
የበረን

4ገጽ

ፎ
ቶ

፡-
 ሃ

ዱ
ሽ

 አ
ብ

ርሃ

«ምክክሩን መምራት ... ወደ ገጽ 4 ዞሯል

‹‹ ከምቾት ቀጣና ወጥተን በቁርጠኝነት 
በመሥራታችን ነው ከፍተኛ ውጤት 

ያስመዘገብነው››
- ወ/ሪት ፍሬሕይወት ታምሩ

የኢትዮ ቴሌኮም ዋና ሥራአስፈፃሚ

ሊትየም/በተን 
ባትሪ

ዋቅሹም ፍቃዱ

አዲስ አበባ፡- አገራዊ ምክክሩን መምራት ከባድ 
አገራዊ ኃላፊነት ቢሆንም በሕዝቡ ተባባሪነት ዳር 
ለማድረስ በትጋት እየተሠራ መሆኑን የአገራዊ ምክክር 
ኮሚሽን የሚዲያና ኮሙኒኬሽን ባለሙያና የአዲስ አበባ 
ዩኒቨርሲቲ የሰላምና ደህንነት ተቋም ዳይሬክተር ገለጹ፡፡

«ምክክሩን መምራት ከባድ 
አገራዊ ኃላፊነት ቢሆንም 

በሕዝቡ ተባባሪነት ዳር  
እናደርሳለን»

- ዶክተር ዮናስ አዳዬ 

የአገራዊ ምክክር ኮሚሽን የሚዲያና 

ኮሙኒኬሽን ባለሙያ

ለምለም መንግሥቱ

አዳማ፡- መንግሥት ወደ ሰላም መንገድ የጀመረውን 
ጉዞ በማጠናከር ባለፉት ጊዜያቶች በሰሜኑ የኢትዮጵያ 
ክፍል በነበረው ጦርነት በአጠቃላይ በሰላምና 
ባለመረጋጋት የተጎዳው ኢኮኖሚ እንዲያገግም ሊያደርግ 
እንደሚገባ ኢትዮጵያዊው ባለሀብት በላይነህ ክንዴ 
አሳሰቡ፡፡

አቶ በላይነህ ክንዴ የኢትዮጵያ ፕሬስ ድርጅት 
ሰሞኑን በአዳማ ከተማ ባዘጋጀው ሰባተኛው ስለኢትዮጵያ 
የፎቶግራፍ አውደርዕይና የፓናል ውይይት ላይ 
እንደተናገሩት፣ የሰላምና አለመረጋጋት እጦት ኢኮኖሚያዊ 
እንቅስቃሴ ላይ እንቅፋት ይፈጥራል፡፡ 

መንግሥት የጀመረው የሰላም ጥረት ተጠናክሮ 
በሁሉም ወገን ተቀባይነት ካገኘና የሰላም ውይይቱ ፍሬ 
እንዲያፈራ ከተደረገ በሰላም እጦት ምክንያት የተጎዳው 
የአገር ኢኮኖሚ እንዲያገግም ያግዛል ብለዋል፡፡ 

በመንደር፣ በሰፈርና በጎጥ ተከፋፍሎ ግለኝነትን 
ማስፋፋት ለአገር እድገት እንደማይጠቅም ሁሉም 
ሊገነዘበው ይገባል ያሉት አቶ በላይነህ፤ የሰላም መንገዱን 
ማጠናከር ላይ መሥራት ዋነኛ የትኩረት አቅጣጫ መሆን 
እንዳለበትም ተናግረዋል፡፡

የፀጥታ ስጋት ባለባቸው አካባቢዎች የሚኖሩ 

«በጦርነቱ የተዳከመው ኢኮኖሚ እንዲያገግም 
መንግሥት የጀመረው የሰላም መንገድ 

ሊጠናከር ይገባል»
- አቶ በላይነህ ክንዴ

ባለሀብት

አርሶአደሮች ጭምር ባላቸው መሬት ላይ ሥራ ለመሥራት 
አለመቻላቸው ለግላቸውም ሆነ በአገር  ኢኮኖሚ ዕድገት 
ላይ ሊኖረው የሚችለውን ፋይዳ ማሳጣቱንና ይህም 
የተፈጠረባቸውን እንቅፋት በማሳያነት አቅርበዋል፡፡ 

ፎ
ቶ

፡-
  ዳ

ኜ
 አ

በራ

«በጦርነቱ የተዳከመው ... ወደ ገጽ 4 ዞሯል

ሕወሓት ለድርድሩ ቅድመ ሁኔታ 
ማስቀመጡ ሰላም ፈላጊ አለመሆኑን 

እንደሚያሳይ ተገለጸ

ጌትነት ተስፋማርያም 

አዲስ አበባ:- በኢትዮጵያ የዲጂታል ፋይናንስ አገልግሎት 
መሠረት የጣለ ሥራ በቴሌብር አማካኝነት መከናወኑ ተገለጸ። 
ኢትዮቴሌኮም ከዳሸን ባንክ ጋር በመተባበር የዲጂታል 
ፋይናንስ የቁጠባና ብድር አገልግሎቶቹን ትናንት  ይፋ 
አድርጓል፤ ለቴሌብር የብድርና ቁጠባ አገልግሎት በዓመት 19 
ነጥብ 5 ቢሊዮን ብር መዘጋጀቱም ተጠቁሟል።

በመድረኩ የተገኙት የብሔራዊ ባንክ ገዢ ዶክተር ይናገር 
ደሴ እንደገለጹት፤ በቴሌብር አገልግሎቶች የኢትዮጵያ የዲጂታል 
ፋይናንስ አገልግሎት ተደራሽነት ትልቅ መሻሻል አሳይቷል።

በኢትዮጵያ ለዲጂታል ፋይናንስ 
አገልግሎት መሠረት የጣለ ሥራ 

መከናወኑ ተገለጸ
- ለቴሌብር የብድርና ቁጠባ አገልግሎት በዓመት 19 
ነጥብ 5 ቢሊዮን ብር ተዘጋጅቷል

በኢትዮጵያ ለዲጂታል ... ወደ ገጽ 4 ዞሯል ፎ
ቶ

፡-
 ገ

ባቦ
 ገ

ብ
ሬ

ዶክተር ይናገር ደሴ

ዜና

ሙሳ ሙሐመድ

አዲስ አበባ፡- የዛይራይድና ውዝ ማህበራት 
በአዲስ አበባ የኮድ-2 መኪኖችን በሥራ መውጫና 
መግቢያ ሰዓት ለሕዝብ የታክሲ አገልግሎት እንዲሰጡ 
ለማድረግ የሚያስችል አሠራር በማጥናት ወደምዝገባ 
ሂደት መግባታቸውን ገለጹ።  አሠራሩ ነዳጅ ለታለመለት 
አላማና ኅብረተሰቡን በሚጠቅም አግባብ ሥራ ላይ 
እንዲውል እንደሚያደርግም  ተጠቁሟል። 

የዛይራይድ ዋና ሥራ አስኪያጅ አቶ ሀብታሙ ታደሰ 
እንደገለጹት፣ የዛይራይድና ውዝ ማህበራት በአዲስ አበባ 
ከተማ የኮድ-2 ተሽከርካሪዎች የሥራ መውጫና መግቢያ 
ሰዓት ለሕዝብ የታክሲ አገልግሎት የሚሰጡበትን 
መንገድ በጋራ አጥንተው ወደ ሥራ ለማስገባት ምዝገባ  
ጀምረዋል። 

በዓለም አቀፍ ደረጃ የተከሰተው የነዳጅ ዋጋ ጭማሬና 
ከፍተኛ ዋጋ ግሽበት አገራችንን ጨምሮ በበርካታ አገራት 
ላይ ችግሩን አግዝፎታል  ያሉት አቶ ሀብታሙ፣ ከቅርብ 
ጊዜ ወዲህም በኢትዮጵያ የትራንስፖርት ዘርፉ በነዳጅ 
እጥረት፣ በነዳጅ ዋጋ ጭማሪና በትራንስፖርት ዋጋ 
መጨመር ምክንያት አደጋ እያንዣበበበት ነው  ብለዋል። 

የዛይራይድና ውዝ ማህበራት ችግሩን በጋራ ለመቀነሰ 
ባደረጉት ጥናትም የኮድ-2 መኪኖችን በመዲናዋ 
የሥራ መውጫና መግቢያ ሰዓት ተመጣጣኝ በሆነ 
የትራንስፖርት ዋጋ ለሕዝብ አገልግሎት ለማዋል ታስቦ 
ወደሥራ ለማስገባት እየሠሩ ነው። 

የኮድ-2 ተሽከርካሪዎች የታክሲ አገልግሎት የሚሰጡበት አሠራር ይፋ ተደረገ

ይህም ዘርፉ ላይ የሚታየውን ችግር ተጨባጭ 
በሆነ ዘዴ ለመፍታት ከፍተኛ አስተዋፅኦ እንዳለው አቶ  
ሀብታሙ አክለው ገልጸዋል።

የውዝ መስራችና ዋና ሥራ አስኪያጅ አቶ ናርዶስ 
አዲስ በበኩላቸው፣ በአዲስ አበባ ከተማ በ100ሺዎች 
የሚቆጠሩ የኮድ-2 ተሽከርካሪዎች መኖራቸውን ገልጸው፣ 
የሚስተዋለውን የትራንስፖርት ችግር ለመቅረፍ በሥራ 
መግቢያና መውጫ ሰዓት ተሽከርካሪዎቹ በተመጣጣኝ 
ዋጋ ለሕዝብ የትራንስፖርት አገልግሎት የሚሰጡበትን 
መንገድ ማመቻቸታቸውን ተናግረዋል።  

የኮድ-2 ተሽከርካሪዎች ለሕዝብ የትራንስፖርት 
አገልግሎት እንዲሰጡ ማሰማራቱ ለመዲናዋ 
የትራንስፖርት ችግር መፍትሄ ከማምጣቱም በዘለለ 
ለመንግሥት በቢሊዮኖች የሚቆጠር ትልቅ የግብር ገቢ 

የሚያስገኝ ነው ያሉት አቶ ናርዶስ፣ ይህንን አሠራር ብዙ 
አገሮች እየተጠቀሙበት እንደሆነም ጠቅሰዋል። 

በዚህም መንግሥት በዓመት ከታክሲ አገልግሎት 
ዘርፉ ብቻ የሚሰበስበውን ግብር መጠን ከሦስት 
እስከ ስድስት ቢሊዮን ብር ሊያሳድገው እንደሚችል 
አመላክተዋል። 

እንደ አቶ ናርዶስ ገለጻ፤ የኮድ-2 ተሽከርካሪዎችን 
ለሕዝብ ትራንስፖርት አገልግሎት ማዋሉ ለአገርና 
ለትራንስፖርት የሚያመጣው አወንታዊ ተጽዕኖ በዚህ 
ብቻ የሚቆም አይደለም። እንደ አገርም ትልቅ የውጭ 
ምንዛሬ ወጥቶበት ወደ አገራችን የሚገባውን ነዳጅም 
ለታለመለት አላማ እንዲውል ያደርጋል። 

ሁለቱ ድርጅቶች በጋራ መሥራታቸው 
በአሽከርካሪዎች ላይ ከቀን ወደቀን እየተባባሰ የመጣውን 

የሕይወትና የአካል አደጋ ከግምት በማስገባትም 
የሾፌሮችንና የተሳፋሪዎችን ደህንነት የሚያስጠብቁ 
የቴክኖሎጂ ውጤቶችን ከማበልጸግ በተጨማሪ፤ 
ከተማችን ላይ ላሉ የአገልግሎት ሰጪ አሽከርካሪዎች 
የሕይወት መድህን ዋስትና ከኢንሹራንሶች ጋር 
በመተባበር አቅርበናል ብለዋል።

ሁለቱ ድርጅቶች በሚቀጥሉት ሦስት ዓመታት ውስጥ 
አሁን ተሽከርካሪ የሌላቸውንና ተከራይተው የሚሠሩ 
በሺዎች የሚቆጠሩ አሽከርካሪዎችን የኤሌክትሪክ መኪና 
ባለቤት የማድረግ ፕሮጀክትም ቀርጸው መንቀሳቀስ 
መጀመራቸውን ጠቁመዋል።  

ድርጅቶቹ በቀጣይነት የተለያዩ ጉዳዮች ላይ አብረው 
ለመሥራት በመወሰን የኢትዮጵያ ታክሲ ሄሊንግ አሶሴሽን 
መፍጠራቸውንም አቶ ናርዶስ አብስረዋል።

በጋዜጣው ሪፖርተር

አዲስ አበባ፡- በተጠናቀቀው በጀት ዓመት የወጪ 
ምርቶችን በአገር ውስጥ በኮንቴነር አሽጎ በመላክ ከሁለት 
ቢሊዮን ብር በላይ የሎጂስቲክስ ወጪ ማስቀረት መቻሉን 
የትራንስፖርትና ሎጂስቲክስ ሚኒስትር ዳግማዊት ሞገስ 
ተናገሩ።

ብሔራዊ የማክሮ ኢኮኖሚ ኮሚቴ የ2014 በጀት 
ዓመት የኢትዮጵያ ማክሮ ኢኮኖሚ በርካታ ፈተናዎችን 
ተቋቁሞ የተሻለ አፈጻጸም ማስመዝገቡን መገምገሙ 
ይታወቃል።

በዚህ ወቅት በወጪ ንግድ ከ4 ቢሊዮን ብር በላይ 
ገቢ መገኘቱ የተገለጸ ሲሆን፤ በዘርፉ የሚሠሩ ባለድርሻ 
ተቋማት ያከናወኗቸው የለውጥ ሥራዎች ለገቢው መሻሻል 
ከፍተኛ ሚና መጫወቱንም ጠቅሰዋል፡፡

የትራንስፖርትና ሎጂስቲክስ ዘርፍም የሎጅስቲክስ 
ስትራቴጂን ተግባራዊ በማድረግ የወጪ ንግድ ሂደቶች 
እንዲሳለጡ የበኩሉን ድርሻ መወጣቱ ተመላክቷል።

ሚኒስትሯ እንዳሉት፤ ከዚህ ቀደም ወደ ውጪ ንግድ 
ከሚቀርቡ ምርቶች ውስጥ ስምንት በመቶ ያህሉ ብቻ 

በአገር ውስጥ በኮንቴነር ታሽገው ይላኩ ነበር።
ኢትዮጵያ ወደ ውጭ የምትልካቸውን ምርቶች 

በውጭ ምንዛሬ በመክፈል በውጭ አገራት በኮንቴነር 
መታሸጉ ለሎጂስቲክስ ከፍተኛ ወጪ እንዲወጣ 
ከማድረጉም በላይ የምርት ጥራት ላይ እክል ፈጥሮ 
መቆየቱን ተናግረዋል።

በተጠናቀቀው በጀት ዓመት ወደ ውጭ ከተላኩ 
አጠቃላይ ምርቶች 64 በመቶ የሚሆኑት በአገር ውስጥ 
በኮንቴነር ታሽገው መቅረባቸውን ጠቅሰዋል፡፡ በተለይ 
ዘንድሮ ለመጀመሪያ ጊዜ 98 በመቶ የሚሆነውን የቡና 
ምርት በአገር ውስጥ አቅም በኮንቴነር በማሸግ ማቅረብ 
መቻሉን ተናግረዋል፡፡

በተጠናቀቀው በጀት ዓመት የመርከቦች የወደብ ላይ 
ቆይታን ከ15 ቀናት ወደ 12 ቀናት ዝቅ በማድረግ ወጪ 
መቆጠብ መቻሉንም ነው ሚኒስትሯ የጠቀሱት፡፡

አገራዊ ለውጡን ተከትሎ የሎጂስቲክስ ስትራቴጂን 
ወደ ሥራ በማስገባት በአጠቃላይ ከ5 ቢሊዮን ብር በላይ 
ወጪ ማዳን መቻሉን ሚኒስትሯ ጠቅሰው፤ ከዚህም 
ውስጥ ከሁለት ቢሊዮን ብር በላይ የሚሆነው የ2014 
በጀት ዓመት አፈጻጸም መሆኑን አብራርተዋል።

የወጪ ምርቶችን በአገር ውስጥ በኮንቴነር 
አሽጎ በመላክ ከሁለት ቢሊዮን ብር በላይ ወጪ 

ማስቀረት ተችሏል

በጋዜጣው ሪፖርተር

አዲስ አበባ፡- በኢትዮ 
ጵያ በቀጣዮቹ ሦስት 
ዓመታት ከ70 ሚሊዮን 
በላይ ዜጎች የብሔራዊ 
ዲጅታል መታወቂያ 
እንዲኖራቸው የሚደረግ 
መሆኑን የብሔራዊ 
ዲጅታል መታወቂያ 
ፕሮጀክት አስታወቀ።

የብሔራዊ መታ 
ወቂያ ፕሮጀክት ከኢትዮ 
ጵያ የንግድና ዘርፍ ማህበ 
ራት ምክር ቤት ጋር በመ 
ተባበር በዲጅታል መታወቂያ የሕግ አግባብነት፣ አላማና 
አዋጅ ጋር በተያያዘ ውይይት አድርጓል፡፡

የብሔራዊ መታወቂያ ፕሮጀክት የባለድርሻ 
አካላት ግንኙነት መሪ ሚና አወል፤ ብሔራዊ ዲጅታል 
መታወቂያ አንድን ሰው ማንነት በእርግጠኝነት መለየት 
የሚያስችል መሆኑን ገልጸዋል።

መታወቂያው ዕድሜ፣ ፆታ፣ የአስር ጣቶች አሻራ፣ 
የመኖሪያ አድራሻና ሌሎች ገላጭ መረጃዎችን የሚይዝ 
መሆኑንም አስረድተዋል።

በአሁኑ ወቅት አርሶ አደሮችና በገጠር አካባቢ ያሉ 
ሰዎች እንዴት መመዝገብ ይችላሉ የሚለውን ለማወቅ 
በአዲስ አበባ፣ ኦሮሚያ፣ ደቡብና ሲዳማ ክልሎች 125 
ሺህ ዜጎች በሙከራ ደረጃ ተመዝግበው ውጤታማነቱ 
ተረጋግጧል ብለዋል፡፡ በ2015 ዓ.ም በኢትዮጵያ የሚኖሩ 
12 ሚሊዮን ዜጎችን የብሔራዊ ዲጅታል መታወቂያ 
ባለቤት ለማድረግ እንቅስቃሴ መጀመሩን ገልጸዋል፡፡

ለዚህም በንግድ ባንክ፣ ኢትዮ-ቴሌኮምና መሰል 
አገልግሎት በሚሰጥባቸው ተቋማት አገልግሎት 
ለማግኘት ሲሄዱ በቀላሉ መመዝገብ ይችላሉ ብለዋል።

የብሔራዊ ዲጅታል መታወቂያ ፕሮጀክት ዋና ሥራ 
አስኪያጅ አቶ ዮዳሄ አርዓያሥላሴ፤ ዲጅታል መታወቂያ 
በኢትዮጵያ የሚኖር ማንኛውም ዜጋ የራሱን ማንነት 
የሚገልጽበት መለያ ነው፡፡

ብሔራዊ ዲጅታል መታወቂያ በኪስ የሚያዝ 
ወረቀት ሳይሆን የራሱ መለያ /ፋይዳ/ የሚባል 
ቁጥር ብቻ ይዞ በማንኛውም ቦታ በቁጥሩ ምክንያት 

በሦስት ዓመታት ከ70 ሚሊዮን በላይ 
ዜጎች የብሔራዊ ዲጅታል መታወቂያ 

ይሰጣቸዋል

አገልግሎት ማግኘት የሚችሉበት ዘመናዊ አሠራር 
መሆኑንም አስረድተዋል።

ከቤቱ ሆኖ የባንክ አካውንት መክፈት፣ የኢንሹራንስ 
አገልግሎት ማግኘትና በአገልግሎት ሰጪውና ተቀባዩ 
ዘንድ መተማመን መፍጠር ያስችላል ብለዋል፡፡

በዚህም እስከ 2018 ዓ.ም ከ70 ሚሊዮን በላይ 
ዜጎች የብሔራዊ ዲጅታል መታወቂያ እንዲኖራቸው 
ለማስቻል ዕቅድ መያዙን ተናግረዋል።

የፎቶ ኮፒና ሌሎች የህትመት ሥራዎች ሁሉ የንግዱ 
ማህበረሰብ በየሱቆቹ ማስመዝገብ የሚችልበትን 
አሠራር እንዘረጋለን ሲሉም ተናግረዋል።

የጤና ሚኒስትሯ ዶክተር ሊያ ታደሰ፤ ብሔራዊ 
ዲጅታል መታወቂያ ብዙ ትኩረት ሳይሰጠው የቆየ 
መሆኑን ገልጸው በተለይም ለጤናው ዘርፍ የጎላ ሚና 
ያለው መሆኑን ገልጸዋል፡፡

በኢትዮጵያብሔራዊ የዲጅታል መታወቂያ 
ባለመኖሩ ምክንያት ዲጅታል የጤና መሣሪያዎችን ወደ 
ሥራ ማስገባት እንዳልተቻለም ጠቅሰዋል።

በመሆኑም ብሔራዊ የዲጅታል መታወቂያው 
ሥራ መጀመር በመላ አገሪቱ ያሉ ከ40 ሚሊዮን በላይ 
የጤና መድህን ተጠቃሚዎች መታወቂያቸውን በቀላሉ 
አድሰው የተቀላጠፈ የጤና አገልግሎት ማግኘት 
እንደሚያስችል ኢዜአ ዘግቧል፡፡

የብሔራዊ ዲጅታል መታወቂያ የኢትዮጵያን የጤና 
አገልግሎት አሰጣጥ በማዘመን የጎላ ሚና እንዳለው 
ገልጸው በቅርቡ ወደ ሥራ እንዲገባ አስፈላጊውን ሁሉ 
እገዛና ትብብር እናደርጋለን ሲሉ አረጋግጠዋል።

         አዲስ ዘመን    ቅዳሜ ሐምሌ 30 ቀን 2014 ዓ.ም

መኣርግ ገ/እግዚኣብሔር

አዲስ አበባ፡- የሕወሓት ቡድን ትግራይ ውስጥ 
ሌብነት ላይ ተጠምዶ ይገኛል ሲሉ የሳልሳይ ወያነ ትግራይ 
ፓርቲ (ሳወት) የውጭ ጉዳይ ኃላፊ አቶ ኃይሉ ከበደ 
አስታወቁ። 

 አቶ ኃይሉ በማህበራዊ የትስስር ገጽ ባሰፈሩት 
ጽሑፍ እንዳስታወቁት፤ የሕወሓት ቡድን ከጨው ንግድ 
እስከ ታጣቂዎች ምግብ ዝርፊያ የደረሰ ከፍተኛ ሌብነት 
ፈጽሟል።

የሕወሓት ቡድን የራሱን ግምገማ ብቻ ወስደን 
ብንመለከት ለታጣቂዎቹ የሚያቀርበው የአንድ ዳቦ 
መጠን 100 ግራም መሆን እንዳለበት ለታጣቂዎቹ 
አሳውቆ ነበር። ነገር ግን አመራሮቹ ዳቦው 60 ግራም 
እንዲሆን በማድረግ ከመስከረም ወር ጀምሮ እስካሁን 
ብቻ ከ70 ሚሊዮን ብር በላይ የሚገመት ስንዴ ሰርቀዋል 
ሲሉ አጋልጠዋል። 

በሌላ በኩል ቡድኑ በጨው ንግድ ዘረፋ ላይ 
መሰማራቱን ጠቁመው፤ ለአብነት አንድ ሲኖትራክ 
የተሰኘው የከባድ ተሽከርካሪ ጨው ሲጭን ሙሉ 
ጭነቱ ከአምስት ሚሊዮን ብር በላይ እንደሚያስገኝለት 
ገልጸዋል።

በተመሳሳይ በእራሱ በቡድኑ ግምገማ ጭምር 
እንደተረጋገጠው ሕወሓት በርዳታ ሰበብ ወደትግራይ 
ከሚገባው ነዳጅ አያሌ ዝርፊያ መፈጸሙን አቶ ኃይሉ 
ጠቁመዋል። 

ለአብነት የጨው፤ ነዳጅና የምግብ ዝርፊያ 
መፈጸሙን የገለጹት አቶ ኃይሉ፤ ዝርፊያውም በተለያዩ 
ምርቶች ላይ የተጠናከረ መሆኑን አስረድተዋል።

የሕወሓት ቡድን መዋቅር ውስጥ ከላይ እስከታች 
በሌብነት የተጠመዱ ናቸው ያሉት አመራሩ፤ በዚህ 
ወንጀል ምክንያት የትግራይ ሕዝብ ሰቆቃ እየተራዘመ 
መሆኑን ነው የጠቆሙት።    

 የሽብር ቡድን ዓላማ  በሕገወጥ መንገድ መክበር 
ነው። የሕወሓት ሰዎች በኮንትሮባንድ ንግድ፣ 
በታጣቂዎች ስም ንብረት መዝረፍ፣ ወደትግራይ በሚላክ 
ገንዘብ ላይ ኮሚሽን በመቁረጥና በተለያዩ ዘዴዎች 
ሕገወጥ ተግባራቶቻቸውን  ማስፋፋታቸውን ገልጸዋል።  

በጦርነት ሰበብም የትግራይን ኢኮኖሚ በመቆጣጠር 
ከወዳጅ ዘመዶቻቸው ጋር እየተቀራመቱት መሆኑን አቶ 
ኃይሉ አሳስበዋል። 

አሸባሪው የሕወሓት ቡድን በውስጡ የተፈጠረውን 
ግጭት ወደ ሕዝቡ እንዳይደርስ ለማፈን እየተሠራ 
መሆኑን አቶ ኃይሉ አሳውቀው፤ የሕወሓት ሊቀመንበር 
በውስጥ የነበረውን ግጭት አሸንፈው እንደወጡና 
ተቃዋሚዎቻቸውንና ቂመኞች በሚሉት ላይ የፈለጉትን 
ማድረግ እንደሚችሉ በግልፅ መናገራቸውን ገልጸዋል።  

ሕወሓት ጠላቶቼ በሚላቸው ወገኖች ላይ 
በየጣቢያዎቹ ወደ ሕዝብ በመውረድ ሰፊ የሕዝብ 
ማነሳሳትና ስም የማጥፋት ዘመቻ በስፋት እየተሠራበት 
መሆኑን አመልክተዋል። 

እንደ አቶ ኃይሉ ገለጻ፤ ሕወሓት ሊነገሩ የማይችሉ 
አሳሳቢ ጥፋቶችንና ወንጀሎችን እየፈጸመ ይገኛል።  
ክልሉን የማስተዳደር አቅም የሌለው ቡድን  የአስተዳደር 
ቅርጽና አሠራርን ሳይዝ ኮሚቴን መሠረት ያደረገ 
አስተዳደር በመከተሉ ክልሉን ወደ አጠቃላይ ውድቀት 
(Total Collapse) እየወሰደው ነው። 

ሕወሓት በሌብነት ተግባር 
መጠመዱን የሳልሳይ 
ወያነ ፓርቲ አመራር 

አስታወቁ

 አቶ ኃይሉ ከበደ

ውብሸት ሰንደቁ

አዲስ አበባ፡- መንግሥት የሠራተኞች ዝቅተኛ 
የደመወዝ ወለልን አስመልክቶ አፋጣኝ ውሳኔ እንዲሰጥ 
የኢትዮጵያ ሠራተኛ ማኅበራት ኮንፌዴሬሽን (ኢ.ሠ.መ.ኮ) 
ጠየቀ።  

የኢትዮጵያ ሠራተኛ ማኅበራት ኮንፌዴሬሽን 
(ኢ.ሠ.መ.ኮ) በትናንትናው ዕለት 19ኛ መደበኛ ጠቅላላ 
ጉባዔውን አካሂዷል።  በጉባዔው የኮንፌዴሬሽኑ የሦስት 
ዓመታት እንቅስቃሴን የሚያሳይ ሪፖርት ቀርቦ ውይይት 
ተደርጎበታል። 

በመርሐግብሩ ላይ የሦስት ዓመታት የሥራ 
እንቅስቃሴውን የሚያሳይ ሪፖርት ያቀረቡት የኢትዮጵያ 
ሠራተኛ ማኅበራት ኮንፌዴሬሽን ፕሬዚዳንት አቶ ካሳሁን 
ፎሎ፤ የሠራተኞች ዝቅተኛ የደመወዝ ወለል መወሰን 
ባልተቻለበት ሁኔታ የኢንዱስትሪዎች ምርታማነትና 
ትርፋማነት አጠያያቂ ነው ብለዋል።  

በተጨማሪም ሠራተኞች በኑሮ ውድነት እና በሌሎች 
ጉዳዮች እየተፈተኑ ነው ያሉት ፕሬዚዳንቱ፤ መንግሥት 
የሠራተኞች ዝቅተኛ የደመወዝ ወለልን አስመልክቶ 
አፋጣኝ ውሳኔ እንዲሰጥ ጠይቀዋል። 

በመንግሥት በኩል ከዚህ በፊት የተጀመሩ ሥራዎች 
እንዳሉ የጠቆሙት አቶ ካሳሁን፤ የኢትዮጵያ ሠራተኛ 
ማኅበራት ኮንፌዴሬሽን በጉዳዩ ላይ ለመወያየት እና 
ለመደራደር አስፈላጊውን ዝግጅት ማድረጉን ገልፀዋል። 

መንግሥት የሠራተኛውን ዝቅተኛ የደመወዝ ወለል 
አስመልክቶ በ2015 በጀት ዓመት ሊወስን ይችላል የሚል 
ተስፋ እንዳለ የጠቀሱት አቶ ካሳሁን፤ ይህን አስመልክቶ 
ከመንግሥት ጋር ለመደራደር ኢ.ሠ.ማ.ኮ አሁን ባለው 

መንግሥት የሠራተኞች ዝቅተኛ የደመወዝ ወለልን አስመልክቶ 
አፋጣኝ ውሳኔ እንዲሰጥ ተጠየቀ

የገበያ ሁኔታ የሠራተኛው ዝቅተኛ የደመወዝ ወለል ስንት 
መሆን ይችላል የሚለውን በሳይንሳዊ መንገድ አስጠንቶ 
ማጠናቀቁንም አክለው ተናግረዋል። 

በአሁኑ ወቅት ዝቅተኛው የደመወዝ ወለል በአሠሪዎች 
ፍላጎት ላይ የተመሠረተ በመሆኑ ሠራተኛውን እየጎዳ ነው 
ያሉት አቶ ካሳሁን፤ የቤትና የቦታ አቅርቦት፣ ሠራተኛውን 
በኅብረት ሥራ ማኅበራት ማደራጀትና የመሳሰሉ 

ሠራተኞችን የመደገፍ ሥራዎች ቢሠሩም ችግሩን ሊፈታ 
የሚችለው ዝቅተኛ የደመወዝ ወለል በመንግሥት በኩል 
ሲወሰን በመሆኑ ለዚህ እየታገሉ መሆኑን አመላክተዋል።  
በአሠሪዎች፣ በመንግሥትና በሠራተኛ የጋራ ውይይት 
ዝቅተኛ የደመወዝ ወለል እንደሚወሰንም ተናግረዋል። 

በሌላ በኩል የሠራተኞች እና አሠሪዎች አለመግባባት 
በሥራ ላይ ተፅዕኖ እየፈጠረ መሆኑን የተናገሩት አቶ 
ካሳሁን የኢትዮጵያ ሠራተኛ ማኅበራት ኮንፌዴሬሽን 
ከምንጊዜውም በላይ የሠራተኞችን መብቶች ለማስከበር 
እየጣረ ነው ብለዋል። 

እንደ አቶ ካሳሁን ገለፃ፤ የኢትዮጵያ ሰብዓዊ መብቶች 
ኮሚሽን በውይይት እና ድርድር እጅግ በርካታ የአሠሪና 
ሠራተኛ አለመግባባቶችን ፈትቷል።  ችግሮቹ የመንግሥት 
ተቋማትን ጨምሮ የግል ኩባያዎች  እና ኢንዱስትሪ 
ፓርኮች ውስጥ የተከሰቱ ናቸው።  ከኮንፌዴሬሽኑ አቅም 
በላይ የሆኑ የአሠሪዎችና ሠራተኞች አለመግባባትን 
በፍርድ ቤት እንዲፈቱ ተደርጓል። 

የሠራተኞችን መብቶች ለማስከበር ባለፉት ሦስት 
ዓመታት ከ300 በላይ የሠራተኞች ማኅበራት ማቋቋም 
መቻሉን ያነሱት ፕሬዚዳንቱ፤ ማኅበራቱን ማቋቋም 
ለሠራተኞች መብት መከበር ከፍተኛ አስተዋፅዖ እንዳለው 
ጠቁመው፣ በአሠሪዎችና በሠራተኞች መካከል የመብት 
ጥሰት፣ ውዝግብና ክርክሮች በርካታ መሆናቸውን 
ተናግረዋል። 

እንደ ፕሬዚዳንቱ ገለፃም፤ ባለፉት ሦስት ዓመታት 
680 በአሠሪዎችና በሠራተኞች የተፈጠሩ አለመግባባቶች 
የክስ ፋይሎች ለፍርድ ቤት ቀርበዋል።  ከቀረቡት 
ውስጥም 308 የክርክር ፋይሎች በፍርድ ቤቶች 
ለሠራተኛው ተወስኗል። 

አቶ ካሳሁን ፎሎ

በጋዜጣው ሪፖርተር

አዲስ አበባ፡- የጸጥታ ኃይሉ በወሰደው እርምጃ 
እስካሁን ባለው ሂደት 24 የአልሸባብ አመራሮችን ጨምሮ 
ከ800 በላይ የሽብር ቡድኑ ተዋጊዎች መደምሰሳቸውን 
ጊዜያዊ የጸጥታ ኮማንድ ፖስት አስታወቀ፡፡ ድሽቃን 
ጨምሮ በርካታ የቡድንና የነፍስ ወከፍ መሣሪያዎች 
በቁጥጥር ሥር መዋላቸውም ተገልጿል፡፡

የመከላከያ ኃይል ስምሪት ኃላፊና የጊዜያዊ ኮማንድ 
ፖስቱ አስተባባሪ ሜጀር ጄነራል ተስፋዬ አያሌው እና 
የሶማሌ ክልል ልዩ ኃይል አዛዥ ኮሚሽነር ጄነራል 
መሐመድ አህመድ ለኢዜአ እንደተናገሩት፤ የአልሸባብ 
የሽብር ቡድን ከሐምሌ 14 ቀን 2014 ዓ.ም ጀምሮ ወደ 
ኢትዮጵያ ሰርጎ ለመግባት ያደረገው ሙከራ በፀጥታ 
ኃይሉና በሕዝቡ የተቀናጀ እርምጃ ሙሉ በሙሉ 
ከሽፏል።

ሜጀር ጄነራል ተስፋዬ እንደሚሉት፤ ኢትዮጵያን 
ለማተራመስ የሚሹ የውጭ ጠላቶች የውስጥ ባንዳዎችን 
በመቅጠር ከፍተኛ ጥረት ሲያደርጉ ቆይተዋል፡፡

እቅዳቸው እንዳሰቡት አልሳካ ሲላቸው በአሁኑ 
ወቅት አልሸባብን ከኋላ በመደገፍ ከንቱ ሙከራ 
ማድረጋቸውንም ነው ያብራሩት፡፡

ይህም ኢትዮጵያ የተፈጥሮ ጸጋዎችን ተጠቅማ 
ለመልማት የጀመረችውን ተስፋ ሰጪ ሥራ ለማደናቀፍ 
ያለመ ሙከራ መሆኑንም ተናግረዋል፡፡

በዚህም አልሸባብ ኢትዮጵያና ሶማሊያ 
በሚዋሰኑባቸው አካባቢዎች የተወሰነ ኃይሉን በ16 
ተሽከርካሪዎች በመጫንና የተወሰነውን ደግሞ ጨለማን 
ተገን አድርጎ በእግር ወደ ኢትዮጵያ ሰርጎ በማስገባት 
ጥቃት ለመፈጸም መሞከሩን ነው የገለጹት፡፡

ነገር ግን የመከላከያ ሰራዊቱ ከሶማሌ ክልል ልዩ 
ኃይል ጋር በመቀናጀት በወሰደው እርምጃ ወደ ኢትዮጵያ 
ሰርጎ ለመግባት የሞከሩ የሽብር ቡድኑ አመራሮችን 
ጨምሮ ተዋጊዎቹ ሙሉ ለሙሉ ተደምስሰዋል ነው 
ያሉት፡፡

የኢፌዴሪ አየር ኃይል የተመረጡ ኢላማዎችን ነጥሎ 
በመምታት የሽብር ቡድኑ ለረዥም ጊዜ እጠቀምበታለሁ 

24 የአልሸባብ አመራሮችን ጨምሮ ከ800 በላይ 
የቡድኑ ተዋጊዎች መደምሰሳቸው ተገለጸ

ብሎ ያዘጋጀውን የሎጂስቲክስና ጦር መሣሪያ ክምችት 
ያወደመ ሲሆን፤ የሽብር ቡድኑን አመራሮችም መደምሰስ 
ችሏል፡፡

እንደ ሜጀር ጄነራል ተስፋዬ ገለጻ፤ የጸጥታ ኃይሉ 
ያከናወነው ኦፕሬሽን የመከላከያ ሠራዊት፣ የአየር ኃይል 
እንዲሁም የሶማሌ ክልል ልዩ ኃይልና ሕዝብ ጀግንነትን 
በተግባር ያረጋገጠና ኢትዮጵያን ለመድፈር የሚሞክሩ 
ኃይሎች ደጋግመው ማሰብ እንዳለባቸው ትምህርት 
የሰጠ ነው፡፡

የክልሉ ነዋሪዎች የጸጥታ ኃይሉ ደጀን ሆነው በመደገፍ 
ረገድ አኩሪ ተግባር ማከናወናቸውንም አብራርተዋል፡፡ 
አሁን ላይ የሽብር ቡድኑ በውስጥ ያዘጋጃቸው ሴሎችን 
የማጥራት ሥራ እየተከናወነ መሆኑንም ነው የገለጹት፡፡

የሶማሌ ክልል ልዩ ኃይል አዛዥ ኮሚሽነር ጄነራል 
መሐመድ አህመድ የሽብር ቡድኑ አቶ፣ የድ፣ ኤልበርዴና 
ወሻ በተባሉ የጠረፍ አካባቢዎች ጥቃት ለመፈጸም 
መሞከሩን ተናግረዋል።

በወቅቱ የመከላከያ ሰራዊቱና ሶማሌ ክልል ልዩ 

ኃይል በጀግንነት በመዋጋት የኢትዮጵያ አለኝታነታቸውን 
በተግባር አሳይተዋል ነው ያሉት፡፡

በዚህም የአልሸባብ 24 ቁንጮ አመራሮችን ጨምሮ 
813 የሽብር ቡድኑ ተዋጊዎች መደምሰሳቸውን ጠቅሰው፤ 
አልሸባብ በዚህን ያህል ቁጥር በአንድ ጊዜ ኮር አመራሮቹ 
ሲገደሉበት ይህ የመጀመሪያ ጊዜ ሊሆን እንደሚችልም 
ነው የጠቆሙት፡፡

የሽብር ቡድኑ ተዋጊዎቹን ወደ ኢትዮጵያ አስርጎ 
ለማስገባት የተጠቀመባቸው ተሽከርካሪዎችን ጨምሮ 
በርካታ የጦር መሣሪያዎች መውደማቸውንም 
ተናግረዋል፡፡

ድሽቃን ጨምሮ በርካታ የቡድንና የነፍስ ወከፍ 
መሣሪያዎች በቁጥጥር ሥር መዋላቸውንም እንዲሁ፡፡

አጠቃላይ በኦፕሬሽኑ የሶማሌ ክልል ሕዝብ 
የየትኛውም የጥፋት ቡድን ተባባሪ አለመሆኑን በተግባር 
ያሳየበትና የጸጥታ ኃይሉም አገሩን ለመጠበቅ ሁሌም 
ዝግጁ መሆኑን በተግባር ያረጋገጠበት እንደሆነ በአጽንኦት 
ተናግረዋል፡፡ 

ዜና

ከ1ኛው ገጽ የዞረ

ፀጋዬ ጥላሁን 

ድሬዳዋ፦ በድሬዳዋ ኢንዱስትሪ ፓርክ ውስጥ 
የመሥሪያ ሼድ ተረክቦ እየሠራ የሚገኘው አንድሪያ 
የጫማ ፋብሪካ ምርቱን  ለአገር ውስጥ ገበያ ለማቅረብ 
ለመንግሥት ጥያቄ ማቅረቡን ገለጸ።

በፋብሪካው የሰው ሀብት አስተዳደር ኃላፊ የሆኑት 
አቶ ዮናስ ውድነህ በተለይ ለኢትዮጵያ ፕሬስ ድርጅት 
እንደገለፁት፤ ማምረት ከጀመረ ሁለተኛ አመቱን እያየዘ 
ያለው ፋብሪካው፤ የሚያመርታቸውን የሴቶች የጫማ 
ምርቶችን ሙሉ በሙሉ ወደ ውጭ ገበያ በተለይም ወደ 
አውሮፓ ይልካል ብለዋል።

በገባው ውል መሠረት እስካሁን ምርቱን ለአገር 
ውስጥ ገበያ ወይም ሽያጭ አላቀረበም። ነገር ግን ወደፊት 
ፋብሪካው ምርቱን ለአገር ውስጥ ገበያ ለማቅረብ 
ለመንግሥት ፈቃድ እንዲሰጠው ጥያቄ አቅርቦ ምላሽ 
በመጠባበቅ ላይ በመሆኑ ፈቃዱ ሲገኝ ወደ አገር ውስጥ 
ገበያም እንደሚቀላቀል አስረድተዋል።

በተለያዩ አጋጣሚዎች ተጠቃሚዎች ምርቱ ለገበያ 

ፋብሪካው ምርቱን ለአገር ውስጥ ገበያ ለማቅረብ ጥያቄ  አቀረበ

እንዲቀርብላቸው ጥያቄ እንደሚያነሱ እና በምርቱ የሰው 
ምላሽም አበረታች መሆኑን አመላክተዋል።

 ምንም እንኳን የጎላ ገበያ ችግር ባይኖርም፤ የአውሮፓ 

ገበያ ወቅታዊ በመሆኑ የገበያ ክፍተት አለ ያሉት ኃላፊው፣ 
ሃያ በመቶ የሚሆነውን ምርት ለአገር ውስጥ ገበያ ሽያጭ 
ቢፈቅድልን ችግሩ ይቀረፋል፤ የአገር ውስጥ ጥሬ ዕቃን 

በመጠቀምም የኤክስፖርት ደረጃ ያላቸው ጫማዎችን 
በማምረት ለተጠቃሚው ማቅረብ ያስችላል ብለዋል። 

አቶ ዮናስ እንዳሉት፤ ምንም እንኳን ፋብሪካው 
በአሁኑ ወቅት ጥሬ ዕቃዎችን ሙሉ በሙሉ ከውጭ 
እያስገባ ቢሆንም በአገር ውስጥ ጥሬ ዕቃ ለመተካት ፍተሻ 
እያደረገ ነው። የሚፈልገው ዓይነት  የጥሬ ዕቃ ሲገኝ 
በቀጣይ ተክቶ ደረጃቸውን የጠበቁ የጫማ ምርቶችን 
ለመሥራት ጥረት እየተደረገ ይገኛል፡፡

ፋብሪካው በድሬዳዋ ከተማ አስተዳደር 
የመጀመሪያው የጫማ ፋብሪካ ከመሆኑ ጋር ተያይዞ 
በአካባቢው ልምድ ያላቸውን ሠራተኞች ማግኘት 
ስለማይቻል ከተለያዩ ተቋማት ጋር በመተባበር ስልጠና 
ሰጥተው ሠራተኞችን ወደ ሥራ እንደሚቀላቅሏቸውም 
ተናግረዋል፡፡

ፋብሪካው በአሁኑ ወቅት ለአምስት መቶ ሰዎች የሥራ 
ዕድል የፈጠራ ሲሆን፣ በቀን በአማካይ 700 የተጠናቀቁ 
ጫማዎችን የማምረት አቅም እንዳለው ተገልጿል።

ፋሪካው በሙሉ አቅም ማምረት ሲጀምር ከ800 እስከ 
1000 የሰው ኃይል የመያዝ አቅም እንዳለውም ተመልክቷል።

አዲሱ ገረመው

አዲስ አበባ:-  መንግሥት ለሰላም ሂደቱ ያለውን 
ቁርጠኝነት ባሳየበት ወቅት አሸባሪው ሕወሓት ለሰላም 
ድርድሩ ቅድመ ሁኔታ ማስቀመጡ ሰላምን ፈላጊ አለመሆኑን 
ያሳያል ሲሉ የሠላም የክብር አምባሳደር፣ የሰብዓዊ መብትና 
የመልካም አስተዳደር ተሟጋች  አቶ ምዑዝ ገብረህይወት 
ገለጹ። 

አቶ ምዑዝ ገብረህይወት ለኢትዮጵያ ፕሬስ ድርጅት 
እንደገለጹት፤ የኢትዮጵያ መንግሥት የሰላም ድርድሩ 
እንዲካሄድ ኮሚቴ አወቅሮ ሥራውን በይፋ ጀምሯል። 
ሕወሓት ግን የሰላም ድርድሩን ተቀብለናል ከማለት ውጪ 
ስለድርድሩ ተጨባጭ ተግባር እያሳየ አይደለም።  ይልቁንም 
ለሠላም ድርድሩ ቅድመ ሁኔታ ማስቀመጡ  ሠላምን 
እንደማይፈልግ ማሳያ ነው።  

የሕወሓት ሰዎች እስካሁን ስለድርድር ቢያንስ አንድ 
ርምጃ ተጉዘው ለሕዝብ ማሳወቅ እንደነበረባቸው የገለጹት 
አቶ ምዑዝ፤ ነገር ግን ምክንያት በመደርደር ድርድር 
ለማድረግ ቅድመ ሁኔታዎችን ማስቀመጣቸውን በመጥቀስ፤ 
ቅድመ ሁኔታው ካልተጠበቀም ወደ ጦርነት ሊያመሩ 
እንደሚችሉ እየገለጹ ይገኛሉ ብለዋል።   

አቶ ምዑዝ እንደገለጹት፤ ከዚህ በፊት እስከ ሰሜን 
ሸዋ ድረስ በመምጣት ካደረሱት ውድመት በተጨማሪ 
በርካታ የትግራይ ወጣቶችን አስጨርሰዋል።  ቡድኑ በደም 
የተጨማለቀ እስከሆነ ድረስ አሁንም የሚታየው ውጊያ 
በመሆኑ በባህሪው ሰላምን እንደማይፈልግ ያመላከተ ነው።

ሕወሓቶች ፍላጎታቸው በጦርነት ውስጥ መኖር ነው።  
ለዚህም  በአሁኑ ወቅት ሰላምን ሳይሆን ጦርነትን እያወጁ 
መሆናቸው  ለሕዝብ ምንም ደንታ እንደሌላቸው ማሳያ 
ነው።  ሆኖም  ጦርነትን በአፋቸው ከማወጅ ውጪ ምንም 
መፍጠር አይችሉምና ፈጥነው ወደሰላም መድረክ ቢገቡ 

ይሻላቸዋል ሲሉ ተናግረዋል።  
ቅድመ ሁኔታዎችን ከመደርደር ይልቅ ጥያቄዎቻቸውን 

በሰላም መድረኮች ላይ ማቅረብ ይገባቸው ነበር ያሉት 
አቶ ምዑዝ፤ ከወዲሁ  ይደረግልን የሚሉት ሃሳብ በዓለም 
ድርድር ታይቶ የማይታወቅ ልምድ ነው ሲሉም ገልጸዋል።  

የሰላም ድርድሩ ለሕዝብ ካለው ፋይዳ አንጻር የጦርነት 
ቅስቀሳውን አቁመው ያለ ቅድመ ሁኔታ ወደ ድርድሩ 
መግባት እንዳለባቸውም መልዕክት አስተላልፈዋል።  

በመንግሥት በኩል የታየውን የሰላም አማራጭ 
ቢደግፉም ሕወሓት ግን ከሰላም ይልቅ ጦርነትን እየቀሰቀሰ  
መሆኑ እንዳሳዘናቸውም አቶ ምዑዝ ተናግረዋል።

ሕዝቡ ወደ ኤርትራ እንዲሁም፣ አማራና አፋር ክልሎች 
እንዳይሄድ ከሌሎች ሕዝብ ጋር በማጣላት የጨለማ 
ሕይወት እንዲኖር ከማድረጉም ባሻገር ደግም የጦርነት 
ቅስቀሳ እያደረገ ያለው የቆሰለውን ወጣት ለማሰለፍ እንደሆነ 
አቶ ምዑዝ ተናግረዋል።  

 ቡድኑ ፍላጎቱ አሁንም ጦርነት ቢሆንም ልጆቹን 
በጦርነቱ የገበረው የትግራይ ሕዝብ ግን ሰላሙ ይሻለናል  
በማለት ላይ መሆኑን አቶ ምዑዝ መረጃ እንዳላቸው 
ጠቁመዋል።  

ሕወሓት በጦርነት ያስጨረሳቸውን ወጣቶች በግንባር 
አሉ በማለት ሕዝቡን እያታለለ  ይገኛል ያሉት አቶ ምዑዝ፤ 
የክልሉ ሕዝብ አሁንም በቡድኑ እየተሰቃየ መሆኑን 
አመላክተዋል።  

ሕወሓት ከኢትዮጵያ መንግሥት ጋር ዕርቅ ቢፈጥር 
እንኳን የትግራይ ሕዝብ ግን ለዚህ ሁሉ በደል ቡድኑን 
ይጠይቀዋልም ሲሉ ተናግረዋል።

እስካሁንም ሕዝቡ በሚያነሳው  ጥያቄ ቡድኑ 
እየተከፋፈለ እንዳለና  በዚህም በርካታ የቡድኑ ታጣቂዎች  
ሸሽተው በርሀ በመግባት እየተፋለሙት እንደሚገኙም 
ጠቁመዋል። 

ሕወሓት ለድርድሩ ቅድመ ሁኔታ ማስቀመጡ ሰላም 
ፈላጊ አለመሆኑን እንደሚያሳይ ተገለጸ

ዶክተር ዮናስ በተለይ ለኢትዮጵያ ፕሬስ ድርጅት 
በሰጡት አስተያየት እንደገለጹት፣ በአገሪቱ ለዘመናት ሥር 
የሰደዱ አለመግባባቶች ይፈታል በሚል እንደ አንድ ቁልፍ 
መፍትሄ የተቀመጠውን አገራዊ ምክክር መምራት እጅግ 
ፈታኝና ትልቅ አገራዊ ኃላፊነት ነው።  

ኮሚሽኑ በዝግጅት ምዕራፍ ከመንግሥት ሥራ 
ኃላፊዎች፣ ከተፎካካሪ የፖለቲካ ፓርቲዎች ጋር  በተለያዩ 
ጊዜያት ትውውቅ ማድረጉን የጠቀሱት ዶክተር ዮናስ፤ 
በተጨማሪም የተሳካ አገራዊ ምክክር ካደረጉ እንደ 
ኮሎምቢያ፣ ደቡብ አፍሪካና ኬንያ  ያሉ አገራት ልምድ 
የመውሰድና ከጨነገፈው የየመን አገራዊ ምክክር 
ትምህርት የመቅሰም ሥራ መሥራቱንም ጠቁመዋል።  
ለዚህም የአካልና የዶክመንት ልውውጥ ተደርጓል 
ብለዋል። 

ምክክሩን ስኬታማ ለማድረግ የምክክር ሀሳቡ ከታች 
ከሕዝቡ መጀመር እንዳለበት ታምኖበት ኮሚሽነሮቹ 
ከትግራይና ከአፋር ክልሎች በቀር ከሁሉም ክልሎች ጋር 
ሙሉ በሙሉ በሚባል ደረጃ ከሕዝብ ጋር ትውውቅና 
ሀሳብ መለዋወጥ መደረጉን ያነሱት ዶክተር ዮናስ፣ 
ቀሪዎቹንም በሂደት እንደሚደርሱ አመልክተዋል። 

እንደ ዶክተር ዮናስ ማብራሪያ፣ ብዙ ጊዜ ከላይ 
ወደ ታች የሚዘረጉ አጀንዳዎች ተግባራዊ የመሆን 
ክፍተት አላቸው።  በመሆኑም ኮሚሽኑ ለሕዝቡ አጀንዳ 
ከማውረድ ይልቅ የሕዝቡን ትክክለኛ ፍላጎትና ስሜት 
ለመረዳት  ሕዝቡ የምክክር ሀሳብ እንዲያፈልቅ እየሠራ 
ይገኛል።  

በዚህ ረገድ ሕዝቡ እያደረገ ያለው ተሳትፎ በእጅጉ 
የሚደነቅ ነው ያሉት ዶክተር ዮናስ፤ ሕዝቡ ኮሚሽኑ ላይ 

ኢንቨስትመንትን ከውጭ ለመሳብም በአገር ላይ 
ሰላምና ፀጥታን ማስከበር ቅድሚያ የሚሰጠው ጉዳይ 
እንደሆነ የጠቀሱት አቶ በላይነህ፤ መንግሥት ምቹ 
ሁኔታ የማመቻቸት ኃላፊነት ቢኖርበትም ባለሀብቱም 
ግዴታዎች እንዳሉበት በመጠቆም፤ በተለይም የአገር 
ኢኮኖሚን በሰፊው የያዘውን የግብርና ዘርፍ ላይ 
ባለሀብቱ መሳተፍ እንዳለበት ገልጸዋል፡፡

‹‹አገራችንን የምንወድ ከሆነ በብዙ ፈተና ውስጥም 
ቢሆን ማለፍ አለብን ያሉት አቶ በላይነህ፤ ባለሀብቱ 
በከተማ ላይ በአገልግሎት ዘርፍ ላይ ከሚገደብ 
ተግዳሮቶች በሚጠይቁ የገጠሩ አካባቢዎችም ገብቶ 
በመሥራት አገራዊ ኃላፊነቱን በመወጣት የኢኮኖሚ 
እድገቱ ላይ አስተዋጽኦ ሊያበረክት እንደሚገባ 
አስገንዝበዋል፡፡

አቶ በላይነህ ባለሀብቱና መንግሥት በዚህ መልኩ 
ካልተረዳዱ አገራዊ ውጤት ማስመዝገብ እንደማይቻልም 
ተናግረዋል፡፡ 

ኮሚሽኑም ሕዝቡ ላይ እምነት በመጣል ከሠሩ ምክክሩ 
ውጤታማ እንደሚሆን ምንም ጥርጥር የለውም ብለዋል። 

አገሪቱ ለገጠማት ችግር ዘላቂ መፍትሄ ለማበጀት 
ሁሉን አቀፍ ምክክር ማድረግ ወሳኝ ጉዳይ በመሆኑ 
በአዋጁ መሠረት ሰላማዊም ሆነ የትጥቅ ትግል እያደረጉ 
ያሉ ወገኖች ያለምንም ቅድመ ሁኔታ እንዲሳተፉ 
ሁኔታዎችን ማመቻቸት አስፈላጊ በመሆኑ ኮሚሽኑ በዚሁ 
አግባብ እየሠራ መሆኑን  የተናገሩት ዶክተር ዮናስ፣ ከዚህ 
አንጻር ጥያቄ ያለው ሁሉ ለምክክሩ ራሱን እንዲያዘጋጅ 
ጠይቀዋል። 

በጦርነትና በሌላ ዘዴ የአገሪቱ ችግር እንደማይፈታ 
ከበፊቱ ልምድ በመውሰድ ለመጀመሪያ ጊዜ በሚደረገው 
አገራዊ ምክክር ሚናውን መጫወት ይጠበቅበታል ሲሉም 
አሳስበዋል። 

ኮሚሽኑ የተሰጠውን ሕዝባዊና አገራዊ ኃላፊነት 
በተዓማኒነት ዳር ለማድረስ ሕዝቡ የሚያነሳውን 
መሠረታዊ ጥያቄዎች ሳይበረዙ ሳይከለሱ ለምክክር 
እንዲቀርቡ ያደርጋል ያሉት ዶ/ር ዮናስ፣ አሁንም 
ቢሆን ያለማንም ጣልቃ ገብነት ማለትም የመንግሥት፣ 
የተፎካካሪ ፖለቲካ ፓርቲዎችና የውጭ ኃይሎች 
ጣልቃ ሳይገቡ  በሙሉ ነፃነት እየተንቀሳቀሰ እንደሚገኝ 
ጠቁመዋል። 

አገራዊ ምክክሩ በሦስት ዓመት ውስጥ 
እንዲጠናቀቅ ካልሆነም ለጥቂት ዓመታት የመራዘም 
ዕድል መኖሩን በአዋጁ መደንገጉን የጠቀሱት ዶክተር 
ዮናስ፣ ኢትዮጵያውያን ችግራቸውን በራሳቸው አቅም 
የሚፈቱበትን ባህል ኮሚሽኑ አሟጦ እንደሚጠቀም 
ተናረዋል።  በመሆኑም ሕዝቡ ለህዳሴው ግድብ 
ስኬታማነት ያሳየውን ድጋፍ በምክክሩ ሂደት ላይም 
እንዲደግም ጥሪ አቅርበዋል። 

«ምክክሩን መምራት ከባድ አገራዊ ኃላፊነት...

ከ1ኛው ገጽ የዞረ ‹‹በዩክሬን ስድስት ወር የበረዶ፣ ስድስት ወር 
ደግሞ የምርታማ ወቅቶች ናቸው፡፡ ነገርግን ተፈጥሮ 
ሳይገድባቸው በኢኮኖሚው ውጤታማ መሆን ችለዋል፡
፡ እኛ ግን 12 ወር በሙሉ መሥራት የምንችልበት ዕድል 
እያለን በልማት ዕድገት ወደ ኋላ ቀርተናል፡፡ እንዲህ ያሉ 
መልካም ተሞክሮዎች ጠቃሚ በመሆናቸው በመቀመር 
የሥራ ባህላችንን መቀየር ይኖርብናል›› ሲሉም አብነት 
አንስተው አቅርበዋል፡፡

በመስኖ መጠቀምና ቆላማውን ክፍል ጨምሮ 
ሁሉንም መሬት በማረስ ማምረት ቢቻል የግብርናው 
ውጤት የወጪ ንግድ እንዲጨምር በማድረግ 
ኢኮኖሚውን ሊለውጠው እንደሚችል ያመለከቱት 
አቶ በላይነህ፤ መንግሥት የፋይናንስ አቅርቦቱ ላይ 
እየሠራ ቢሆንም ኢንቨስትመንትን ለመሳብ ግን የበለጠ 
መንቀሳቀስ እንዳለበት ገልጸዋል፡፡

አቶ በላይነህ የግብርና ምርት ውጤቶች የሆኑ እንደ 
ምግብ ዘይት ያሉ ምርቶችን በማምረት፣ የቅባት እህሎችን 
ለወጪ ንግድ በማቅረብና የውጭ ምንዛሪ በማስገኘት 
የበኩላቸውን ኃላፊነት በመወጣት ላይ ናቸው፡፡

«በጦርነቱ የተዳከመው ኢኮኖሚ...
በኢትዮጵያ ለዲጂታል ፋይናንስ ...

ከቴሌብር በፊት የዲጂታል ፋይናንስ አገልግሎት ከአፍሪካ 
አገራት አንጻር እጅግ የወረደ ነበር ያሉት ዶክተር ይናገር፤ አሁን 
ላይ ቴሌብርንና ሌሎች የዲጂታል ፋይናንስ ተጠቃሚዎች ቁጥር 
በኢትዮጵያ  ከ43 ሚሊዮን በላይ መድረሱን አስታውቀዋል።

በተጨማሪነት ኢትዮ ቴሌኮም ከዳሸን ባንክ ጋር በመተባበር 
ቴሌብር እንደ ኪሴ፣ ቴሌብር መላ (ብድር) እና ቴሌ ብር ሳንዱቅ 
(ቁጠባ) የተሰኙ የዲጂታል ፋይናንስ አገልግሎቶችን ማስተዋወቁ 
የዲጂታል ኢኮኖሚ ዕድገት መሠረት መጣሉን ያሳያል  ብለዋል።

 ብሔራዊ ባንክ በቀጣይም ልክ እንደቴሌብር ሁሉ ከባንኮች 
ጋር በመተባበር የዲጂታል ፋይናንስ አገልግሎት መስጠት 
ለሚፈልጉ ተቋማት ሁሉ አስፈላጊውን ፈቃድና አገዛ እናቀርባለን  
ሲሉ አስታውቀዋል።

የቴሌብር አዳዲስ የብድርና ቁጠባ አገልግሎቶቹን ይፋ 
ያደረጉት የኢትዮ ቴሌኮም ዋና ሥራ አስፈፃሚ ፍሬሕይወት 
ታምሩ በበኩላቸው እንደገለፁት፣ ለቴሌብር የብድርና ቁጠባ 
አገልግሎት በዓመት 19 ነጥብ 5 ቢሊዮን ብር ተዘጋጅቷል።

ኢትዮ ቴሌኮም አገልግሎቱን በቴሌብር አማካኝነት ሲያቀርብ 
ዳሸን ባንክ ደግሞ የፋይናንስ አቅርቦቱን ያመቻቻል ያሉት ዋና 

ከ1ኛው ገጽ የዞረ ሥራ አስፈጻሚዋ፤ ማንኛውም ደንበኛ ተያዥና ማስያዣ ንብረት 
ሳይጠየቅ ብድር ማግኘት እንደሚችል አስረድተዋል።

ቴሌ ብር እንደ ኪሴ ደንበኞች በቴሌብር አካውንታቸው 
ላይ በቂ ገንዘብ ባይኖራቸውም የተለያዩ አገልግሎቶችን እስከ 
ሁለት ሺህ ብር ድረስ ተበድረው አገልግሎት ማግኘት እንዲችሉ 
የሚያግዝ ነው ብለዋል።  

 በተጨማሪም ቴሌብር መላ ለደንበኞች ብድር 
የሚቀርብበት ሥርዓት ሲሆን ቴሌብር ሳንዱቅ ደግሞ ቁጠባ 
አገልግሎት የሚሰጥበት መሆኑን ጠቁመው፤ ለግለሰቦች እስከ 
10 ሺህ ለአነስተኛ ተቋማት ደግሞ እስከ 100 ሺህ ብር የብድር 
አቅርቦት መመቻቸቱን ገልጸዋል።

ይህም ለሥራ ዕድል ፈጠራና የአብዛኛውን ኅብረተሰብ 
የፋይናንስ ተደራሽ ለማሳደግ የሚረዳ ቴክኖሎጂ ነው ሲሉ 
ተናግረዋል።

 በቴሌብር አማካኝነት እስካሁን 34 ነጥብ 1 ቢሊዮን ብር 
መዘዋወሩ ተገልጿል።

በመድረኩ የዳሸን ባንክ ፕሬዚዳንት አቶ አስፋው አለሙና 
ሌሎች የፋይናንስ ተቋማት አመራሮች ተገኝተዋል።

በተቀናጀ የቤቶች ልማት ፕሮግራም የተሻለ 
ስኬት በማስመዝገብ የኅብረተሰቡን ፍላጎት ለማርካት 
በኃላፊነትና በተጠያቂነት መንፈስ በጋራ መንቀሳቀስ 
ይገባል።  የአዲስ አበባ ቤቶች ልማትና አስተዳደር ቢሮ 
እና የቤቶች ልማት ኮርፖሬሽን የሥራ ኃላፊዎች በ2014 
የዕቅድ አፈፃፀምና በ2015 መሪ ዕቅድ ላይ ውይይት 
አካሂደዋል። 

በምክትል ከንቲባ ማዕረግ የአዲስ አበባ ቤቶች 
ልማትና አስተዳደር ቢሮ ኃላፊ ያስሚን ወሀብረቢ 
የውይይት መድረኩን በከፈቱበት ወቅት ባደረጉት 
ንግግር፤ ከተጠናቀቀው የ2014 በጀት ዓመት በቂ 
ተሞክሮ በመውሰድ በ2015 በጀት ዓመት በቤቶች ልማት 
ፕሮግራም የተሻለ ስኬት ለማስመዝገብና የኅብረተሰቡን 
እርካታ ማሳደግ እንደሚገባ ይገልፃሉ።  ለዚህ ደግሞ 
ጉዳዩ የሚመለከታቸው ወገኖችና ባለድርሻ አካላት 
በኃላፊነትና በተጠያቂነት መንፈስ ይበልጥ ተቀናጅተው 
መንቀሳቀስ እንደሚጠበቅባቸው ይጠቁማሉ። 

በየደረጃው የሚገኙ አመራሮች እና መላው 
ሠራተኞች በየተሰማሩበት ዘርፍ የተጣለባቸውን 
ኃላፊነት በአግባቡ በመወጣት ለዕቅዱ መሳካት 
የበኩላቸውን ድርሻ እንዲወጡ ያሳሰቡት የቢሮ ኃላፊዋ፤ 
የሚደረገውን ክትትልና ቁጥጥር ይበልጥ በማጠናከር 
ተጠያቂነት የሰፈነበት የአሠራር ሥርዓት ተግባራዊ 
ማድረግ እንደሚጠበቅ ያስረዳሉ። 

በውይይት መድረኩ ላይ በቀረበው የ2014 በጀት 
ዓመት የዕቅድ አፈፃፀም ሰነድ የቁልፍ እና አበይት 
ተግባራት ክንውን የለውጥና የመልካም አስተዳደር 
ሥራዎችን በሚመለከት በተለይ ብልሹ አሠራርን 
ከመከላከል አንፃር 18 አመራሮች፣ ቡድን መሪዎችና 
ፈፃሚዎች ላይ የደመወዝ ቅጣትን ጨምሮ የተለያዩ 
አስተዳደራዊ እርምጃዎች እንደተወሰደባቸውና 
ሌሎችም የተከናወኑ ተግባራት ቀርበዋል። 

ለቤቶች ልማት ፕሮግራም የተሻለ ስኬት  በኃላፊነትና በተጠያቂነት መንፈስ መንቀሳቀስ ይገባል

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

- ወ/ሪት ፍሬህይወት ታምሩ
የኢትዮ ቴሌኮም ዋና ሥራአስፈፃሚ

‹‹ ከምቾት ቀጣና ወጥተን በቁርጠኝነት 
በመሥራታችን ነው ከፍተኛ ውጤት ያስመዘገብነው›› ሙያተኞቹና ዘመኑን 

የዋጀው የኢንቴርየር 
ዲዛይን ሥራ 

ኑሮ -  አምናን  በተሻገረ  
ዘንድሮ  

ከመደበኛ ሥራዎች በተጨማሪ ለአገር መከላከያ 
ሠራዊት ከ22 ሚሊዮን ብር በላይ፣ ለተፈናቀሉ ወገኖች 
ደግሞ ከ25 ሚሊዮን ብር በላይ ድጋፍ ተደርጓል።  
በክረምት የበጎ ፈቃድ አገልግሎት የ45 ችግረኛ ወገኖችን 
ያረጁና የፈራረሱ ቤቶች የማደስ እንዲሁም ማዕድ 
የማጋራት ፕሮግራም እንደተከናወነም ሰነዱ ያመለክታል። 

የዘንድሮውን የ2015 በጀት ዓመት መሪ ዕቅድ 
በተመለከተም በ20/80 እና 40/60 የቤቶች ልማት 
ፕሮግራም እንዲሁም ለኪራይ አገልግሎት የሚውሉ 
ከ28 ሺህ በላይ የጋራ መኖሪያ ቤቶችን በመንግሥት 
አስተባባሪነት ለመገንባት መታቀዱ የተጠቆመ ሲሆን፤ 
የቤት አቅርቦት ለማሳደግ በኅብረት ሥራ ማኅበራት፣ 
በአልሚ ባለሀብቶች ቤት ልማት ፕሮግራም ማካሄድና 
ሌሎችም አማራጮች ተግባራዊ ይደረጋሉ።  

የውይይት መድረኩ ተሳታፊዎችም በዚሁ ጊዜ 
በሰነዘሯቸው አስተያየቶችና ጥያቄዎች በየሳይቱ ለሚገኙ 
ንብረቶች የሚደረገው ጥበቃ ይበልጥ ቢጠናከር፣ 
የመሠረተ ልማት አቅራቢ ተቋማት ከጋራ መኖሪያ 
ቤቶች ግንባታ ጋር በበለጠ ቅንጅት የሚሠሩበት ሁኔታ 
ቢፈጠር የሚሉ እና ሌሎችንም ነጥቦች አንስተው ትኩረት 
ሊሰጣቸው እንደሚገባ አመልክተዋል። 

ለተሰነዘሩት ጥያቄዎችና አስተያየቶች ከመድረኩ 
በተሰጠው ምላሽ ከ54 ሺህ በላይ ነዋሪዎች የመኖሪያ 
ቤታቸውን ቁልፍ እንዲረከቡ መደረጉ፣ ከመደበኛ 
ሥራዎች በተጨማሪ ለመከላከያ ሠራዊትና ለተፈናቀሉ 
ወገኖች የተደረገው ድጋፍ እንዲሁም ሌሎች በሪፖርቱ ላይ 
የቀረቡ ክንውኖች በጠንካራ ጎን የሚጠቀሱ መሆናቸው 
ተጠቁሟል። 

ይሁን እንጂ የመሠረተ ልማት ዝርጋታን በተቀመጠው 
ዕቅድ መሠረት በማከናወን ለአገልግሎት ማብቃት፣ 
ከወሰን ማስከበርና ከሕገ ወጥ ግንባታ ጋር በተያያዘ 
ለሚያጋጥሙ ችግሮች አግባብ ያለው መፍትሄ እየሰጡ 
ለተቀመጠው ዕቅድ ተግባራዊነት ጠንክሮ መሥራት 
እንደሚገባ ተገልጿል። 

በተለይም ሐምሌ 1 ቀን 2014 ዓ.ም በተካሄደው 
የጋራ መኖሪያ ቤቶች የዕጣ አወጣጥ ሥነ ሥርዓት ላይ 
የተከሰተው ሕገ ወጥ አሠራር በቀጣዩ የዕጣ አወጣጥ 
ሥነ ሥርዓት ላይ ሊደገም የማይችልበት አስተማማኝ 
ሥርዓት ተግባራዊ እንደሚደረግም ይፋ ተደርጓል።  
በውይይት መድረኩ ላይ በየደረጃው የሚገኙ የቢሮው 
እና የኮርፖሬሽኑ አመራሮችና የሥራ ኃላፊዎች ተሳታፊ 
ሆነዋል። 

ያስሚን ወሀብረቢ

ወቅታዊ እና ቃለ ምልልሶች

‹‹ ከምቾት ቀጣና ወጥተን በቁርጠኝነት በመሥራታችን 
ነው ከፍተኛ ውጤት ያስመዘገብነው››

 ወ/ሪት ፍሬሕይወት ታምሩ
 የኢትዮ ቴሌኮም ዋና ሥራ አስፈፃሚ

አዲስ ዘመን፡- ‹‹ሴት አትችልም›› የሚለውን 
ኋላቀር አስተሳሰብ ሰብረው ከወጡ ሴት አመራሮች 
አንዷ እንደሆኑ በተግባር አስመስክረዋል:: ለዚህ 
ስኬት ያበቃዎት ምስጢር እስኪ ይንገሩን ?

 ወ/ሪት ፍሬሕይወት፡-  በግል በስኬቴ ዙሪያ 
ባናወራ ደስ ይለኛል:: ግን እንደአጠቃላይ ሴት አትችልም 
ብሎ በድፍኑ ከመፍረድ ይልቅ ሁሉም ሰው በሠራው ሥራ 
መመዘን፤ በፍሬው ቢታይ መልካም ነው እላለሁ:: ተቋምም 
ሆነ ግለሰብ መለካት ያለበት በፍሬው ነው:: ፍሬው ይናገር 
ከማለት ውጪ እዚህ ጉዳይ ላይ ምንም ማብራሪያ 
አልሰጥም::  ከእኔ ተሞክሮ የሚማርና የሚጠቀም ካለ 
ደስ ይለኛል:: ከዚያ ባለፈ ግን በእኔ ስኬት ላይ ማውራት 
አልፈልግም::

አዲስ ዘመን፡- ኢትዮ- ቴሌኮም በተጠናቀቀው 
በጀት ዓመት ከተቋማት ጋር በመቀናጀት ዲጂታል 
ኢትዮጵያን እውን ለማድረግ ያለው ሚና ምን 
እንደሆነ ያብራሩልን?

ወይዘሪት ፍሬሕይወት፡- ኢትዮ ቴሌኮም በስፋት 
ሲሠራ የነበረው የቴሌኮም አገልግሎቶችን በስፋት ተደራሽ 
ለማድረግ ነው:: ባለፉት አራት ዓመታት የቴሌኮም መሠረተ 
ልማት ስናስፋፋ ነው የቆየነው:: ከቅርብ ጊዜ ወዲህ 
ግን እንደምታዩት የዘረጋነውን የመሠረተ ልማት አቅም 
አሟጠን ከመጠቀም አንፃር እሴት ለመጨመር የፋይናንስ 
አገልግሎትን ለማሳለጥ፤ ደንበኞች በቀላሉ በስልካቸው 
ተጠቅመው ገንዘብ ለመላክ፤ ለመቀበል፤ ከፍያ ለመፈፀም 
የሚያስችል ሁኔታን ፈጥረናል:: ቴሌ ብር ተግባራዊ 
ከተደረገ አንድ ዓመት ከሁለት ወር ገደማ ነው:: በዚህ 
አጭር ጊዜ ውስጥ 21 ነጥብ 8 ሚሊዮን ብር መሰብሰብ 
ችለናል:: ይህም በኢንዱስትሪው ታሪክ ያልነበረና ትልቅ 
የሚባል ነው:: ሌሎች ሀገራት እዚህ ደረጃ ለመድረስ 
ከአስር ዓመት ያላነሰ ጊዜ ነው የፈጀባቸው:: እናም በአጭር 
ጊዜ የደንበኞቻንን ቁጥር ማሳደግ ብቻ ሳይሆን በዚህ ጊዜ 
ውስጥ ወደ 30 ነጥብ 3 ቢሊዮን ብር መለዋወጥ ተችሏል:: 

በተጨማሪም ከ21ሺ በላይ የንግድ ተቋማት ከቴሌ 

ብር ጋር ተቆራኝተው በየቦታው ክፍያዎችን እንድንፈፅምና 
ገንዘብ ለማዘዋወር እንዲረዳን ምቹ ሁኔታ ፈጥሯል:: 
እንደሀገር ኢትዮ ቴሌኮም ዲጂታል ኢትዮጵያን እውን 
ለማድረግ የቴሌኮም መሠረተ ልማት ማስፋፋት ብቻ 
ሳይሆን እሴትን የሚጨምሩ አገልግሎቶችን እያመጣን 
ነው ያለነው:: አሁን ላይ  ቴሌ ብር እየሠራ ያለው ገንዘብ 
ማዘዋወር፤ መቀበል በተለይ ደግሞ በቅርቡ በሀገራችን 
የነዳጅ ሥርዓትን ወይም ነዳጅ ድጎማን ተግባራዊ ለማድረግ 
ከማንዋል ሥርዓት ወጥቶ ዲጂታላይዝድ መደረጉ ትልቅ 
እምርታ ነው:: ይህም በጣም ውስብስብና ብዙ ባለድርሻ 
አካላት የሚሳተፉበት አካባቢ እንደመሆኑ የታለመለትን 
ድጎማውን ወደ መሬት ለማውረድ አስቸጋሪ የነበረውን 
ሥርዓት ለማቅለል ተችሏል:: 

ከዚህ ጋር ተያይዞ አዲስ አበባ ላይ ‹‹ሐ›› ግብር ከፋይ 
በቴሌ ብር አማካኝነት ክፍያ እየፈፀሙ ነው ያሉት:: ይህም 
በጣም ጥሩ አፈፃፀም እያሳየ ነው:: የትራፊክ ቅጣትም 
በተመሳሳይ ወደዚሁ ሥርዓት እንዲገባ በመደረጉ 
ደንበኞቻችን በቀላሉ ቅጣታቸውን እንዲከፍሉ  ምቹ 
ሁኔታ ተፈጥሮላቸዋል:: 

እንደሚታወቀው ኢትዮ ቴሌኮም 128 ዓመት 
ያስቆጠረና ከዓለም በ26ኛ ደረጃ ላይ የሚገኝ ግዙፍ 
ድርጅት ነው:: ከዚህ አኳያም የዘረጋውን ኔትወርክ 
ከመገናኛ ዘዴ ከመሆን ባለፈ ለማኅበረሰባችን ችግር ፈቺ 
የሆነ አጠቃላይ ለኑሮ የሚያግዝ ምርትና አገልግሎቶችን 
ልንሰጥበት ይገባል ብለን ነው የገባነው:: ስለዚህ አሁን 
ላይ ቴሌ ብር ገና ጅማሬውን ነው ያየነው፤ በቅርቡ ደግሞ 
በጣም ጥሩ ነገሮችን ይዘን ብቅ እንላለን:: በተለይ በፋይናንስ 
አገልግሎት ተደራሽ ያልሆነውን ሰፊውን የማኅበረሰብ 
ክፍል ተደራሽ ለማድረግ ከፍተኛ ሚና ይጫወታል ብለን 
እናስባለን:: 

ይህንና መሰል ሥራዎችን ሠርተን በተለይ ተቋማት 
በሲስተም ታዘው ለደንበኞች አገልግሎት በመስጠት፤ 
እንግልትና አላስፈላጊ ሰልፎችን ማስቀረት ይጠበቅብናል 
ብለን እናምናለን:: ለዚያም ነው መንግሥታዊ ተቋማትንም 

ሆነ ሌሎች ተቋማትን ከሥርዓታችን ጋር አስተሳስረን 
እየሠራን ያለነው:: በነገራችን ላይ በ21ኛው ክፍለ ዘመን 
ላይ ትልቁ ልንጠቀምበት የሚገባው አገልግሎትን ሁሉ 
ዲጂታል የማድረጉ እድል ነው:: ሌሎች የንግድ ተቋማትም 
ይህንን መልካም አጋጣሚ ተጠቅመው ምርታማነታቸውን 
እንዲያሳድጉ፤ በጣም በከፍተኛ ሁኔታ የኑሮው ዋጋ እየናረ 
በመሆኑ ይህንን ውስን ሃብት በአግባቡ ተጠቅመን ሰው 
የሚጠቀም ቦታ ላይ እንድናውለው ይገባል:: 

ደግሞም የአሠራር ሥርዓታችን ዲጂታል ባለመሆኑ 
የሥራ ማስፈፀሚያ ወጪያችን ሲጨምር ለሠራተኞቻችን 
አስፈላጊውን ጥቅማጥቅም ለማሟላት ጫና ይፈጥራል:: 
ነገር ግን ምርትና አገልግሎት ለደንበኞች የምናደርስበት 
ሥርዓታችን በተወሰነ ደረጃም ቢሆን በዲጂታል ብንተካ 
ብዙ ወጪ እንቀንሳለን:: ስለዚህ ከዚያ የሚገኘው ገንዘብ 
ደግሞ ለተለያዩ የልማት ሥራዎች ማዋል ያስችለናል:: 
ደግሞም ዲጂታላይዝድ ማድረጉ ምርታማነትን 
ይጨምራል፤ አዲስ የሥራ እድል ይፈጥራል:: በአሁኑ ወቅት 
ኩባንያችን ዲጂታል ኢትዮጵያን እውን በማድረጉ ሂደት 
ግንባር ቀደሚ ሚና እየተጫወተ  እንደመሆኑ አዳዲስ 
አስቻይ ሁኔታ ይፈጥራል ብለን የምናስባቸው ዘመኑ 
የደረሰበትንም ቴክኖሎጂ ወደተጠቃሚዎች ለማድረስ 
እየሠራ ነው:: በአዲሱ በጀት ዓመትም ዘርፎችን እየለየን 
በ5ጂ አግዘን ምርታማነትን ለመጨመርና አዳዲስ የሥራ 
እድል ለመፍጠር እንሠራለን:: 

በመሆኑም ወደዚህ ሥርዓት ያልገቡ ተቋማት የአሠራር 
ሥርዓታቸውን ለመቀየር የሚያስችላቸው ቴክኖሎጂ 
እንዳለ ተገንዝበው ደፍረው ሊገቡ ይገባል:: በእርግጥ 
በኮቪድ ጫና ምክንያት የቴክኖሎጂን አስፈላጊነት ብዙዎቹ 
ተገንዝበዋል:: በመሆኑም የራሱ መጥፎ ጎኑ እንዳለ ብዙ 
ተቋማት ከኮቪድ በኋላ ዲጂታላይዜሽን አስፈላጊ እንደሆነ 
ተረድተዋል:: ይህም ለእኛም በቀላሉ ተግባራዊ ለማድረግ 
እድል ፈጥሮልናል:: ይህ ሲባል ግን የሥራ ባህል ለውጥ 
ስለሆነ የተወሰነ ጊዜ መውሰዱ እንደማይቀር መረዳት 
ይገባል:: በመሆኑም የግንዛቤ ማስጨበጫ ሥራ በሰፊው 

መሠራት ይኖርበታል::
አዲስ ዘመን፡- ዲጂታል የሆነ ሥርዓት መዘርጋት 

በራሱ ባህልን የመቀየር ያህል ከፍተኛ ሥራ 
የሚጠይቅ ነው፤ ከዚህ አንፃር የማኅበረሰቡን 
የቴክኖሎጂ አጠቃቀም ባህል ለማሳደግ ምን 
እየተሠራ ነው?

ወይዘሪት ፍሬሕይወት፡- እውነት ነው፤  ግን 
አሁንም ቢሆን የኅብረተሰቡ የቴክኖሎጂ አጠቃቀም እያደገ 
ነው ያለው:: ለምሳሌ ቴሌ ብርን ብናይ ወደ 22 ሚሊዮን 
የሚጠጋ ደንበኛ ተጠቃሚ መሆኑ ማኅበረሰቡ ፍላጎቱንም 
ጭምር ያሳየበት ነው:: አስቀድሜ እንዳነሳሁልሽ ሌሎች 
ሀገራት እዚህ ለመድረስ አስር ዓመት ፈጅቶባቸዋል:: 
ምንአልባት እነሱ የጀመሩበት ጊዜ የነበረው የቴክኖሎጂ 
ግንዛቤ እኛ ካለንበት ዘመን ጋር ስለሚለያይ አሁን ካለው 
የቴክኖሎጂ አጠቃቀም ጋር ልናወዳድረው አንችልም:: 
ሆኖም በአንድ ዓመት ደግሞ ይህን ያህል ምላሽ መገኘቱ 
በአጭር ጊዜ ውስጥ ያሰብናትን ዲጂታል ኢትዮጵያ እውን 
እንደምናደርግ ማሳያ ነው:: 

ስለዚህ ኋላቀር አጠቃቀም ነው ያለው ብለን ዝቅ 
የምናደርገው አይነት አይደለም:: ይህንን ያህል ቁጥር ያለው 
ሰው ወደ ሥርዓቱ ከገባ በኋላ እንዴት እንደሚጠቀምበት 
ግንዛቤ መፍጠር ያስፈልጋል:: ይሄ ደግሞ አንዴ ብቻ 
የሚደረግ ሳይሆን ቀጣይነት ያለው  በርካታ ሲስተሞች 
ሲተሳሰሩ  ከኑሯችን ጋር፤ ከዕለት ተዕለት እንቅስቃሴያችን 
ጋር ቴክኖሎጂን መጠቀም አስፈላጊ ብቻ ሳይሆን አስገዳጅ 
ሊሆን ይችላል:: አሁን ላይ በብዛት ወደ ማኑዋል ሲስተም 
የምናደላበት ምክንያት አማራጮቹ ስላሉ ነው፤ ወደፊት ግን 
እየቀረ ይመጣል:: ሰው ጥቅሙን እያወቀ ሲመጣ የገንዘብ 
ልውውጡም በዚያው ልክ ነው እየጨመረ የሚመጣው:: 
የማያቋርጥ ግን የግንዛቤ ማስጨበጫ ሥርዓት ያስፈልጋል:: 

ከዚህ ጋር ተያይዞ በበጀት ዓመቱ ከሠራናቸው 
ሥራዎች አንዱ ማኅበራዊ ኃላፊነት ብለን ወደ 65 
ትምህርት ቤቶች ላይ ዲጂታል  ቤተ-ሙከራ አቋቁመን፤  
የኮምፒውተርና የኢንተርቴት መሠረት ልማቶች በሙሉ 

የዛሬዋ ‹‹የዘመን እንግዳ›› በኢትዮጵያ ግዙፍ የመንግሥት የልማት ድርጅት 
ከሆኑት ተቋማት መካከል አንዱ የሆነው ኢትዮ-ቴሌኮምን ላለፉት አራት ዓመታት 
በመምራት ከፍተኛ ለውጦችን እያስመዘገቡ ያሉት የኢትዮ ቴሌኮም ዋና ሥራ 
አስፈፃሚ ፍሬሕይወት ታምሩ ናቸው:: ዋና ሥራ አስፈፃሚዋ ድርጅቱን ከዚህ በፊት 
ከመሩ የሥራ ኃላፊዎች መካከል በዕድሜ ቢያንሱም ድርጅቱን ወደ ከፍተኛ ደረጃ 
በማድረስ የሚደነቁ ናቸው :: አዲስ አበባ ከተማ ተወልደው ያደጉት ወይዘሪት 
ፍሬሕይወት የመጀመሪያ ዲግሪያቸውን ከአዲስ አበባ ዩኒቨርሲቲ እንዲሁም ሁለተኛ 
ዲግሪያቸውን ደግሞ በኢንፎርሜሽን ሲስተም ከእንግሊዝ ሀገር ኦፕን ዩኒቨርሲቲ 
በቢዝነስ አድሚንስትሬሽን  አግኝተዋል::

ወይዘሪት ፍሬሕይወት ወደ ኢትዮ ቴሌኮም ዋና ሥራ አስፈፃሚነት 
ከመምጣታቸው በፊት በድርጅቱ ውስጥ በተለያዩ የሥራ ኃላፊነቶች ለአምስት 
ዓመታት ያህል አገልግለዋል:: በገዛ ፈቃዳቸው ሥራቸውን ከለቀቁ በኋላ ዶክሳ.ኤቲ 
የተባለ የኢንፎርሜሽን ቴክኖሎጂ የግል ድርጅት አቋቁመው በዋና ሥራ አስኪያጅነት 
ሲሠሩ ቆይተዋል:: በዶክተር ዐቢይ አሕመድ የሚመራው የለውጥ ኃይል ወደ ስልጣን 
መምጣቱን ተከትሎ ወደ እዚህ ከፍተኛ የአስተዳደር ስልጣን የመጡት ወጣቷ  አመራር 
የኢትዮ ቴሌኮምን የመምራት ኃላፊነት እንደተረከቡ ተቋሙን ሪፎርም በማድረግና 
ዘመኑን የሚዋጁ አሠራሮችን በመዘርጋት የድርጅቱን ዓለምአቀፍ ተወዳዳሪነት ከፍ 
ማድረግ ችለዋል:: 

ዋና ሥራ አስፈፃሚዋ  በአመራር ዘመናቸው ውጤት ካስመዘገቡባቸው ሥራዎች 
መካከል ኩባንያው ባለፈው በጀት ዓመት ካስጀመራቸው ፕሮጀክቶች ውስጥ ‹‹ቴሌ 
ብር›› የተሰኘው በኤሌክትሮኒክስ ዘዴ ገንዘብ የማስተላለፊያ መላ በዋናነት ይጠቀሳል:: 
ኩባንያው ሞባይል ያላቸው ሰዎች ሁሉ ቴሌ ብር በተሰኘው ቀልጣፋ የገንዘብ 
ማዘዋወሪያና ግብይት መፈጸሚያ መተግበሪያ ብዙዎች እየተጠቀሙበት ይገኛሉ:: 
አገልግሎት ገንዘብ ከማስተላለፍ፤ ከመቀበልና ክፍያ ከመፈፀም በተጨማሪ ከተለያዩ 
አገልግሎት ሰጪ ተቋማት ጋር ተሳስሯል:: እንደ ውሃ ፤ የኤሌክትሪክ አገልግሎት 
ክፍያና የትራንስፖርት ትኬት መቁረጥ እንዲሁም የትራፊክ ቅጣትን በዚሁ በቴሌ 
ብር መተግበሪያ መከወን ተችሏል:: 

የታታሪነትና የትጋት ተምሳሌት ተደርገው በብዙዎች ዘንድ የሚታመኑት ዋና 
ሥራ አስፈፃሚዋ በ2014 በጀት ዓመት በቴሌኮሙኒኬሽን ዘርፍ የ2022 የአፍሪካ 
ስመጥር ዋና ሥራ አስፈጻሚዎች ሽልማትን በቅርቡ ማሸነፋቸው ይታወሳል:: አዲስ 
ዘመን ጋዜጣም የኢትዮ ቴሌኮም ዋና ሥራ አስፈፃሚ ፍሬሕይወት ታምሩን እንግዳችን  
በማድረግ ኩባንያው ዲጂታል ኢትዮጵያን ለመገንባት እያከናወነ በሚገኘው 
ሥራዎች ዙሪያ ያደረግነውን ቃለ-ምልልስ እንደሚከተለው ለንባብ አብቅተናል:: 

የዘመን እንግዳ 
ወቅታዊ እና ቃለ ምልልሶች

አሟልተን የሠራነው ሥራ አለ:: ይሄ ግን በቂ አይደለም ፤ 
በርካታ ሥራዎች መሠራት ይኖርባቸዋል:: ከታች ጀምሮ 
ተማሪዎች ኢንተርኔትና ቴክኖሎጂ አጠቃቀምን እየተማሩ 
እንዲመጡ ብለን ነው ይህን ሥራ የሠራነው:: ሌሎች 
ደንበኞቻችንም ከተለያዩ የሚዲያ አካላት ጋር የምንሠራው 
ሥራ እንደተጠበቀ ሆኖ በሰፊው ይህንን ማስቀጠል 
አለብን:: 

አዲስ ዘመን፡- በተጠናቀቀው በጀት ዓመት 
ኩባንያው በከፍተኛ ደረጃ ወጪን መታደግ የቻለው 
ምን አይነት ሥራዎችን ቢሠራ ነው? 

ወይዘሪት ፍሬሕይወት፡- እንዳልሽው በዚህ በጀት 
ዓመት 217 ፕሮጀክቶችን ተግብረን ወደ 5 ነጥብ 4 
ቢሊዮን ብር ወጪ መታደግ ችለናል:: ፕሮጀክቶቹ በቁጥር 
በርካታ ቢሆኑም ለሥራ ማስፈፀሚያ ያዋልነው በበጀት 
ዓመቱ ወጪያችን ካስቀመጥነው በታች ሆኖ የጨረስነው 
ፕሮጀክቶቹ ተሠርተው ነው እንጂ ተቋርጠው አይደለም:: 
ይህም ሊሆን የቻለው በትንሽ ወጪ ብዙ መሥራት ብለን 
አቅደን በመነሳታችን ነው:: ለዚህ ደግሞ ማኔጅመንቱና 
ሠራተኛው ከፍተኛ ርብርብ አድርገዋል:: ከምቾት ቀጣና 
ወጥተን በቁርጠኝነት በመሥራታችን  ነው ከፍተኛ ውጤት 
ያስመዘገብነው::  ለዚህ ደግሞ የአሠራር ሥርዓታችን ላይ 
ዲጂታላይዜድ ማድረጋችን በራሱ ከፍተኛ ሚና ነበረው:: 
ስለዚህ ሌሎችም መሰል ሥራዎችን ሠርተን 5 ነጥብ 4 
ቢሊዮን ማግኘት ችለናል:: ይህም ትንሽ የሚባል ብር 
አይደለም:: እናም ደንበኞች እንዳይጉላሉ ከማድረግ 
ባሻገር፤ ወጪ በመታደግ ረገድ የላቀ ሚና አለው:: አሁንም 
በርካታ ተቋማት ወደዚህ ሥርዓት እየገቡ ነው:: ለምሳሌ 
ከአዲስ አበባ ውጭ ያሉ የውሃ ተቋማት በቀላሉ በቴሌ 
ብር አማካኝነት ትስስር ፈጥረዋል:: መብራትን ጨምሮ 
ሌሎችም የመንግሥት አገልግሎቶች ተሳስረዋል:: አሁንም 
ይህንን በስፋት እንሠራለን:: 

አዲስ ዘመን፡- ድርጅታችሁ በተጠናቀቀው በጀት 
ዓመት ከፍተኛ ገቢ አስገብቷል፤ ከእቅዳችሁ አንፃር 
ግን የሚቀረው መሆኑ በሪፖርታችሁ ተገልጿል፤ የዚህ 
ምክንያቱ ምንድን ነበር?

ወይዘሪት ፍሬሕይወት፡- በአጠቃላይ ስናየው 
የ2014 በጀት ዓመት አፈፃፀማችን እጅግ በጣም አመርቂ 
የሚባል ነው:: ይህንን የምንልበት ምክንያት የደንበኞቻችን 
ቁጥር ለማሳደግ እንዲሁም ለማስገባት ካቀድነው አንፃር 
ነው:: ከገቢ አንፃር ካየነው 61 ነጥብ 3 ቢሊዮን ማስገባት 
ችለናል:: ይህም የእቅዳችንን 87 ነጥብ 6  ማሳካት ችለናል:: 
በበጀት ዓመቱ  በሰሜኑ የሀገሪቱ አካባቢ በተከሰተው 
ችግር በኢኮኖሚም ሆነ በደንበኞቻችን ላይ ከፍተኛ ችግር 
ፈጥሮብናል:: ከዚህ አንፃር በበጀት ዓመቱ 70 ቢሊዮን ብር 
ገቢ እናገኛለን ብለን አቅደን ያሳካነው 61 ነጥብ 3 ቢሊዮን  
ነው:: 

ይሁንና እንደምታስታውሱት ኢትዮ ቴሌኮም ከዚያ 
በፊት  እቅዳችን የተጋነነ ቢሆንም 100 እና ከዚያ በላይ 

ሲያሳካ ነበር የቆየው:: በዚህም በጀት ዓመት የተለጠጠ 
ግብ ነበረን:: ሆኖም ግን  45 በመቶ (3ሺ 400) የሚሆኑት 
የሞባይል ጣቢያዎች በበጀት ዓመቱ በፀጥታ ችግር 
ምክንያት አገልግሎት መስጠት አልቻሉም::  ሆኖም 
ይህንን ያህል ማሳካት በመቻላችን ነው እጅግ አመርቂ 
የምንለው:: ይሁንና ከቁጥር ማሳካት ባሻገር  በርካታ 
ችግሮች ገጥመውናል፤ ሠራተኞቻችን ብዙ ዋጋ ከፍለዋል:: 
በተለይ በጦርነቱ ምክንያት የተጎዱ አካባቢዎችን ጥገና 
ለማድረግ በርካታ ኢንቨስትመንትም ፤ ሠራተኞቻችንም 
ዋጋ እንዲከፍሉ አድርጓል:: ያም ቢሆን ፈጥነን ከ45 
በመቶው ውስጥ 30 በመቶውን የጠገንን ሲሆን 15 በመቶ 
ደግሞ በፀጥታ ችግር ምክንያት የማንገባባቸው አካባቢዎች 
ናቸው:: 

በነገራችን ላይ በጀት ዓመቱን ስንጀምር ታሳቢ 
ያደረግናቸው ነገሮች ነበሩ:: በሰሜኑ የአገሪቱ አካባቢ 
ያለው ችግር በአጠረ ጊዜ ይፈታል ብለን ታሳቢ አድርገን 
ነው የገባነው:: ግን ታሳቢ ያደረግነው የሰሜኑ የፀጥታው 
ችግር ሳይፈታ ወደሌሎች አካባቢዎችም ተዛምቶ ብዙ 
ጣቢዎች አገልግሎት እንዳይሰጡ ሆነዋል:: ያም ሆኖ ግን 
ይህንን ያህል ማሳካት መቻላችን፤ በጦርነቱ የምናጣው 
ገቢም ደንበኞቻችን ላይ የፈጠረው ተፅዕኖ ከባድ 
እንደሚሆን ስላወቅን በርካታ አማራጮችን በእቅዳችን 
ውስጥ ያልተካተቱ ለመውሰድ ተገደን ነበር:: ማካካሻ 
የምንላቸውን ሥራዎች እየሠራን ነው እቅዳችን በዚህ ልክ 
ማሳካት የቻልነው:: በደንበኛ ልክ ከወሰድነው 104 በመቶ 
ነው ያሳካነው::

በበጀት ዓመቱ የቴሌኮም ገበያው ለውጭ ኩባንያዎች 
ክፍት ቢሆንም እስካሁን ድረስ የገባው ድርጅት አገልግሎት 
መስጠት አልጀመረም፤ ስለዚህ ብቸኛ አገልግሎት ሰጪ 
ተቋም ሆነን ነው በ2014 ያጠናቀቅነው:: ከዚህ አንፃር 
የደንበኞችን ቁጥር ኔት ወርኩን ተደራሽ በማድረግና 
አገልግሎቱን ያላገኙ ደንበኞች እንዲያገኙ ከማድረግ አንፃር 
ነው የምንሠራ የነበረው::  64 ሚሊዮን እናደርሳለን ብለን 
66 ነጥብ 59 ነው ያሳካነው :: ይሄ ካለፈው ዓመት በ18 
በመቶ የጨመረበት ትልቅ እድገት ነው :: እነዚህንና ሌሎች 
ችግሮችንም ተቋቁመን ነው ገቢ ፤ የአገልግሎት ሽፋንን 
ማሳደግና ጥራትን ማሻሻል የተቻለው:: አሁንም ቢሆን 
ደንበኛ ተኮር የሆኑ አገልግሎቶች ማውጣት ይጠበቅብናል:: 

ከዚህ አንፃር ደንበኞቻችንን ለማርካት 144 ምርትና 
አገልግሎቶች ወደ ገበያ አቅርበናል:: በአንድ በጀት ዓመት 
ቀድሞ ከነበረን ተሞክሮ አንፃር ስናየው በጣም ብዙ ነው:: 
ከዚህ ውስጥ 67 የሚሆኑት አዲስ ናቸው:: እንዲሁም 
77 የሚሆኑ ማሻሻያ የተደረገባቸው ምርቶች ወደ ገበያ 
ቀርቧል:: ይህም ገቢ ለማሳደግም፤ ደንበኞቻችንም ፍላጎት 
ለማርካት ትልቅ እድል ፈጥሮልናል:: ለዚህ አስቻይ ሁኔታ 
በርካታ ፕሮጀክቶች ተሠርተዋል:: 217 ፕሮጀክቶቻችን 
አፈፃፀማቻቸው 71 በመቶ ነው:: በተለይ ደግሞ አዲስ ምርት 
ለማውጣት የሚያችለን ትልቅ መዋለንዋይ ያፈሰስንበት 

የቀጣይ ትውልድ የምንለው የቢዝነስ ስፖርት ሲስተም 
ዋነኛው ነው:: የኔት ወርክ ማስፋፊያ በተለይ ኢንተርኔት 
4ጂ በ136 ከተሞች ላይ ማስፋፋያ መደረጉ ትልቅ እምርታ 
ነው:: ይህ ስኬት የመጣው ግን ሠራተኛና ማኔጅመንት 
ተናበው በመሥራታቸው ነው:: 

አዲስ ዘመን፡- ድርጅታችሁ ለሀገር ከሚያስገኘው 
ጥቅም  የውጭ ምንዛሪ ግኝት አንዱ ነው:: በዚህ 
ረገድ የተገኘው እምርታ ምን ይመስላል?

ወይዘሪት ፍሬሕይወት፡- በበጀት ዓመቱ 146 
ሚሊዮን ዶላር ማግኘት ችለናል:: ከአቀድነው አንፃር 
ስናየው 83 በመቶ ገደማ ነው ማሳካት የቻልነው:: ይህ 
የሆነበት አንደኛው ምክንያትም አስቀድሜ ያነሳሁት የፀጥታ 
ችግር  በዚህ አካባቢ ባሉ ቅርንጫፎቻችን ከውጭ ይመጣ 
የነበረው ጥሪ በመቋረጡ ነው:: ሆኖም የተገኘው የውጭ 
ምንዛሪ ካለው አጠቃላይ ሁኔታ አንፃር ቀላል የሚባል 
አይደለም:: ይህንን በቀጣይ ለማስፋትም በርካታ ሥራዎች 
ሠርተናል:: በተለይ ረጅም ጊዜ የወሰደብን መሠረተ ልማት 
መዘርጋት ሥራ ነው:: ኮንትራቱን ብንፈርምም ሥራው 
ወደ ቀጣይ ዓመት ስለሚሻገር አላካተትነውም:: አሁንም 
የውጭ ምንዛሪ ምንጮች ብለን የለየናቸው አሉ፤ እነዚያም 
ስለተጨመሩ ነው ያንን ያህልም ማሳካት የቻልነው:: ሆኖም 
45 በመቶ የሚሆኑት ሳይቶች ሲዘጉ ወደ እነሱ ይመጣ 
የነበረው የውጭ ጥሪ በመቅረቱ ከፍተኛ ተፅዕኖ መፍጠሩን 
መካድ አይቻልም:: ለዚህም ማካካሻ ሥራ ተሠርቷል:: 
ከዚህም መካከል በቴሌ ብር አማካኝነት ከ37 ሀገራት 
የውጭ ምንዛሪ መቀበል ችለናል:: አሁንም ግን የውጭ 
ምንዛሪን የማግኛ ሥራዎቻችንን የማስተዋወቅ ሥራ በስፋት 
መሥራት ይጠይቃል:: 

ሁለተኛ ደግሞ ለውጭ ምንዛሪው ሥራ ፈቃዱን 
ያገኘነው ሁለተኛው መንፈቀ ዓመት አጋማሽ ላይ ነው:: 
ይህም በመሆኑ የተሻለ  አስተዋፅኦ እንዳይኖረው አድርጓል:: 
በአጠቃላይ ያለፍንባቸው ችግሮች ብዙ ነገር የሚያሳጡ 
ነበሩ::ግን እነዚህን ችግሮች ለመጋፈጥ የወሰድናቸው 
እርምጃዎች መልካም ውጤት አምጥቷል:: ሌላው የአቅርቦት 
እጥረት ፕሮጀክቶቻንን በጊዜ እንዳናጠናቅቅ ካደረጉን 
ችግሮች አንዱ ነበር:: ለምሳሌ ለሚያስፈልጉን ግብዓቶች 
ማመላለሻ የሚሆነው ኮንቴነር ከፍተኛ እጥረት ነበር፤ በሌላ 
በኩል አማራጮች በኮቪድ ምክንያት የማምረት አቅማቸው 
ዝቅ ብሏል፤ በቴሌኮም ሴክተሩ አቅርቦት ከፍተኛ እጥረት 
ነበር:: ዓለም አቀፍ የግብዓት አቅርቦት ዝቅተኛ ስለነበር 
ለማግኘት የነበረውም ሽኩቻ ቀላል አልነበረም:: ድርድርና 
በጥምረት መሥራት ይፈልጋል:: ስለዚህ በአቅርቦት እጥረት 
ብዙ በመፈተናችን ፕሮጀክቶቻችንን በያዝነው ጊዜ 
እንዳናጠናቅቃቸው አድርጎናል:: ይህም በመሆኑ ልናገኘው 
የነበረውን ገቢ እንደሚያሳጣን እሙን ነው:: 

ከዚያም ባሻገር ግን የኢኮኖሚው ቀውስ ደንበኞቻችን 
ላይ የሚፈጥረው ጫና ምክንያት ተጠቃሚነታቸው 
መቀነሱ አይቀርም:: ይህ እንዳይሆን በርካታ እርምጃዎችን 
ወስደን ነው አፈፃጸማችንን አመርቂ ማድረግ የቻልነው::  
ለምሳሌ ፓኬጆቻችን ላይ ቅናሽ በማድረግ ከአንድ ብር 
እስከ አለገደብ ድረስ በበጀት ዓመት ሥንሰራ የነበረው:: 
ደንበኞቻችን በአንድ ብር አገልግሎት እንዲያገኙ በማድረግ 
ተጠቃሚ እንዲሆኑ አድርጓል:: በነገራችን ላይ የገበያ 
ውድድር ካለ ብቻ ነው ተፎካካሪ ሆኖ መቀጠል የሚቻለው 
የሚለውን የማኔጅመንት መርሆ የሰበረ ሥራ ተሠርቷል:: 
ምክንያቱም የውድድር ገበያ ሳይኖር ተወዳዳሪነቴን 
አረጋግጫለሁ ብሎ ደረቱን ነፍቶ መናገር የሚችለው 
ኢትዮ ቴሌኮም ብቻ ነው:: 

በአጠቃላይ የቴሌኮም ዘርፉ ሪፎርም ሲደረግ የቆየው 
ተወዳዳሪነት ለማረጋገጥ ነው:: በአራት ዓመታት ውስጥ 
የኑሮ ዋጋ ንሯል ብለን ታሪፍ አልጨመርንም፤ ዋጋ 
በየዕለቱ እየጨመረ እንኳን እኛ ቀንሰን እየሠራን ነው :: 
የሥራ ወጪያችንን እየቀነስን ደንበኞች ተጠቃሚነታቸው 
እንዲረጋገጥ ሠርተናል:: በዚህ አጋጣሚ ፍሬሕይወት 
በዓለም አቀፍ ደረጃ ተሸለመች ሲባል እኔ በግሌ ታውቄ 
ሳይሆን በኢትዮ ቴሌኮም ፍሬ ነው :: የምንሠራው 
የማስፋፊያ ሥራ ሁሉ ትርፍ ለማግኘት ብቻ ሳይሆን  
ኅብረተሰቡን ለመጥቀም ጭምር ነው::

እንደአመራር የምከተለው ፍልስፍና ትርፍ ላይ 
የተንጠለጠለ ቢዝነስ መፍጠር ሳይሆን ደንበኞቻችንን 
በአቅማቸው ተጠቃሚ ማድረግ ነው:: ማኅበረሰብን 
ለማገልገል የግዴታ ውድድር መኖር አለበት ብዬ 
አላምንም:: ብቸኛ ተቋም ስለሆነ ብቻ አላግባብ ወይም 
የተጋነነ ትርፍ ማጋበስ አለበት ብዬ አላምንም:: ስለዚህ 
ወደ ተቋሙ እንደመጣሁ ነው ከ40 በመቶ በላይ የታሪፍ 
ቅናሽ እንዲሆን ያደረጉት:: ይህም የኅብረተሰቡን የመክፈል 
አቅሙን ታሳቢ ማድረግ ስለሚያስፈልግም ጭምር ነው:: 
ይህ ግን አልፈተነንም ማለት አንችልም:: ወጪዎቻችንን 
በመቀነስ ታሪፍ ላይ ግን ማሻሻያ ስናደርግ ነበር:: 

ከዚያ ባሻገር  ግን በሀገራችን ከፍተኛ የውጭ ምንዛሪ 
እጥረት አለ፤ በምንፈልገው ልክ የቴሌኮም መሠረተ 
ልማቶችን ማግኘት አንችልም፤ ውስንነት አለብን:: እነዚህን 
ውስንነቶች ለመፍታት ቅደም ተከተሎችን በማስቀመጥ 
ከፍተኛ ውጤት ማምጣት ችለናል:: ከቁጥር ባለፈ 
የሀገራችን ኢኮኖሚ እንዲንቀሳቀስ ኢትዮ ቴሌኮም አስቻይ 
ሁኔታ ፈጥሯል:: ተቋማት በቴክኖሎጂ ታግዘው የኮቪድ 
ጫናን መቋቋም እንዲችሉ  የድርጅታችን ሚና የጎላ ነው:: 
ዲጂታል ኢትዮጵያን እውን ማድረግ ስንል በምክንያት 
ነው:: ተቋማት ላይ አስቻይ ሁኔታ ፈጥረን በዲጂታል 
ትስስር እንዲፈጥሩ እያደረግን  ነው:: ለዚህም ነው 
ተግባራችን ይቀደም ብለን ንግግሩን ወደኋላ ያደረግነው:: 
አሁን ግን ደፍረን ብንናገር ያምርብናል:: ይሄ ማለት 
ጨርሰናል ማለት አይደለም:: 

አዲስ ዘመን፡- ኢትዮ ቴሌኮም ከሀገር አልፎ 
በጎረቤት ሀገራት ተደራሽ ለመሆን  እያደረገ ያለው 
ጥረት ከምን ደርሷል?

ወይዘሪት ፍሬሕይወት፡- ምንአልባት ይህንን 
ጥያቄ ላስተካክለውና ኩባንያችን ከአንድ ዓመት በፊት 
መሠረታዊ አገልግሎት ብቻ በሀገር ውስጥ እንዲሰጥ ነበር 
የተደራጀው:: አዋጁም የሚፈቅድለት በሀገር ውስጥ ብቻ 
ለመስጠት ነበር:: ቴሌ ብርን አገልግሎት ለማስጀመር ፍቃድ 
የጠየቅነው አንደኛው በሀገር ውስጥም ለያዝነው ራዕይ 
መሳካት አቅም ይፈጥርልናል ብለን ነው:: በዚህ መሠረት 
ኩባንያ ማቋቋም፤ ከሀገር ውጭም ወጥቶ እንዲሠራ 
በአዋጁ እንዲካተት ጠይቀን ነበር፤ ተፈቅዶልናል:: 

ይሁንና በተለይም ሀገራችን ከገጠማት ችግር አንፃር 
በዚህ በኩል አስፍተን ለመሄድ አልቻልንም:: አሁን አንዳንድ 
ሁኔታዎችን እያጠናን ነው ያለነው፤ ስንጨርስ ደግሞ ይዘን 
እንወጣለን:: ያለንን አቅም አጣምረን በሌሎች ሀገራትም 
በመሥራት የኩባያንችንንም ሆነ የሀገራችን በዘርፍ ያለንን 
ተሳትፎ ለማሳደግ የማስፋት ሥራ እንሠራለን:: አሁን ላይ 
አንዳንድ ንግግሮችን እያደረግን ነው፤ ጉዳዩ ሲበስልና ፍሬ 
ማፍራት ሲደርስ ለማኅበረሰባችንም እናሳውቃለን:: 

አዲስ ዘመን፡- የኢንተርኔት መቆራረጥ ኅብረ 
ተሰቡ አሁንም ከሚያነሳቸው ችግሮች አንዱ ነው:: 
ለመሆኑ ችግሩን በዘላቂነት መፍታት ያልተቻለበት 
ምክንያት ምንድን ነው?

ወይዘሪት ፍሬሕይወት፡- በአጠቃላይ በበጀት 
ዓመቱ እንዳልኩት 45 በመቶ ዝግ ነበሩ ስንል በበጀት 
ዓመቱ ትልቁ ተግዳሮት የነበረው የፀጥታ ችግር ነው:: 
ከዚህም ባሻገር የኃይል አቅርቦት መቆራረጥ በሥራችን 
ውጤታማነት የራሱን አሉታዊ ሚና ነበረው:: የኔትወርክ 
የኃይል አቅርቦት ችግሩን ለመፍታት እንዲያስችል በተወሰነ 
ደረጃ በራሳችን አማራጭ የኃይል አቅርቦት ተጠቅመናል:: 
አሁን ላይ 50 በመቶ የሚሆኑት ቪቲኤሶቻችን አማራጭ 
የኃይል አቅርቦት ይጠቀማሉ:: 22 በመቶ የሚሆኑት በሶላር 
ነው የሚሠሩት፤ እነዚህን አማራጮች እየተጠቅምን ነው 
አገልግሎት እየሰጠን ያለነው:: ይሄ የሆነበት አንደኛው 
ምክንያት ለቴሌኮም መስፋፋት መሠረታዊ ከሚባሉት 
ዋነኛ ግብዓት አንዱ የኃይል አቅርቦት ነው፤ ይህም 
የኃይል አቅርቦት እጥረት ጥራቱን የጠበቀ አገልግሎት 
ለደንበኞቻችን እንዳንሰጥና ማስፋፊያውን በሚገባ 
እንዳናከናውን እንቅፋት ሆኖብን ነበር:: ሆኖም የኃይል 
አቅርቦት የሚሰጠው ተቋም ራሱ በጦርነቱ ምክንያት 
የደረሰበት ጉዳት በመኖሩ ይህም ታሳቢ የሚደረግ ነው:: 

በነገራችን ላይ ከአላማጣ የኃይል አቅርቦት 
ይመጣላቸው የነበሩ የአማራና አፋር አካባቢዎች አሁንም 
ኃይል እያገኙ አይደለም፤ ቴሌኮም ታዲያ እንዴት ነው 
በእነዚህ አካባቢዎች እየሠራ ያለው ብሎ መጠየቅ ጥሩ 
ነው:: 18 ወር ገደማ በጀነሬተር ነው እየሠሩ ያሉት:: ሙሉ 
አፋር የኃይል አቅርቦት ባልነበረበት ጊዜ ቴሌኮም ሲሠራ 
ነበር፤ ይህ ደግሞ ወጪያችንንም ይጨምራል:: ይህንንም 
የምናደርገው በድጎማ ነው:: 52 በመቶ ቪቲኤሶቻችን 
ድጎማ ተደርጎባቸዋል የምንለው በዚያም ጭምር ነው:: 
ነገር ግን ማኅበረሰባችን አገልግሎት ማግኘት ስላለበት ነው 
የምንደጉመው::

በመሠረቱ የአገልግሎት ጥራት አንዴ ተሠርቶ 
የሚያልቅ አይደለም፤ በየጊዜው ማሳደግ ይፈልጋል፤ 
ያለማቋረት መሥራት ይጠይቃል:: ምክንያቱም በየጊዜው 
የደንበኛው ፍላጎትና አጠቃቀም ስለሚጨምር  ነው:: ከዚህ 
ቀደም እንደገለፅነው አዲስ አበባም ሆነ በሌሎች አካባቢዎች 
ላይ ማስፋፊያ እየተደረገ ነው:: ከዚህ በተጨማሪ አሁን 
ላይ የዝናብ ወቅትም ስለሆነ በሶላር የሚሠሩት ላይ ተፅዕኖ 
ተፈጥሯል:: ያም ቢሆን የአገልግሎት ጥራትን ማሻሻል 
የማይቋረጥ ሥራ ነው:: 

አዲስ ዘመን፡- ውድ ጊዜዎትን ሰውተው ከእኛ 
ጋር ቆይታ ስላደረጉ ከልብ አመሰግናለሁ::

ወይዘሪት ፍሬሕይወት፡- እኔም አመሰግናለሁ::



ጽዮን ሳምሶን

ዘመን አይዘምን አይባልምና መሽቶ ሲነጋ አዲስ፣ 
ሲውል ሲያድር ድንቅ የተባሉ መገልገያዎች ዓለማችንን 
ይቀላቀላሉ:: እነዚህ መገልገያዎችም በቀዳሚነት ሥራን 
ለማቅለል ሲቀጥልም ባለማወቅ አልያም በጥንቃቄ ጉድለት 
ጉዳትን ሲያስከትሉ ይስተዋላል:: ለዚህም ነው ቁጥራቸው 
ጥቂት በማይባሉ እቃዎች ላይ ስለ አጠቃቀማቸው፣ ስለ 
ጉዳት፣ ጥቅማቸውና በውስጣቸው ምን ይዘዋል የሚለውን 
የሚያስረዱ መረጃዎችን ወይም የወረቀት ማስታወሻዎችን 
የምናገኛቸው::

አንዳንድ ቁሶች ግን ምንም አይነት የማስገንዘቢያ 
ጽሑፍ ሳይጻፍባቸው፤ ባስ ሲልም ምንም አይነት ማሸጊያ 
ሳይኖራቸው ገበያ ላይ ሲወጡ እንመለከታለን:: ይህ 
በሆነባቸው ምርቶች ላይ ደግሞ ስለ ምርቶቹ አገልግሎትና 
ይዘት፣ ጥቅምና ጉዳት ዙሪያ በተጠቃሚዎች ዘንድ የግንዛቤ 
ክፍተት መፍጠሩ የታወቀ ነው:: ይሄን አይነት ምርቶች 
ደግሞ በቀጥታ ከሕጻናት ጋር ግንኙነት ሲኖራቸው ጉዳቱ 
ከፍ ያለ ይሆናል::

ድሮ ድሮ ክፉና ደጉን ለይተው የማያውቁ ሕጻናት 
በአፈርና ውሃ፣ በተለያዩ የዳንቴል አሻንጉሊቶች፣ ባለቀ 
ወይም በማይፈለግ ዕቃ ይጫወቱ ነበር:: አሁን አሁን ደግሞ 
በተለያዩ አሻንጉሊቶች እና የኤሌክትሮኒክስ ዕቃዎች፣ 
ለእነርሱ ተብለው በተዘጋጁ የዘመኑ መጫወቻዎች 
ሲጫወቱ ይስተዋላል:: ለወላጅም ቢሆን ሕጻናት በዚህ 
መልኩ ጊዜያቸውን ሲያጣጥሙ ማየት ደስታን ያጭራል:: 
በዚህ ሂደት ታዲያ ሕጻናቱ ለጨዋታ አሊያም ለድድ 
ማከኪያ መጫወቻዎቻቸውን ወደ አፋቸው ሲከቱ 
መመልከት የተለመደ ነው::

ልብ ይበሉ!
ሊትየም/በተን ባትሪ፤ ስሪቱ ከዚንክ፣ ሊትየም፣ 

ሜርኩሪ፣ ማንጋኒዝ ዳይኦክሳይድ፣ ሲልቨር ኦክሳይድ እና 
ከመሳሰሉት መሆኑ ይነገራል:: እኛም የጉዳዩን አሳሳቢነት 
በመገንዘብ በዚህች ጽሑፍ ወላጆችን ልናስገነዝብም ሆነ 
ተጠንቀቁ ልንል ወደድን:: ምናልባት አብዛኞቻችን ይህን 
ባትሪ በእጅ ሰዓቶች ላይ እንደሚገኝ አስተውለን ይሆናል:: 
ነገር ግን በቤት የኤሌክትሮኒክስ ዕቃዎቻችን ማለትም 
እንደ ሪሞት ኮንትሮል፣ አሻንጉሊት፣ ሙዚቃ ማጫወቻ 
ያላቸው ካርዶች፣ ካልኩሌተር፣ ካሜራ፣ ቴርሞ ሜትር፣ 
የሕጻናት የሚያበሩ ጫማዎች ውስጥና መሰል ትልልቅ እና 
ትንንሽ ዕቃዎች ውስጥ የሚገኝና እንደ ኃይል ምንጭነት 
የሚያገለግል በተለይ ለሕጻናት አደገኛነት ያለው ባትሪ 
ነው::

በተን ባትሪ፣ በይዘቱ አናሳ በመሆኑና በስፋት ሊገኝ 
መቻሉ ይበልጥ አደገኛ ያደርገዋል:: ከተለያዩ ምንጮች 
የተገኙ መረጃዎች እንደሚያሳዩት በዓለም ላይ በርካታ 
ሕጻናት ሕይወታቸው በሊቲየም የተነሳ ያልፋል:: 
በእንግሊዝ አገር ቁጥሩን በትክክል ማወቅ ባይቻልም 
በዓመት ቢያንስ 2 ሕጻናት ይህን ባትሪ በመዋጥ 

አዲስ ዘመን    ቅዳሜ ሐምሌ 30 ቀን 2014 ዓ.ምገጽ 8

ማህደረ ጤና  
ማህበራዊ

ሕይወታቸው ያልፋል፤ በአውስትራሊያም እንዲሁ ከ2 
እስከ 4 የሚሆኑ ልጆች ሕይወታቸውን ያጣሉ::

ይህ እንዴት ሆነ?
በተን ባትሪ ሲዋጥ በሦስት መንገዶች ጉዳትን 

ያስከትላል:: አንደኛው፣ የኤሌክትሪክ ፍሰትን በመፍጠር 
ሲሆን፤ ሁለተኛው፣ በስስ የሠውነት ክፍሎቻችን ላይ 
ግፊት በማድረግ ነው:: ሦስተኛው መንገድ ደግሞ እንደ 
ኮስቲክ ሶዳ ያሉ መርዛማ/አደገኛ ኬሚካሎችን በመልቀቅ 
ነው:: አንድ ሕጻን ባትሪውን በሚውጥበት ጊዜ በሰውነቱ 
ውስጥ ቃጠሎን በማስከተል ከፍተኛ ጉዳትን አለፍ ሲልም 
ሕጻኑ በዋጠ በአማካይ ከ20 ደቂቃ እስከ አንድ ሰዓት በሆነ 
ጊዜ ውስጥ ሞትን ያስከትላል::

በተን ባትሪ በሚዋጥበት ጊዜ የምግብ ቧንቧ ውስጥ 
የማይቀመጥ ከሆነ እና በቀጥታ ወደ ሆድ ዕቃ ውስጥ 
ካለፈ ሰውነት ቆሻሻን በሚያስወግድበት መልኩ ሊወገድ 
ይችላል:: ነገር ግን ይህ የማይሆን ከሆነና በተን ባትሪው 
በጉሮሮ ወይም የምግብ ቧንቧ ውስጥ ተሰንቅሮ ማለፍ 
ካልቻለ ከላይ እንደተጠቀሰው ለከፍተኛ ቃጠሎ ብሎም 
ለህልፈት የሚዳርግ ይሆናል::  

ሊትየም/በተን ባትሪ

በምን ማወቅ እንችላለን?  
እንግዲህ ይህን መሰል አደጋ ሲያጋጥም በትክክልም 

የበተን ባትሪ መዋጥ መሆኑን በመጀመሪያ ወይም ከጥቂት 
ደቂቃዎች በኋላ የምንመለከታቸው ምልክቶች አሉ:: 
እነሱም የጉሮሮ መታፈን፣ የምግብ እና የመጠጥ ፍላጎት 
ማጣት፤ ፍላጎት ቢኖርም የመዋጥ እክል፣ የተወሰነ ሳል 
የመሳሰሉትን ሲሆኑ፤ እየቆየ ግን የመተንፈስ ችግር፣ 
የሆድ እና ደረት አካባቢ ሕመም፣ ትኩሳትና ማንቀጥቀጥ 
አለፍ ሲልም ደም የማስመለስ ምልክት በሕጻናቱ ላይ 
የሚስተዋሉ ምልክቶች ናቸው::

ችግሩ ሲፈጠር ምን እናድርግ? 
ከላይ የተጠቀሱት ምልክቶች ከታዩ እና ሕጻኑ/ኗ 

ባትሪውን እንደዋጠ/ች ከጠረጠርን ጉዳቱ እንዳያይል 
የሚሰጡ የቅድመ ሕክምና እርዳታዎች ከመስጠት 
መቆጠብ እንዳለብን ምንጮቻችን ያስጠነቅቃሉ:: 
ምክንያቱም ይሄን ማድረግ ሕጻኑ/ኗ እንድታስመልስ 
ከማድረግ ወይም እንደ ወተት ያሉም ሆኑ ምንም አይነት 
ምግብ ነክ ነገሮችን እንዲወስዱ ማድረግ ቁስለቱን 
እንዲጨምር ሊያደርግና የሚደረግለትን የሕክምና እርዳታ 
ሊያስተጓጉል ይችላል:: ስለዚህ ይህ በሚያጋጥም ጊዜ ወደ 

ሕክምና ተቋም መሄድ ምናልባትም አንዱና ብቸኛው 
አማራጭ ነው::

ሊቲዬም እነማንን ያጠቃል?
እርግጥ አንዳንድ መረጃዎች፣ የባትሪው ይዘት እና 

የሕጻኑ የጉሮሮ ስፋት መጠን እንዲሁም ሲዋጥ የሚኖረው 
አቀማመጥ የጉዳቱን መጠን እንደሚወስነው ይገልጻሉ:: 
ይህ ሲባል ግን የዚህ ባትሪ አደገኛነት ለሕጻናት ብቻ 
እንዳልሆነ ያስገነዝባሉ:: እንደ ናሽናል ካፒታል ፖይዝን 
ሴንተር መረጃ በአሜሪካ በዓመት ከ3ሺህ 500 በላይ 
የሚሆኑ በየትኛውም የእድሜ ክልል ላይ የሚገኙ ሰዎች 
ይህን ባትሪ የመዋጥ አደጋ ያጋጥማቸዋል:: ምናልባትም 
ይህ የሚሆነው አንዳንዴ ዕቃዎችን በአፍ የመያዝ ልማድና 
ያልተጠበቁ ክስተቶች ሲገጥሙ ቢሆንም፤ በምንም 
አይነት አጋጣሚ ሊቲየም/በተን ባትሪን በአፋችን ከመያዝ 
ልንቆጠብ ይገባል ሲሉ ያስጠነቅቃሉ::

እንደ መልዕክት
እኛም በምክራችን አንዳንዴ ይህን እና መሰል 

መገልገያዎች በየመንገዱ ያለምንም ማሸጊያ ሲሸጡ ወይም 
ጥገና ሲደረግላቸው፤ በአንጻሩ የማኅበረሰባችን ቁሳቁሶች 
ላይ የሚገኙ ተለጣፊ መረጃዎችን ያለማንበብ ክፍተት 
እንዳለ አስተውለናልና ቢታረም እንላለን::  

አገልግሎታቸው ያበቁ መገልገያዎችን ግልጋሎታ 
ቸውን በመቀየር መልሶ ቁስ የማድረግ ጠቃሚ ባህል 
በማኅበረሰባችን ውስጥ እንደ ልማድ ሆኖ የሚታይ 
ቢሆንም፤ አላስፈላጊ ሆኖ ሲገኝ የማስወገድ ባሕላችንም 
እምብዛም ነው ማለት ይቻላል:: ስለዚህ የሚታየው 
አላስፈላጊና አገልግሎታቸውን የጨረሱ ዕቃዎችን 
በፍጥነት ያለማስወገድ ባህል እንዲሁም የግንዛቤ እጥረት 
እንዳይኖር ለመረጃ ቅርብ የመሆን ባህላችን ሊዳብርና 
ሊሻሻል ይገባል::

ጨቅላ ሕጻናት ያላቸው ወላጆችም ቢቻል ሊትየም/
በተን ባትሪ የሌላቸውን መጫወቻዎች ለልጆቻቸው 
ቢፈቅዱ፤ ካልሆነም በጥንቃቄ የተደበቁ ባትሪዎች 
ባሏቸው መጫወቻዎች እንዲጫወቱ ቢያደርጉ መልካም 
ነው:: ከዚህ ባለፈም ይህን ባትሪ የያዙ ቁሳቁሶች ከሕጻናት 
ዕይታ ውጭ መሆናቸውን፤ እንዲሁም በአግባቡ 
መወገዳቸውን እርግጠኛ ሊሆኑ ይገባል:: ይሄም ወላጆችን 
ከፀፀት ይታደጋል፤ እንላለን:: ቸር ያሰንብተን!!             

የስኳር በሽታ በደም ውስጥ ከመጠን በላይ ግሉኮስ 
ሲኖር የሚፈጠር በሽታ ነው። የዚህ መንስኤ በተፈጥሮ 
ከጣፊያ የሚመነጭ ኢንሱሊን የተባለ ኬሚካል በቂ በሆነ 
መጠን ወይ ፈጽሞ አለመመረት ነው።

ግሉኮስ ስኳርነት ካላቸው ምግቦች የሚገኝ ለሰውነት 
ጉልበት የሚሰጥ ንጥረ ነገር ነው። ኢንሱሊን በደም ውስጥ 
ያለ ግሉኮስ ወደሚፈለግበት የሰውነት ክፍል እንዲገባ 
ያደርጋል። ለምሳሌ ጡንቻ እና ሌላ የሰውነት ክፍሎች 
ቤቶች ከሆኑ፤ ግሉኮስ ወደቤቱ እንዲገባ የሚያደርገው 
ቁልፍ ኢንሱሊን ነው። ኢንሱሊን ከሌለ፤ በደም ውስጥ 
ያለው ግሉኮስ ወደሚፈለግበት የሰውነት ክፍል 
አይገባም። ከምግብ የሚገኘው ግሉኮስ በደም ውስጥ 
እየገባ መከማቸቱ ይቀጥላል። ስለዚህ የደም የግሉኮስ 
መጠን  እየጨመረ ይሄዳል። ይህም የስኳር በሽታ ዋና 
ምልክት ነው።

ሦስት አይነት የስኳር በሽታ አይነቶች አሉ።
1. አይነት አንድ (Type I diabetes)፦ ብዙ ግዜ በልጅነት 

ይጀምራል። በሽተኞች በሰውነታቸው ውስጥ 
ኢንሱሊን አይመረትም። ስለዚህ ምትክ ኢንሱሊን 
ያስፈልጋቸዋል።

2. አይነት ሁለት (Type II diabetes)፦ ብዙ ግዜ 

በጎልማሶች እና በአዛውንቶች ላይ ይታያል። 
በመጀመሪያ የኢንሱሊን ማምረቻ (ጣፊያ) ሥራውን 
ይቀንሳል። ቀስ በቀስ ግን የኢንሱሊን ምርት 
ይቆማል። ለሕመምተኞች የሕክምና ክትትል 
ያስፈልጋቸዋል። የሰውነት እንቅስቃሴ ማድረግ እና 
የአመጋገብ ልማድን መለወጥ የሕክምናው አካል ነው

3. በእርግዝና ግዜ የሚከሰት የስኳር በሽታ (Gestational  
diabetes)፦ ይህ በእርግዝና ግዜ የደም ግሉኮስ 
መጨመር በሚገባ ሕክምና ካልተደረገለት የእናት 
እና የጽንሱ ጤንነት ላይ አደጋ ይጥላል። ብዙ ሴቶች 
ከወለዱ በኋላ የደም ስኳር መጠን ይስተካከላል።

የስኳር በሽታ ዋና ምልክቶች 
የማይቆርጥ የውሃ ጥም፣ የረሃብ ስሜት፣ ቶሎ ቶሎ 

የውሃ ሽንት ማስቸገር ናቸው።
በተጨማሪ የቆዳ መድረቅ፣ ድካም፣ ቁስል ለመዳን 

ረጅም ግዜ መፍጀት፣ እና አይን ብዥታ ሌሎች የስኳር 
በሽታ ምልክቶች ናቸው።

የስኳር በሽታን ለመርመር የሚረዱ ሁለት 
መንገዶች አሉ።

1. የመጀመሪያው ከጣት ላይ ጠብታ ደም በመውሰድ 
ደም ውስጥ ያለውን የስኳር መጠን መለካት ነው። 

የስኳር በሽታ 

ጤናማ ሰው በባዶ ሆድ የደም ስኳሩ ሲለካ ከ126 
በታች ይሆናል። ከምግብ በኋላ ከተለካ ከ180 
በታች ይሆናል።

2. የኤዋንሲ (A1C) ምርመራ በደም ላይ የሚደረግ 
ሲሆን፣ ላለፉት ሦስት ወራት በደም ውስጥ ያለውን 
አማካኝ የግሉኮስ መጠን ይገልጻል። ጤናማ ሰው 
የኤዋንሲው ውጤት ከ6.5% በታች ነው።

የስኳር በሽታ ማዳን ወይም እንዳይከሰት ማድረግ 
አይቻልም። ነገር ግን ከስኳር በሽታ ጋር ተያይዘው 
የሚመጡ ሌሎች ሕመሞችን መቀነስ እና  ማዘግየት 
የስኳር በሽታ ሕክምና ዋና ዓላማ ነው። የደም ውስጥ 
ያለውን የስኳር መጠን በሕክምና፤ በምግብ፤ እና 
በሰውነት እንቅስቃሴ በመቀነስ፤ ረጅም እና ጤናማ 
እድሜ መኖር ይቻላል።

ነፃ ሃሳብ
አዲስ ዘመን    ቅዳሜ ሐምሌ 30 ቀን 2014 ዓ.ም

ፖለቲካ እና ልዩ ልዩ 

በመሠረቱ ቋንቋ መግባቢያ እንጂ መለያያ ሊሆን 
አይገባም፤ የተፈጠረውም ለዚህ ዓላማ መሆኑን 
የመስኩ ሊቃውንት የሚመሰክሩት ሐቅ ነው፤ አንዳንድ 
ባለሙያዎች ‹‹ቋንቋ መግባቢያ ብቻ ሳይሆን የማንነት 
መለያ ጭምር ነው›› ይላሉ፤ ግን አማርኛ፣ ኦሮምኛ 
ወይም ትግርኛ የሚናገር ሁሉ አማራ ወይም ኦሮሞ 
ወይም ትግሬ ነው ማለት አይቻልም:: የደቡብ ሱዳን፣ 
የጋምቤላ፣ የኬንያና የኡጋንዳ… አርሶ አደሮች እንግሊዝኛን 
አቀላጥፈው ይናገራሉ፤ ግን እንግሊዝኛ በመናገራቸው 
ብቻ እንግሊዞች አይደሉም ሊሆኑም አይችሉም:: በቃ 
እንደእናት ቋንቋቸው አፋቸውን ይፈቱበታል፤ የየዕለት 
ሥራቸውን ይከውኑበታል:: ስለሆነም ቋንቋ ሊያግባባ 
እንጂ በምንም መንገድ ቢሆን የልዩነት መሠረት ሊሆን 
አግባብ አይደለም::

ቋንቋ እና ሃይማኖት የሁሉም ሰው ሀብታት ናቸው፤ 
የፈለገ ሁሉ ሊጠቀምባቸው ይችላል፤ ሊያጠፋቸው ግን 
መብትም ችሎታም የለውም:: እንዲያውም የሃይማኖትም 
ሆነ የቋንቋ ልዩነት በደንብ ካስተዋልነው የአበባ ስብስብ 
ይመስላል፤ አንዱ ለሌላው ጌጡ እንጂ ጎጂው አይደለም፤ 
አንዱ ሌላውን ያስውበዋል እንጂ ውበቱን የማደብዘዝ 
ተፈጥሯዊ አቅም የለውም::

አንድን ውብ ባህላዊ ስፌት እንመልከት፤ በስፌቱ 
ውስጥ ቀይ፣ ቢጫ፣ አረንጓዴ፣ ነጭ፣ ሰማያዊ፣  ግራጫ፣ 
ጥቁር፣ ወዘተ ቀለማት አሉ፤ የቀለማቱ መለያየት ለስፌቱ 
ውበትና ድምቀት ይሆኑታል እንጂ አንዱ የሌላውን 
ውበት አያደበዝዝም:: የስፌቱ ውበት መነሻና መድረሻም 
የቀለማቱ ኅብር ነው:: ጥቁሩ ወይም ቀዩ ወይም ሌላው 
ብቻውን ቢሆን ላያምር ወይም ሊሰለች ይችላል፤ 
የበርካታ ቀለማት በአንድ ስፌት ላይ መገኘት ግን ስፌቱ 
እንዳይሰለች ከማድረጋቸውም በላይ የስፌቱ ውበት 
ሳይደበዝዝ እስከወዲያኛው እንዲዘልቅ ያደርጉታል::

በሀገራችን ያሉና የነበሩ የሃይማኖት ተቋማት 
ክርስቲያኑንም ይሁን ሙስሊሙን እንደ አንድ ቤተሰብ  
በፍቅር አስተሳስረው አኖሩን እንጂ በምንም መንገድ 
ልዩነትን ሲሰብኩ አልኖሩም፤ ዓላማቸውና ግባቸውም 
አንዱ ሌላውን አጥፍቶ በብቸኝነት መንገሥ አይደለም፤ 
ለዚህ ሕያው ማስረጃ አምጡ ከተባለ ከወሎ ውጭ የትም 
መሄድ አይቻልም፤ በዚህ አካባቢ የሙስሊሙን መስጂድ 
ክርስቲያኑ፣ የክርስቲያኑን ቤተክርስቲያን ሙስሊሙ 
በኅብረት ሲገነቡ፣ ሲጠብቁና ሲንከባከቡ እንደኖሩ ፀሐይ 
የሞቀው እውነት ነው::

ይህ ሲባል ሃይማኖትን ሽፋን ያደረጉ ችግሮች 
አልነበሩም ማለት አይደለም፤ በሃይማኖት ካባ ተጀቡነው 
ፖለቲካዊ ፍላጎታቸውን ለማሳካት የሞከሩ ፖለቲከኞች 
በተለያዩ ዘመናት ቢከሰቱም ሕዝቡ ከብረት የፀና 
መስተጋብር ያለው በመሆኑ የተሰናሰለበትን ማኅበራዊ ክር 
በቀላሉ ሊበጥሱት አልቻሉም:: 

ከቅርብ ጊዜ ወዲህ ‹‹ክርስቲያንና ሙስሊም 
ተቻችለው የኖሩ ናቸው›› የሚል ተረብ እንሰማለን፤ በእኔ 
እምነት ይህ አይነቱ አቀራረብ የሁለቱን ግዙፍ እምነቶች 
ክብር የሚያጎድፍ መሠሪ አባባል ነው፤ ‹‹መቻቻል›› ማለት 
‹‹ምቹ ሁኔታ እስከሚገኝ ልቻለው፤ ጊዜ ሳገኝ የማረገውን 
አውቃለሁ›› አይነት ተበዳይነት፤ ግን ደግሞ የጊዜ ጠባቂነት 
መልዕክት የያዘና ከፖለቲካዊ ሸፍጥ ነፃ ያልሆነ አጠቃቀም 
ነው:: የሀገራችን እውነት እንደሚያስረዳው ክርስቲያኑም 
ሆነ ሙስሊሙ አንዱ የሌላውን ቤተእምነት ከመገንባት 
አልፎ በፍቅር ተጋብቶ እና ተጋምዶ የኖረ ነው:: ከዚህ 
የተነሳም ወሎ ውስጥ የቱ ሙስሊም የቱ ደሞ ክርስቲያን 
እንደሆነ መለየት አስቸጋሪ ነው:: ለዚህም እነቄስ መሐመድ 
ምስክር ናቸው::

በንፁህ ልብ ላስተዋለ ወሎ ያስቀናል፤ የወሎ ሕዝብ 
ለሀገራችን ብቻ ሳይሆን ለዓለም ጭምር አርዓያ የሚሆን 
ሕዝብ ነው፤ ይህ ለከንቱ ውዳሴ የተሰነዘረ የግብዝነት 
አባባል አይደለም፤ ፍጹም እውነት ነው:: ወሎዬ ፍቅሩም 
ሆነ ጥላቻው ሰው በመሆኑ፣ ከሰብአዊ ባሕርዩ የሚመነጭ 
እንጂ ከሃይማኖቱ ጋር እንዲያያዝ አይፈቅድም:: ፋጡማ 
እና ገብረሚካኤል ወይም ወለተማርያም እና መሐመድ 
ከተዋደዱ በይፋ ሊጋቡ ይችላሉ፤ ተጋብተውም በፍጹም 
ፍቅር ሊኖሩ ይችላሉ፤ ችለው ያሳዩንም በርካታ ናቸው:: 
ለዚህም ነው ‹‹ወሎ ለዓለም ሕዝብ ሳይቀር አርዓያነት 
አለው›› የምለው::

ከቅርብ ጊዜ ወዲህ የሚስተዋሉት ምልክቶች ግን 
ይህንን ወርቃማ አብሮ የመኖር ዕሴት እንዳይሸረሽሩት 

ያሰጋል፤ ድሮ እንደዛሬው ዘመናዊ ትምህርት ባይስፋፋም 
እምነትና ግብረገብነት ትልቅ ቦታ ነበራቸው፤ የሃይማኖት 
አባቶች፣ የሀገር ሽማግሌዎች እና ወላጆች የሚናገሩት 
ይደመጥ፣ ተግሳጻቸው አጥፊን ይለውጥ ነበር፤ በነባሩ 
ዕሴታችን ላይ በተከፈተ ተከታታይ ዘመቻ የሃይማኖት 
አባቶች ተሰሚነት እንዲያጡ፣ አብያተ እምነታትም 
ወደንግድ መደብርነት እንዲለወጡ ብዙ ተሠርቷል፤ በዚህ 
የተነሳ አንዳንድ የሃይማኖት አባቶች ሳይቀሩ ካድሬዎችና 
ነጋዴዎች ሆነዋል፤ በእምነታቸው የጸኑ፣ በአምላካቸው 
የቀኑ ጥቂት አባቶችም በቤተእምነታቸው ውስጥ 
እንዲረሸኑ ተፈርዶባቸዋል::

የመልካም ምግባርና የሞራል ትምህርት ቤት የነበሩት 
የሃይማኖት ተቋማት፤ የመልካም ዕሴቶቻችን መነሻ 
መድረሻ የነበሩት አንጋፋ እምነቶች ከፍተኛ ፈተና ላይ 
ናቸው፤ ተሰሚነታቸው ቀንሶ፣ የሃይማኖት አባቶች ክብር 
ተንኳሶ ሲታይ የወደፊት ሁኔታችን ያሰጋል፤ በእርግጥስ 
የሃይማኖት አባቶች ካልተከበሩ፣ ነባር ዕሴቶቻችን 
ከተሸረሸሩ ነጋችን የሚናፈቅ ሳይሆን ‹‹ምነው ለዚያ ቀን 
ባልደረስሁ›› ማለት ሊመጣ ይችላል:: ቅዱሱ መጽሐፍ 
‹‹ጨው አልጫ ከሆነ በምን ይጣፍጣል›› የሚለውም ለዚህ 
ይመስለኛል:: 

የተሳሰርንበት ድር ጠንካራ ሆኖ እንጂ እንደተሠራው 
ጥፋት ቢሆን ኖሮ እስካሁንም ተባልተን፣ ተናክሰን አልቀን 
ነበር፤ እርግጥ ነው ዛሬ በብዙ ፖለቲከኞቻችን ዘንድ 
አገራዊ እብደት አለ፤ አብዛኛው ፖለቲከኛ ከዕሴቶቻችን 
በተቃራኒው ከመቆሙም በላይ አያነብም፤ ባለማንበቡም 
የሚመራበት እና ተከታዮችን የሚያማልልበት ወይም 
የሚማርክበት ርዕዮተዓለም የለውም፤ በአብዛኛው አንድን 
አካባቢን ወይም ቋንቋን መሠረት አድርጎ የሚደራጀውም 
ለዚህ ይመስላል:: በብሔር ከተደራጀ በኋላ 
‹‹እታገልለታለሁ›› ለሚለው ሕዝብ ዕድገት ማመልከቻ 
የሚሆን ርዕዮት ስለሌለው ነጋ ጠባ ‹‹ዕገሌ የሚባል 
ብሔር እንዲህ አርጎሃል፤ እገሌ ጠላትህ ነው…›› በማለት 
ሰላማዊውን ሕዝብ፣ በተለይ ደግሞ የከፍተኛ ትምህርት 
ተቋማት ተማሪዎችን እንደ ቀልዝ መሬት ይጠቀምባቸዋል፤ 
ለዘመናት ሰምና ወርቅ ሆኖ የኖረውን ሕዝብም ቀስበቀስ 
ባላንጣ ያደርገዋል::

ደካማ ፖለቲከኞች ሕዝቡን ባላንጣ አድርገው በእሱ 
ደምና አላስፈላጊ መሥዋዕትነት ጀግና ይሆኑበታል፤ ከተሳካ 
በላዩ ይሾሙበታል፤ ተሾመውም ይገፉታል፤ ይዘርፉታል፣ 
ይገርፉታል እንጂ ጠብ የሚል ነገር አያስገኙለትም፤ 
ካልሆነም በስሙ እየለመኑ ይከብሩበታል፤ እነሱ 
ልጆቻቸውን ውጭ አገር ልከው በተሻሉ ትምህርት 
ቤቶች ያስተምሩበታል፤ የድሀው ልጆች ደግሞ አንድም 
በማያውቁት ዓለም፣ ለማይገባቸው ሥልጣን ያልቃሉ፤ 
ወይም አብሯቸው የኖረውን ጎረቤታቸውን፣ አፈር 
ፈጭቶ፣ ውኃ ረጭቶ አንድ ቤት በሚመስል ቅርርብ 
አብሯቸው ያደገውን ጓደኛቸውን ገድለው፣ ንብረት 
አውድመው የወጣትነት ዘመናቸውን በከርቼሌ ይገፋሉ:: 
በዚህም ቀዳምያን ተጎጂዎች እነሱና ድሃ ቤተሰቦቻቸው 
ይሆናሉ:: 

‹‹እንኳን እናቴ ሞታ እንዲያውም አልቅስ አልቅስ 
ይለኛል›› እንዲሉ ሰላም በጠፋ ቁጥር፣ በጥሞና ማሰብ 
በተሳነን ቁጥር፤ በግራም ሆነ በቀኝ የምትጎዳው ይች 
ምስኪን ሀገራችን ናት:: ወንድምን በመግደልም ሆነ 
በማሳደድና በመዝረፍ ያተረፈ አገር አልነበረም፤ 
ወደፊትም ይኖራል ተብሎ አይታሰብም፤ መፍትሔው 
አንዱ የሌላውን ወግ፣ ባህል፣ እምነትና መብት አክብሮ 
በፍቅር እና በሰላም መኖር ነው::

አንድ ባለፀጋ ባለፀጋ ነው የሚባለው ብዙ ወርቅ፣ ብር፣ 
አልማዝ፣ ዕንቁ እና የመሳሰሉት የሀብት አይነቶች ሲኖሩት 
ወይም እነዚህን መሰል በርካታ ቤቶች፣ ተሸከርካሪዎች፣ 
መሬት፣ በባንክ ያለ ገንዘብና ፋብሪካዎች፣ ወዘተ ሲኖሩት 
ነው፤ ባለፀጋው እኒህና መሰል የተለያዩ ንብረቶች ሲኖሩት 
የተሟላ ባለፀጋ ይሆናል እንጂ አንድም የሚያጣው ነገር 
የለም:: አንዳችን የሌላችንን ቋንቋ ብንማር ከበርን እንጂ 
አልከሰርንም፤ አንዳችን የሌላውን እምነት መርሕ ብናውቅ 
በእውቀት ላይ እውቀት ደረብን እንጂ አንዳችም ጉዳት 
አያገኘንም፤ አንዳችን የሌላውን ወግ፣ ባህልና ሥነልቡናዊ 
ሀብቱን ብናውቅለትና ብንጋራው የጎደለንን እንሞላለን 
እንጂ የሚጎድልብን አንዳች ነገር የለም::

የሚጎድልብንና የምንጎድለው ቆም ብለን ማሰብ 
ሲሳነን ነው፤ ዛሬ በርካታ የከፍተኛ ትምህርት ቋማት 
በመላ ሀገራችን አሉ፤ የተቋቋሙበት ዓላማ የሀገርን 
ችግር መፍታት የሚችሉ ሊቃውንትን ማፍራት እንጂ 

‹‹ጨው አልጫ ከሆነ…››...
የሀገር ችግር እንዲሆኑ አይደለም:: ሀገር ከሁሉም ከፍተኛ 
የትምህርት ተቋማት የምትጠብቀው የላቁ፣ የመጠቁ 
እሙር ማዕምራን በብዛትም በጥራትም እንዲበዙ እንጂ 
በመቀምር/ላፕቶፕ እና መጻሕፍት ፋንታ ጩቤና ገጀራ 
ይዞ አብያተ መጻሕፍት ውስጥ የሚንጎራደድ ነፍሰ ገዳይ 
አይደለም::

ሳይማሩ ወርቃማ ዕሴቶችን፣ ባህልና ወጎችን 
የቀመሩልን ወላጆቻችን፣ እንከን አልባ እምነቶችን 
ያወረሱን ወይም ያስተማሩን አያት ቅድመ አያቶቻችን 
ዛሬ ‹‹ዘመንን፣ ተማርን፣ አወቅን፣ ሰለጠንን፣ መጠቅን…›› 
ብለን የምንመጻደቅ የኅሊና ድኩማን የምንሠራውን ጉድ 
ቢያዩ እንዴት ያፍሩብን ይሆን? ዋነኛው ችግራችን የኅሊና 
ድኩምነት ነው፤ ኅሊናችን ቢታከም በዙሪያችን ያለውን 
ጥቁር መጋረጃ መመልከት እንችላለን፤ ተመልክተንም 
ጥቁሩን መጋረጃ ቀዳድደን መጣል አያቅተንም፤ ዙሪያችንን 
ለመመልከት ደግሞ ዕሴቶቻችንን ማወቅ፣ አውቀንም 
ተግባራዊ ማድረግ ነው::

ወላጆቻችን በፍቅርና በሰላም የኖሩት ራሳቸው 
በቀመሯቸው፤ ቀምረውም ለዘመናት በተማሩባቸው 
የሃይማኖት፣ የቋንቋ እና የባህል ዕሴቶቻቸው ነው፤ እኛም 
ያውም በ21ኛው ክፍለ ዘመን የወላጆቻችን ጠቃሚ 
ቅርስና ውርስ የሆኑትን ዕሴቶች ሥራ ላይ ከማዋል እና 
ሰላማችንን የምናስከብርበት፣ ሀገራችንን ወደሚታሰበው 
ከፍታ የምንወስድበት ሌላ አማራጭ የለንም፤ ዋና ዋናዎቹ 
ዕሴቶቻችንም መከባበር፣ ሰላም፣ መተባበር፣ አንድነት፣ 
መተዛዘን፣ መረዳዳት፣… ናቸው::

መከባበር፣ ሰላም፣ መተባበር፣ አንድነት፣ መተዛዘን፣ 
መረዳዳት፣… ታዲያ ማንን ይጎዳሉ? ማንንስ ጎድተው 
ያውቃሉ? ዓይነ ኅሊናችንን በደንብ በገለጥን ቁጥር ዕድፍ 
ጉድፎቻችን ቁልጭ ብለው ይታዩናል፤ ዕድፍ ጉድፋችንን 
ካወቅን ደግሞ እሱን ማጽዳቱ ቀላል ይሆናል:: በመሆኑም 
በሰብዓዊነት እንጂ በጎጥ ወይም በሰፈርተኝነት ደዌ 
ሳንታመም በዚያም በዚህም ጉሸማ የበዛባትን ሀገራችንን 
ልንጠብቃት፣ ጠብቀንም ወደነበረ ክብሯ ልንመልሳት 
ይገባል::

‹‹የጨው ክምር ሲናድ ያወቁ አለቀሱ፤ ያላወቁ 
ላሱ›› እንዲሉ ለዕሴቶቻችን ተገቢውን ክብርና ቦታ 
ሰጥተን ካልተጠቀምንባቸው፣ ተጠቅመንም ለልጆቻችን 
ካላስተማርናቸው ውጤቱ ከዛሬውም የከፋ ሊሆን 
ይችላል፤ ዩኒቨርሲቲዎቻችንም ለንዑዳን ክቡራን 
ዕሴቶቻችን ተገቢውን ትኩረት በመስጠት ጥልቅ 
ጥናትና ምርምር እንዲደረግባቸው፣ ጥቅም ጉዳታቸው 
የበለጠ እንዲታወቅ በማድረግ ረገድ ጠንካራ ሥራ 
ይጠበቅባቸዋል:: 

እንዲህ ሲሆን የገጠሙንን ሀገራዊ ወቅታዊ 
ችግሮች ሁሉ በአሸናፊነት መወጣት እንችላለን፤ ‹‹ሰማይ 
ተቀደደ› ቢሉት ሽማግሌ ይሰፋዋል›› አለ እንደሚባለው 
ዕሴቶቻችን ለችግሮች ሁሉ ዘላቂ መፍትሔ የመስጠት 
አቅም አላቸው፤ ባለደምን ‹‹በቃ›› ብሎ የማስታረቅ፣ እንደ 
ጅረት የሚወርድን ደም የማድረቅ አቅም ያላቸው አበጋርን 
የመሰሉ ጥልቅና ነባር ዕሴቶች አሉን:: እንወቃቸው፣ 
እንጠቀምባቸው፤ ያለጥርጥር ችግሮቻችንን ሊፈቱልን 
ይችላሉ::  

ማንኛውም ሃይማኖት ፍቅርን እንጂ ጥላቻን 
አይሰብክም፤ ማንኛውም ቋንቋ ያግባባል እንጂ 
አያራርቅም፤ የሚያራርቀው ሆነ ብለን ስናበላሸው ነው፤ 
ሌሎችን በጥሞና ለማዳመጥ ጆሯችንን በደፈንን ቁጥር 
እንደባቢሎን ግንበኞች ቋንቋችን ይለያይና ሰላማዊው 
ኑሯችን ይበጠበጣል:: የሌሎችን ባህል፣ ወግና ሥርዓት 
በአንቋሸሽን ቁጥር ‹‹የእኛ›› የምንለውም ለአደጋ ይጋለጣል::

ስለሆነም ባህለ ብዙህነታችን፣ ልሳነ ብዙ መሆናችን 
ለመለያየት ሳይሆን ለሰላም፣ ለዕድገትና ለጠንካራ 
ኢትዮጵያዊነት በእጅጉ አስፈላጊ ናቸው:: ቋንቋ፣ 
ሃይማኖትና ዕሴቶቻችን የዕድገት በሮቻችን ስለሆኑ 
እንጠብቃቸው፤ እንንከባከባቸው፤ እንጠቀምባቸው፤ 
እናተርፍባቸዋለን፤ አንከስርባቸውም፤ እንዲያውም 
ከገጠሙን አገራዊ ፈተናዎች ሁሉ በብቃት ያሳልፉናል:: 

ዕሴቶቻችን የታላቁ አዳራሻችን ምሰሶዎች ናቸው፤ 
ምሰሶ ከሌለ አዳራሽ መቆም አይችልም፤ ንዑዳን 
ዕሴቶቻችን ከጠፉም መሰባሰቢያችን፣ ብቸኛዋ አዳራሻችን 
ኢትዮጵያ ጠንክራ መቆም አትችልም፤ ቅዱሱ መጽሐፍ 
እንደሚለውም እናንተ ምሑራን የምድር ጨው ናችሁ፤ 
ጨው አልጫ ከሆነ በምን ይጣፍጣል? የሕይወት 
ምግባችን መራራ፣  ፍጻሜያችንም አሳርና መከራ ይሆናል:: 

ከዚህ ይሠውረን!!

ወላጆቻችን በፍቅርና በሰላም 
የኖሩት ራሳቸው በቀመሯቸው፤ 

ቀምረውም ለዘመናት 
በተማሩባቸው የሃይማኖት፣ 

የቋንቋ እና የባህል ዕሴቶቻቸው 
ነው፤ እኛም ያውም በ21ኛው 

ክፍለ ዘመን የወላጆቻችን 
ጠቃሚ ቅርስና ውርስ የሆኑትን 
ዕሴቶች ሥራ ላይ ከማዋል እና 
ሰላማችንን የምናስከብርበት፣ 

ሀገራችንን ወደሚታሰበው 
ከፍታ የምንወስድበት ሌላ 

አማራጭ የለንም፤ ዋና ዋናዎቹ 
ዕሴቶቻችንም መከባበር፣ ሰላም፣ 
መተባበር፣ አንድነት፣ መተዛዘን፣ 

መረዳዳት፣… ናቸው

ከገጽ 15 የዞረ

ተናጋሪው ዶሴ
ፖለቲካና ወቅታዊ

ገጽ 10

ውሳኔ
አቃቤ ህግ ከአይን እማኞችና ከተለያዩ 

ምርመራዎች የተገኙ ማስረጃዎችና መረጃዎች 
ተጠናክሮ የቀረበለትን ማስረጃ በመያዝ 
ለፌዴራሉ ከፍተኛ ፍርድ ቤት አራዳ ምድብ 
ችሎት አቅርቧል። ፍርድ ቤቱን መረጃዎችን 
ሲመረምር ቆይቶ በተከሳሾቹ ላይ የመጨረሻውን 
ፍርድ ለማሳለፍ በቀነ ቀጠሮ ተገኝቷል፡፡ ፍርድ 
ቤቱ ቀደም ሲል ተከሳሾቹ  በቀረበባቸው 
ክስ ጥፋተኛ መሆናቸውን አረጋግጦ የክስ 
መከላከያቸውን እንዲያቀርብ ዕድል ሰጥቷል፡፡ 
ተከሳሹም ስለ ወንጀሉ ፈጽሞ  አላስተባበሉም፡፡ 

 ፍርድ ቤቱ በዕለቱ በሰጠው የመጨረሻ 
ውሳኔ ያለ ምንም በቂ ምክንያት የዛ ሰፈር ልጅ 
ነህ በማለት ያለአግባብ በአሰቃቂ ሁኔታ የስዩምን 
ነፍስ ያጠፉ ዋንኛ ወንጀል አድራጊዎች በአስራ 
አምስት አመት ፅኑ እስራት ተባበሪዎቹ  ደግሞ 
በአስር አመት ጽኑ እስራት ‹‹ይቀጡልኝ›› ሲል 
ውሳኔውን በማሳለፍ መዝገቡን ዘግቷል፡፡

አስመረት  ብሥራት

የአመቱ አስራ ሁለተኛው ወር ነሃሴ ከክረምቱ ጋር 
ተያይዞ ብርዱ  አንትን ያሳቅፋል  እሚያስብል አይነት 
ነው። በነጩ ከያዘው ችፍ ችፍ ከሚለው ዝናብ ጋር 
ተደምሮ ቅዝቃዜው  ከቤት መውጣት ከልክሏል፤ 
አትውጡ አትውጡ  የሚለው አየር  እጅ እግር ቀፍድዶ 
ይዟል። እምብዛም ከእናቱ ጉያ መውጣት የማያስደስተው 
ወጣት እንኳን እንዲህ ያለ ቀን አግኝቶ ወትሮም የቤታቸው 
መድመቂያ ጌጥ ነበር። ያን እለት ከሰል ተያይዞ ቡናው፤ 
ቦቆሎ ጥብሱ፤ ትኩስ ሽሮው ባጠቃላይ ሰውነትን  ሞቅ 
ሞቅ የሚያደርጉ የክረምት ምግቦች  በየተራ ሲሰለፉና 
ከእናቱ ጋር በፍቅር ሲቋደስ ነበር የዋለው።

ለቤተሰቡ ታዛዥ፤ ቤተሰብ አክባሪና ስራ ወዳድ 
ነው። ለትምህርቱ ቅድሚያ የሚሰጥ አመለ ሸጋ ወጣት  
በአመቱ የመጨረሻ የሚባለው ወር ላይ ቆሞ አዲሱን 
አመት በተስፋ ይጠብቃል። ከጓኞቹ ጋር ተገናኝቶ 
ሊጨዋወት ደግሞ በአዲሱ የትምህርት ዘመን አዲሱን 
ትምህርት ሊማር በራሱ አእምሮ ዝግጅቱን ቀጥሏል።  
የነገን ብሩህ ቀን በጉጉት የሚያይ ለእናቱም አንዳንዱን 
ሀሳብ ያጋራቸዋል።  እሳቸውም በልጃቸው  በጎ አሳቢነት 
እየተደሰቱም  የእናትነት ፍቅራቸውን   ይገልጹለታል። 
ይሄ ለአንተ አይገባም አይሆንም የሚሉትንም  ምክር 
በመለገስ ልጃቸው የቤተሰቡን  ባህሪ ተላብሶ ጎበዝ ተማሪ 
ሆኖ እንዲያድግላቸው ይተጋሉ።  የእናትና የልጅን ትስስር 
የተመለከተ ከአይን ያውጣችሁ በሚል ምርቃት   እንትፍ 
እንትፍ  የሚልላቸው አይነት ናቸው ። ዛሬም  እናትና ልጅ 
ተጣብቀው ነበር የዋሉት። ቀኑን ሙሉ ሲዘንብ የዋለው 
ዝናብ አመሻሹ ላይ ጋብ በማለቱ  ከጉያቸው ተወሽቆ 
የዋለውን የአይናቸው ማረፊያ የሆነውን ልጅ እስኪ እቁብ 
ከፍለህ ና ብለው ላኩት። ታዛዡ ልጅም አላቅማማም። 
የእናት መልዕክት ነውና  ደስ ብሎት ተቀበለ። ፈጣን ብሎ 
ሰጥቶ ወደ ቤቱ ሊመለስ።

ነሀሴ ወር 1998 ዓ.ም ምሽት ላይ፤ አዲስ አበባ አፋር 
ኬክ ቤት አካባቢ ከፒያሳ ወደ ሰይጣን ቤት በሚወስደው 
ቁልቁለት መንገድ ላይ የክረምቱ ዝናብ መውጫ መግቢያ 
አሳጥቶት የዋለው አዲስ አበቤ በየካፌውና በየሬስቶራንቱ 
ተጠልሎ ቆይቶ ዝናቡ ጋብ ሲልለት ነው ወደ አስፓልቶቹ 
ወጣ ያለው። በአንፃሩ ሌሎች በየቤታቸው ተቀምጠው 
የነበሩ ወደ ካፍቴሪያዎች ሞቅ ላለ ሻይ ጎራ ብለዋል። ጭር 
ያለው የክረምት ቀን ወደ ምሽቱ አከባቢ ደመቅመቅ ያለ 
ይመስላል።

 ወጣት ስዩም የሀያ ሰባ አመት ወጣት ነው። ያን 
እለት ከእናቱ ጋር ነበር ቤት ውስጥ የዋለው። ወደ 
አመሻሹ ላይ ሲወጣ እቁብ ክፈል ተብሎ የተሰጠውን 
አንድ ሺ ብር ይዞ ነበር። እቁብ ለመክፈል የተላከው ልጅ 
እግር መንገዱን  ወደ አፋር ኬክ ቤት ጎራ ይላል። ከሞቀ 
ቤቱ የወጣው ስዩም የደጁን ቅዝቃዜ ለመቋቋም ሻይ 
ለመጠጣት ነበር ወደ ኬክ ቤቱ የገባው። የስዩም ሰፈር 
እዛው አካባቢ ነው፤ ቴዎድሮስ አደባባይ አካባቢ ከሚገኙ 
ቀብር አስፈፃሚዎችና የመቃብር አበባ ሻጮች በዛ ብለው 
የሚታዩበት ስፍራ። የመቃብር አበባ የሚሸጥበት አከባቢ 
በመሆኑ  የሰፈሩ ስምም በተለምዶ አበባ ሰፈር በማለት 
ይጠራ ነበር።

ስዩም ከአካባቢው ልጆች ጋር ጥሩ ግንኙነት የነበረው 
ቢሆኑም ብዙዎቹ የግሩፕ ፀብ የሚወዱ በመሆናቸው 
ብዙም ሊጠጋቸው አይፈልግም ። የዚህ ወጣት ስራ 
መማር፤ መስራት፤ ህይወቱን በአግባቡ መምራት ብቻ 
ነው። ለእያንዳንዱ ነገር ትኩረት የሚሰጥ ህይወቱን 
በጥንቃቄና በእቅድ የሚመራ አስተዋይ ባለ ራእይ ወጣት 
ነበር።

ከካፍቴሪያው ሻዩን ጠጥቶ ሲወጣ ከሶሰት የሚበልጡ 
ወጣቶች ቆመው አያቸው ፤ አያውቃቸውም። እነሱ ግን 
የሚያውቁት መስለው በአትኩሮት ይመለከቱታል። እሱ 
ግን አስተያየታቸው አላማረውም። ከምሽቱ ሁለት ሰአት 
ሆኗል። ቆም ብሎ በስጋት መልከት አላቸው።

 ከዛ አንደኛው  ̋ና ወደዚህ    ̋ አለው። ስዩም ከቆመበት 
ሳይነቃነቅ አካባቢውን ቃኘት አደረገ። ብዙ ሰው የለም 
ፈራ። የጠሩት በሰላም እንዳልሆነ ገብቶታል። ነገር ግን 
አማራጭ አልነበረውም እና ተጠጋቸው። አጠገባቸው 
ከደረሰበት ደቂቃ ጀምሮ መጨረሻ እስከሆነው ነገር ድረስ 
ያዩ ሰዎች ነገሩን ለፖሊስ እንዲህ አስረድተዋል።

 እንደ እባብ አናቱ ተቀጥቅጦ ህይወቱን ያጣው ወጣት 

ስዩም ለጥሪያቸው ምላሽ ከመስጠት በስተቀር 
አማራጭ ስላልነበረው ተጠጋቸው። ከዚያም በላይ 
የተባለው የመጀመሪያው ተከሳሽ ወደ ስዩም ጠጋ አለና 
ምንም ሳይናገር በያዘው ጫፉ ላይ ብረት ባለው ዱላ 
አናቱን መታው። ስዩም ወደቀ። በወደቀበት ቦታ ጥለውት 
ይሄዳሉ ሲባል ከየት እንደመጡ ያልታወቁ አስራ አንድ 
ወጣቶች ድንገት ደረሱና በወደቀበት ተረባርበው እንደ 
እባብ  አናት አናቱን ቀጠቀጡት።

ከደብዳቢዎቹ መካከል  ጌቱ የተባለ አንድ ወጣት 
የስዩም እንደ እባብ መቀጥቀጥ አልበቃ ብሎት ድንጋይ 
አምጥቶ ጭንቅላቱን በረቀሰው። ስዩም ጣር ላይ ነበር። 
ድንገት በደመነፍስ ብድግ ብሎ ያንን ሁሉ ውርጅበኝ 
ለማምለጥ እግሬ አውጪኝ ብሎ ሮጠ። ዱላ የበዛበት 
ወጣት ከጭንቅላቱ እየፈሰሰ አይኑን የሚጋርደውን 
ደም እየጠረገ ተውተረተረ። ብዙ ርቀት ግን ለመጓዝ 
አቅም አልነበረውም፤ ተደናቀፈና ቦይ ውስጥ ወደቀ። 
ከወደቀበት ግን ለመነሳት አልቻለም እስከ ወዲያኛው 
አሸለበ።

ይሄንን ያዩና ሲሮጥ የተከታተሉት ደብዳቢዮቹ 
አሁንም ሊተውት አልፈቀዱም። እዚያው በወደቀበት 
በጭካኔ  ደብድበው ጥለውት ሄዱ ። የእናቱ የአይን 
ማረፊያ የቤቱ ብርቅዬ ልጅ በተላከበት ባልታሰበ ቅፅበት 
እንደወጣ ቀረ። ያ ባለአለማ ባለ ብዙ ተስፋ ወጣት 
ከህልሙ ሳይገናኝ በአጭሩ ተቀጨ።

ይህ ሁሉ ውረጅብኝ ስዩም ላይ ሲደርስ ለማገላገል 
የሞከረ አንድም ሰው አልነበረም። በወቅቱ የቡድን 
ፀብ እጅግ በጣም ይፈራ ስለ ነበር ነገሩን በዝምታ 
ከመመልከት ውጪ ምርጫ ያለው አልነበረም። በቅፅበት 
ውስጥ የተከናወነው ድብደባም ፖሊስ ለመጥራት ፋታ 
የሰጠ አልነበረም።

የደብዳቢዎቹን መሄድ ተመልክተው ቱቦ ውስጥ 
የወደቀው ተደብዳቢ ለማንሳት የሄዱት በአከባቢው 
የነበሩ ሰዎች ወጣቱ እጅግ በሚዘገንን ሁኔታ ህይወቱ 
እንዳለፈች አወቁ። በጨለማው ድብደባ ወቅት 
ያጠለቀውን ሌዘር ጃኬቱን፤ የወርቅ ሀብሉንና ኪሱ 
ውስጥ የገኙትን እናቱ እቁብ እንዲከፍል የሰጡትን አንድ 
ሺ ብር ደብዳቢዎቹ ይዘው ተሰውረዋል።

ጥቂት ቀናትን ከወሰደ ምርመራና ክትትል በኋላ 
የተያዙት አስራ አንድ ተጠርጣሪዎች ግዲያውን አንዱ 
በአንዱ ሲያላክኩ ቆዩ ። በተለይም የገደልኩት እኔ 
አይደለሁም በማለት ከፍተኛውን የድብደባ ደረጃ ወደ 
ሌላው ለማዞር ጥረት እያደረጉም ነበር። ለፖሊሶች ጥያቄ 
የተገባ መልስ ከመስጠት ይልቅ አንዱ ሌላው ላይ ጣት 
መቀሰርን ምርጫቸው አደረጉ። ይህንን ቢያደርጉም ግን 
ማናቸውም ከተጠያቂነት ሊያመልጡ አልቻሉም።

ፖሊሶች ባደረጉት ምርመራ ወጣቱን ለሞት 
ያበቃው ጉዳይ፤ የግድያው መነሻ የተባለው ነገር ነው 
ለሁሉም አድማጭ ፣ተመልካች  አስገራሚ የነበረው። 
ሁሉም ተጠርጣሪዎች ስዩምን አያውቁትም ነበር። 
ስዩምን የሚያውቀው መጀመሪያ ና ብሎ የጠራውና 
የመጀመሪያውን ዱላ የሰነዘረበት ወጣት ብቻ ነበር። ስዩም 
የአበባ ሰፈር ልጅ እንደሆነ ያውቃል፤ ስዩም ተማሪ ይሁን 
አስተማሪ ሰራተኛ ይሁን ስራ አጥ የሚያውቅ አንድም 
ሰው ከደብዳቢዎቹ መካከል አልነበረም። ነገር ግን አንድ 
እውነት አለ ስዩምን ለሞት ያበቃው። ያ እውነትም ስዩም 
የአበባ ሰፈር ልጅ መሆኑ ብቻ ነው።

በአበባ ሰፈር ነዋሪዎችና በእነዚህ ወጣቶች ሰፈር 
መካከል የተፈጠረው አለመግባባት ወደ ፀብ አምርቶ 
አሁን ሁለቱም ሰፈሮች ለጥቃት ተዘጋጅተው እና ቂም 
ቋጥረው  ፀብን በፀብ ለማወራረድ የተቀመጡ ናቸው። 
አንዱ በአንዱ እንዳይጠቃ፤ አንዱ በአንዱ እንዳይሸነፍ 
በተጠንቀቅ ይጠባበቃሉ። በዚህም አንድም ወጣት 
ቢሆን ሰፈሩን ላለማስደፈር እንዲነሳ አድርጎታል። 
ይህም የቡድን ፀቡን አስፋፍቷል። ስዩም ግን ከእናቱ ጉያ 
ወደ ስራው ከስራው ወደ ትምህርቱ ስለነበረ እንብዛም 
ስለፀቡ እውቀት አልነበረውም። ይህ ምስኪን ወጣት 
በማያውቀውና በማይጠረጥረው መንገድ ህይወቱ ሲጠፋ 
ለሰሚ ግራ የሚያገባ ነበር። የቡድን ፀብ ተሳታፊ ሳይሆን 
አበባ ሰፈር የሚኖር ሰው በመሆኑ ብቻ የፀበኞቹ የጥል 
ጥማት ማስታገሻ መሆኑ ብዙዎችን አሳዝኗል።

በርካቶች ቀኑ ከዛ እትለፍ ቢባል ነው እንጂ ከቤቱ 
ወጥቶ ድምፁ ተሰምቶ የማያውቅ ወጣት እንዴት 
ይህ ይደርስበታል ቢሉም ይሄንን መሰል ክስተቶች 
ማመዛዘንና ማስተዋል በተሳናቸው ሰዎች የሚፈፀም 

የወንጀም ድርጊት መሆኑን ፖሊስ ተናግረዋል። 
በወቅቱ የቡድን ፀብ የመዲናዋ አዲስ አበባ ዋና ችግር 

በነበረበት ጊዜ በመሆኑ በነስዩም አከባቢ ብቻ ሳይሆን 
በተለያዩ የከተማዋ ክፍሎች የሚፈፀሙ ወንጀሎች 
ተበራክተው እንደ ነበር ፖሊስ ተናግሯል። በእነዚህ 
የቡድን ፀቦችም የበርካቶች ህይወት መጥፋት አንስቶ 
እስከ አካል መጉደል ደርሷል። በርካታ ሀብት ንብረትም 
ባልተገባ ሁኔታ ባክኖዋል፤ ወድማል። ይህን ሙሉ አዲስ 
አበባን ያዳረሰውን ችግር ለመከላከል ፖሊስ ጠንካራ 
ስራ ሰርቷል ። የዛም ውጤት ነው እነዚህን አስራ አንድ 
ወጣቶች ዋነኛና ተባባሪ የወንጀል ፈፃሚ በማለት ክስ 
እንዲቀርብባቸው የሆነው። ፖሊስ ምርመራውን ጨርሶ 
ወደ አቃቤ ህግ በመላክ ውሳኔውን እየተጠባበቀ ነው።

ዓለም አቀፍ

በአሜሪካ በዝንጀሮ ፈንጣጣ የሚያዙ ሰዎች ቁጥር 
መጨመሩን ተከትሎ የአገሪቱ መንግሥት በሽታው 
የኅብረተሰብ የጤና ስጋት ነው ሲል አወጀ። መንግሥት 
በሽታው የኅብረተሰብ ጤና ስጋት ነው ብሎ ማወጁ፤ 
የበሽታውን ስርጭት ለመግታት የክትባት ስርጭት 
እንዲስፋፋ፣ ሕክምና እና የፌደራል መንግሥት ሃብት 
እንዲጨምር ያደርጋል።

ይህ የአሜሪካ መንግሥት ውሳኔ የተሰማው የዓለም 
ጤና ድርጅት ከሁለት ሳምንት በፊት በሽታው የዓለም 
ሕዝብ የጤና ስጋት ነው ብሎ ካወጀ በኋላ ነው። እስካሁን 
በአሜሪካ በበሽታው የተያዙ ሰዎች ቁጥር ከ6ሺህ 600 
መሻገሩን የአገሪቱ ባለሥልጣናት ገልጸዋል። ከእነዚህ 
መካከል አንድ አራተኛው በአሜሪካዋ ኒው ዮርክ የተመዘገበ 
ሲሆን ካሊፎርኒያ እና ኢሊኖይስ ከኒው ዮርክ በመቀጠል 

ተገኝ ብሩ

ስብዕናቸው ማርኮን አልያም የተለየ ተፅዕኖ 
ፈጣሪነታቸውን ተመልክተን የምንከተላቸው ሰዎች 
በእኛነታችን ላይ የሚፈጥሩት ተፅዕኖ ቀላል አይደለም:: 
ይህ ተፅዕኖ በጎም መጥፎም ውጤት እኛ ላይ ሊያስከትል 
ይችላል:: ለዚህም ነው ለእኛ አርዓያ ይሆናል የምንለው ሰው 
ጠንቅቀን ማወቅ የሚኖርብን:: 

ዛሬ ላይ ማኅበራዊ ግንኙነታችን ረግቦ በአንፃሩ 
የማኅበራዊ ድረ ገፅ ትስስራችን ጠብቋል::በዚህም ምክንያት 
ለእኛ በጎነት ያጎናፅፉናል፣ የሕይወት ተሞክሯቸውን 
ያጋሩናል፣ በመልካም ያንፁናል፣ የማናውቀውን ያሳውቁናል፣ 
መረጃም ይሰጡናል የምንላቸው ግለሰቦች ወይም ቡድኖችን 
የምንከተለው ከዚሁ ዘመን አፈራሽ ማኅበራዊ  ትስስር ገፅ 
ሆኗል:: 

እነዚህ የምንጠቀምባቸው ወይም ምንከተላቸው 
የማኅበራዊ ትስስር ገፆች ለእኛ እንደማኅበረሰብ በጎ ተፅዕኖ 
ማሳደር ካልቻሉ ነገሮች አስቸጋሪ ሊሆኑ ይችላሉ:: በሳይበሩ 
ዓለም እነማን ምን ዓይነት መልካም ነገር ላይ አዘወተሩ? 
እነማንስ ያገኙትን መልካም አጋጣሚ ለራሳቸው እኩይ 
ዓላማና ተግባር መጠቀሚያ አደረጉት? የሚለውን መመርመር 
ይገባል:: እዚሁ መድረክ ላይ ዋነኛ ተዋናይ የሆኑና ማኅበረሰብ 
አንቂ ነን የሚሉ ግለሰቦች ራሳቸው መንቃታቸውን ማረጋገጥ 
ይገባል::

ለአገር ማኅበራዊ፣ ኢኮኖሚያዊና ፖለቲካዊ ለውጥ በጎ 
አበርክቶ ይኖረን ዘንድ መንቃታችን በጎ ነው::  በብዙ ጉዳዮች 
ላይ መንቃት የሚፈልግ ማኅበረሰብ አለን:: ስለ በጎ ተግባርና 
አሳቤ ንቁ የሚያደርገን እንፈልጋለን:: ብዙዎቻችን በጉዳዮች 
ላይ ያለን ምልከታ ገና ብዙ መለወጥ የሚገባው ነውና 
መንቃት ይገባናል:: በብዙ ጉዳዮች እንድንነቃ የሚያደርገንና 
ንቃትን የሚያወርሰን እንሻለን:: ነገር ግን ላንቃችሁ  የሚለን 
ራሱ ያልነቃ ከሆነ አሳሳቢ ነው::

ዘመኑ በፈጠራቸው ልዩ ልዩ የማኅበራዊ ትስስር 
ገፆችና መገናኛዎች አንቂ ነን የሚሉ ተበራክተዋል:: በእኛ 
ላይ “አንቂ ነኝ” ብሎ ራሱን የሚሾም በዝተል:: መብዛቱ በጎ 
ነበር፣ ማኅበረሰብ አንቂ ነን ብለው የሚያነሱት ሀሳብ እንኳን 
ሊያነቃ  አደንዛዥ መሆኑ ነው የከፋው:: ያልነቁ አንቂዎች 
መበራከታቸው ነው የሚያሳስበው:: 

‹‹ስለማኅበረሰብ ሁለንተናዊ ለውጥ እሟገታለሁ፤ 
ማኅበራዊ ኃላፊነቴን እወጣለሁ›› የሚል ግለሰብና ቡድን 
የአንድን ማኅበረሰብ ስያሜ ተላብሶና “ማኅበራዊ አንቂ ነኝ” 
ብሎ ሲያበቃ ማኅበራዊ ቀውስ ፈጣሪ እየሆነ ተቸግረናል:: 
በእርግጥ ሁሉንም መኮነን ተገቢ አይደለም:: ከኃላፊነት 
የራቁና የራሳቸውን ጥቅም ለማሳደድ ብቻ የሚሠሩትን ግን 
እየተመለከቱ በዝምታ ማለፍ አይቻልም:: በኃላፊነት ስሜት 
በጎነትን የሚሠሩ መመስገን እንዳለባቸው ሁሉ ከመስመር 
የወጡት መሸንቆጥ አለባቸው እያልኩኝ መሆኑ ይሰመርበት::  

ብዙዎቹ የማኅበረሰብ አንቂዎች‹‹ሕዝቤ ንቃ›› ብለው 
የሚያስተጋቡት መፈክር ከመንቃት የሚያርቅ፣ ‹‹ንቁ ዜጋ 
እንፍጠር›› ብለው የሚሞግቱበት ጉዳይ ፍካትን የሚያደበዝዝ 
ሲሆን ታዝበናል:: በርካቶቹም ይዘው የሚመጡት ሀሳብ 
ለማኅበረሰብ  የሚበጅ ሳይሆን እርስ በርስ  የሚያፋጅ፣ 
ከማስተሳሰር ይልቅ የሚነጣጥል ሆኗል:: 

ዛሬ ላይ ማንኛውም ግለሰብ ቤቱ ቁጭ ብሎ በማኅበራዊ 
ድረ ገፆች (ፌስቡክ፣ ዩቱዩብ፣ ኢንስትግራም፣ቴሌግራም) 
እና በመሳሰሉት ዓለምን መድረስ ይችላል:: ይህ መልካም 
እድል ሆኖ ሳለ ይህንን መልካም እድል በመልካም መንገድ 
ለመጠቀም የሚጥሩት ግን ጥቂቶች ናቸው:: 

አብዛኛው ማኅበረሰብ ለነዚህ በተለያየ አጋጣሚ እውቅና 
ቸሯቸዋል::አንድ ሰሞን በአጋጣሚ ከፍ አድርጎ ላሰባቸው  
ወደዝቅታ የሚያደርስ ሀሳቡን አጋጣሚ ተጠቅሞ ያራግፋል:: 
በማኅበረሰቡ ዘንድ እጅግ የሚታወቁ የሚሉትና የሚለጥፉት 
ሁሉ ሌሎች ትክክል ናቸው ብለው የሚያምኑባቸው ግለሰቦች 
ጭምር ከትክክለኝነት ብዙ የራቁ መረጃዎች እንካችሁ ሲሉ 

ይስተዋላሉ::
የማኅበራዊ ትስስር ገፆችን በወጉ መገልገል ቢቻል 

የማኅበረሰቡን ንቃተ ሕሊና ከፍ ለማድረግና በተለያዩ ጉዳዮች 
ላይ ያለውን ግንዛቤ ለማስፋት ይጠቅማል:: ከስሜት የራቀና 
ምክንያታዊነት የተላበሰ ትውልድ ለመፍጠርም ምቹ ናቸው:: 
ችግሩ ግን በሌላ መልኩ እልፍ ምክንያት አልባዎች ማፍሪያ 
በርካታ የተሳሳተ መረጃዎች ማቅረቢያ መሆናቸው ነው 
የከፋው:: ማኅበራዊ ድረ ገፆች ከሁሉም መረጃ አውታሮች 
በፈጠነ መልኩ ሰዎች ጋር በተለያየ መልኩ መረጃዎችን 
ያደርሳሉ:: በቴክኖሎጂ ታግዘው በስርጭት እና አጠቃቀም 
ቀለው በብርሀን ፍጥነት ከአንዱ ወደአንዱ መረጃዎችን 
ያደርሳሉ:: 

ታዲያ በዚህ ሁሉ የሀሳብ ዝውውር ውስጥ በተለይ 
የማኅበረሰብ አንቂዎች መልካም ነገር ለሌሎች ማቅረብ 
ሲጠበቅባቸው የእነሱን በጎ ያልሆነ አመለካከት እና እሳቤ 
ሌላው ላይ ለመጫን ሲሞክሩ ማየት አንቂዎች እውን ሕዝብን 
ማንቃት ነው ተግባራቸው? ብሎ መጠየቅ ይኖርብናል::

በቀላሉ ከፍተን ወደላይና ወደታች እየተረተርን ማን ምን 
አለ? በምንልበት ገጽ ላይ የምናገኘው መረጃ ሁሉ እውነት 
ነው ብለን ከተቀበልን ችግር ነው:: መረጃውን ያቀረቡት 
ግለሰቦች ዓላማቸው ምንድነው? ብለን ካልመረመርን ስህተት 
ላይ እንወድቃለን::

“የማኅበረሰብ አንቂ ነኝ” ብሎ እራሱን የሰየመው አንቂ 
ግለሰቦችን አልያም ተቋማትን ማነውር፣ ያለ መረጃና ማስረጃ 
ማብጠልጠል፣ በሚዲያ ቀርቶ በድብቅ ሊነገሩ የማይገቡ 
የታፈሩ ቃላትን እየተጠቀሙ የማኅበረሰብን ባህል እና እምነት 
በሚፃረር መልኩ ለክፋት በማነሳሳት ተግባር ላይ ይገኛሉ::

ማኅበራዊ አንቂዎች ሀገርና ሕዝብ የሚጠቅም መልካም 
ነገሮችን በማንሳት ሕዝብ እንዲወያይ በጉዳዮቹ ላይ ተነጋግሮ 
እንዲግባባ ማድረግ ዋንኛው ሥራቸው መሆን ይገባዋል:: ነገር 
ግን ከዚህ በተለየ መልኩ ለሕዝብ አለመግባባትና እርስ በርስ 
ግጭት መፈጠር ምክንያት የሚሆኑ ጽሑፎች በገፆቻቸው ላይ 

ያለ ሀፍረት ያሰራጫሉ::
እነዚህ ማኅበራዊ ሚዲያን ተጠቅመው አካባቢያዊና 

ዓለማዊ ሁናቴን በቁጥጥር ውስጥ በማዋል ሕዝብን በተሳሳተ 
መልኩ በማነሳሳት የተዛባና ተጨባጭ ያልሆነ መረጃ 
በመስጠት እነሱ በስውር የሚፈልጉትን ዓላማ ያስፈፅማሉ:: 
ማኅበረሰቡ በማኅበራዊ ሚዲያዎቹ ትክክለኛነትና እውነታ 
ላይ ያልተመሠረተ መረጃ በመታለል በግብታዊነት የተሳሳተ 
እንቅስቃሴ ውስጥ ተሳታፊ ያደርጋሉ::

የሚገርመው ደግሞ ከበጎ ሀሳብና እይታ አጋሪዎች በላቀ 
መልኩ የእነዚህ ተከታይ መብዛቱ ነው::  ከልክ በላይ የተዛባና 
የተሳሳተ መረጃ የሚቀብሉትና የሚቀበሉት በዚህ ገጽ እጅጉን 
ንቁ ተሳታፊ ናቸው:: ያለ ትክክለኛ ምክንያት ሀሳባቸውን 
አቅርበው ወደተሳሳተ መንገድ የሚጠቁሙ የሚከተላቸውና 
የሚያጅባቸው እልፍ ነው::ለዚህም ነው የሚፈጥሩት አሉታዊ 
ተፅዕኖ የሚገዝፈው::  

ሰሞኑ አገር ምድሩን ግራ የሚያጋባ መረጃን በመፈብረክ 
ለጊዜውም ቢሆን ብዙዎችን ያሳሳተ እውነታነት የሌለው 
መረጃቸውን ለብዙዎች አዳርሰው አገርና ሕዝብ በመንግስት 
ላይ እምነት እንዳይኖረው የሚደርጉ ግለሰቦች ለዚህ ዋንኛ 
ማሳያዎች ናቸው:: እነዚህ አንቂዎች ዛሬም ከተሳሳተ ተግባርና 
ከእኩይ አላማቸው ሊታቀቡ አለመቻላቸው ሲታይ ምን 
ያህል ለአገርና ለህዝብ ለውጥ እንቅፋት መሆናቸውን ማየት 
ይቻላል:: 

ማኅበረሰብ አገርን ይመስላልና እጅጉን ንቁ ለአገር 
መከታና ጥላ የሆነ ትውልድ ይበረክት ዘንድ በዘመኑ እንደ 
አሸን የፈሉት የማኅበራዊ ድረ ገፅ ተዋናዮች በጎ ሚናና 
በጎ ማንቃት ወሳኝ ነው:: ተጨባጭ በሆነ መረጃ ላይ 
ተመሥርተው ለሕዝብና ለአገር ጠቀሜታቸው ተረጋግጠው 
የሚዘዋወሩ መረጃዎች መበርከታቸው ግድ ይላል:: 

ከስሜት እና ጊዜያዊ ጥቅምን ችላ ብሎ የአገርና የሕዝብ 
ደህንነትን የሚያረጋግጥ መረጃ መስጠት ይገባል:: አገር 
በዜጎች መልካም አስተሳሰብ የምትቃና ናት:: በተሳሳተ እሳቤና 
በክፋት አስተሳሰብ ደግሞ የምትለዝብ:: ማህበራዊ ንቃት 
እንዲሰርፅና ለውጥ እንዲመጣ ማህበረሰብ አንቂ ማህበራዊ 
ሀላፊነትን ሊላበሱ ይገባል:: ቸር ይግጠመን:: 

ያልነቁ የማኅበረሰብ አንቂዎች 

አሜሪካ የዝንጀሮ ፈንጣጣ የኅብረተሰብ የጤና 
ስጋት ነው ስትል አወጀች

በርካታ በበሽታው የተያዙ ሰዎች መገኛ ግዛቶች ሆነዋል።
በአውሮፓውያኑ 2020 እስካሁን ድረስ በመላው 

ዓለም በበሽታው መያዛቸው የተረጋገጡ ከ26ሺህ በላይ 
ሰዎች መመዝገባቸውን የበሽታ መቆጣጠር እና መከላከል 
(ሲዲሲ) አሐዝ ያሳያል። በዝንጀሮ ፈንጣጣ የትኛውም 
ሰው ሊይዝ የሚችል ቢሆንም፤ በአሁኑ ወቅት በበሽታው 
በብዛት እየተያዙ ያሉት በተመሳሳይ ጾታ አፍቃሪ ወንዶች 
ነው። አንዳንድ የማኅበረሰብ ጤና ባለሙያዎች በሽታው 
‘የኅብረተሰብ ጤና ስጋት’ ተብሎ መታወጁ በበሽታው 
የሚያዙ ሰዎችን ሊያገል ይችላል ሲሉ ስጋታቸውን 
ገልጸዋል።

የዝንጀሮ ፈንጣጣ በቀጥታ በግብረ ስጋ ግንኙነት 
የሚተላለፍ ኢንፌክሽን ባይሆንም፤ በበሽታው ከተያዘ 
ሰው ጋር የቅርብ ንክኪ ማድረግ በሽታውን ሊያስተላልፍ 

ይችላል። የዝንጀሮ ፈንጣጣ በጣም ሊያሳክክ እና 
ሊያሳምም የሚችል ሽፍታን በቆዳ ላይ ይፈጥራል። ይህ 
ሽፍታ በመላው የሰውነት ክፍል ተሰራጭቶ ሌላ የጤና 
ስጋት ሊፈጥር ችሏል።ይህ በሽታ ብዙውን ጊዜ ከፍተኛ 
ሕመም አያስከትልም። በሆስፒታል ተኝቶ መታከምን 
ሳይጠይቅ በራሱ ግዜ ሊጠፋም ይችላል።

የዓለም ጤና ድርጅት ግን ሕጻናት በዚህ በሽታ የመሞት 
ዕድላቸው ከፍ ያለ ነው ይላሉ። የአሜሪካ ባለሥልጣናት 
ለበሽታው የበለጠ ተጋላጭ ናቸው ያሏቸው የተመሳሳይ ጾታ 
አፍቃሪዎች እና የጤና ባለሙያዎች ቀድመው መከላከያ 
ክትባት መውሰድ አለባቸው ብለዋል። በአሁኑ ወቅት 
በአሜሪካ የዝንጀሮ ፈንጣጣ ክትባት አቅርቦት እጥረት 
መኖሩን የሚያመላክቱ ሪፖርቶች እየወጡ መሆኑን የቢቢሲ 
ዘገባ ያመለክታል።

በታይዋን ጉዳይ ላይ በቻይና እና በአሜሪካ መካከል 
የተጀመረው አለመግባባት በተለይ ምሥራቃዊ አፍሪካን 
የበለጠ ወደ ኢኮኖሚያዊ ቀውስ ውስጥ ሊያስገባው 
ይችላል እየተባለ ነው። ከኮቪድ -19 የአስቸኳይ ጊዜ 
አዋጅ ለማገገም በመታገል ላይ ባለችው አፍሪካ በሩሲያ 
ዩክሬን ግጭት ምክንያት መሠረታዊ ሸቀጦች ላይ የዋጋ 
መናር ይስተዋላል።

ቻይና እና አሜሪካ በታይዋን ጉዳይ ላይ ሌላ ፍጥጫ 
ውስጥ መግባታቸው ደግሞ በተፋላሚዎቹ ሀገራት 
ሰበብ ሀገራቱን ጨምሮ ምዕራባውያን ለአፍሪካ ትኩረት 
እንዲነፍጉ ሊያደርጋቸው እንደሚችል ዘ ኢስት አፍሪካን 
አስነብቧል፡፡

ቻይና የታይዋንን ሸቀጦች አግዳለሁ ማለቷ ደግሞ 
በተለይ ከታይዋን በወጪ ንግድ የሚወጡ ከፊል 
አስተላላፊ የኤሌክትሮኒክስ ምርቶች ላይ ከፍተኛ የዋጋ 
ማሻቀብ ሊያስከትል እንደሚችልም ተዘግቧል፡፡ 

እንደሚታወቀው ታይዋን ቀድሞም ቢሆን በዓለም 
ከፍተኛ እጥረት አለ የሚባልለትን እና እጅግ አስፈላጊ 
የሆነውን የ “ሴሚኮንዳክተር ቺፕ” ትልቋ አምራች ሀገር 
ናት፡፡

ቻይና ደግሞ ታይዋን ግዛቴ ናት በሚል ለማስመለስ 
ወታደራዊ እርምጃዎችን መውሰድ ጀምራለች፡፡

አሜሪካም ታይዋን ለምን ተጠቃች በሚል ሰበብ 
ቻይና ላይ ወታደራዊ እርምጃ ልትወስድ እንደምትችል 
ጆ ባይደን ማስጠንቀቃቸው ይታወሳል፡፡

በዚህም አለ በዚያ ቻይናም ሆነች አሜሪካ ጦርነቱ 
ሁለቱንም ወገኖች እንደሚጎዳና ከቁጥጥር ውጪ ሊሆን 
እንደሚችልም ባለሙያዎች ይናገራሉ።

አሁን ላይ እውነታው አፍሪካን በዘነጋው የኃያላኑ 
ሀገራት ፍጥጫ የአኅጉሪቱ ኢኮኖሚያዊ ዕጣ ፋንታ ምን 
ሊሆን እንደሚችል ከኃያላኑ በኩል የተባለ ነገር እንደሌለ 
ኤፍቢሲ ዘግቧል፡፡

የቻይና-አሜሪካ ውዝግብ አፍሪካን ወደ ኢኮኖሚያዊ ቀውስ እንዳያመራው ተሰግቷል

መጋቢ አዕምሮ
ማህበራዊ

እንደ ወትሮው ገና በማለዳው አካባቢው በሰው 
ተጨናንቋል፤ በበረከተ ጩኸት ውስጥ ሆነው በተሰበሰቡ 
ሰዎች:: የዛሬው ለየት የሚያደርገው ሁሉም ሰው አንድን 
ሰው ከብቦ የቆመ መሆኑ ነው:: ለወሬ ሁሉም ጠጋ 
እያለ የተከበበውን ሰው ለማየት ይሞክራል፤ እርሱ ግን 
አያይም:: ግለሰቡ ሕይወቱ አልፏል:: ሁሉም እየዘገነነው 
ይመለሳል:: በድብደባ የተገደለ ሰው ነው፤ የአካባቢው 
ሰው:: ፖሊስ አካባቢውን ተቆጣጥሮ የምርመራ 
ሥራውን ለመጀመር እየተጠበቀ ነው:: መንገድ ላይ 
ስለወደቀው ሰው ሁሉም የየራሱን መላምት እየሰጠ 
ነው፤ የሚጠቅምም ሆነ የማይጠቅም ጩኸትን እያሰማ:: 
መላምት ለማቅረብ ማንም ችግር ያለበት በማይመስል 
ሁኔታ መላምቱ እንዲህ እየተሰማ ቀጠለ፤

አንዳንዱ “ሲሰርቅ ተገኝቶ ነው” ይላል:: እውነት 
ነው ስርቆት አስከፊ ነገር ነው:: በስርቆት ምክንያት 
ሕይወታቸውን ያጡ ይኖራሉ:: ሌባውም ሆነ ተሰራቂው 
ሕይወትን ያጡበት አጋጣሚ ጥቂት አይደለም:: 

ሌላው “ሰክሮ ሲደባደብ ነው” ይላል:: መጠጥ 
የፈጠረው ችግር እንዲሁ ለማንም ግልጽ ነው:: አንድ 
ሰሞን የቢራ ማስታወቂያ ሰማይ ምድሩን ባጥለቀለቀበት 
ወቅት በግራም በቀኝም ሰካራም መመልከት የተለመደ 
ሆኖም ነበር:: ስካር ለብዙ ነገሮች ችግር ምክንያት መሆን 
እስኪችል ድረስ ብዙ እርቀት የሚወስድ በሽታ ነው:: 
ራስን መቆጣጠር የሚያስችል ሳይሆን ቀርቶ በብዙ 
የሚያደክም:: 

ሌላው “ራሱን በራሱ ጎድቶ ነው” ይላል:: ራሱን 
በራሱ መጉዳት የፈለገ ሰው መቼስ አደባባይ መጥቶ 
የማድረግ እድሉ አነስተኛ ቢሆንም መላምቱ ግን ሊሆን 
የማይችልበት እድል አልነበረም:: በሕይወት ጉዞ ውስጥ 
አቅጣጫ ሲጠፋ ራስን መጉዳት ውስጥ የሚገቡ ሰዎች 
ጥቂት አይደሉምና ይህን ያለው ሰው አንዳች ፍንጭ 
ይኖረው ይሆናል:: 

ሁሉም የየራሱን መላምት እያቀረበ ወደየአቅጣጫው 
ይሰማራል:: ተረኛው ሰው እንዲሁ ቦታውን ከቦ 
ሁኔታውን ተመልክቶ መላምቱን ያስቀምጣል:: 

ያልተደመጠው ሰው
በወከባ ውስጥ በሆነች ዓለም ውስጥ ስንኖር ራስን 

ለማድመጥ ጊዜ አለመስጠት በሰፊው ይስተዋላል:: 
በአጭሩ ያለንበት ዘመን “የመርካት አለመርካት” ተቃርኖ 
ዘመን ነው ልንል እንችላለን:: በአንድ በኩል ሕይወትን 
ለማቅለል የሚረዱ እርካታን የሚፈጥሩ የበዙ ጥረቶች 
የሚደረጉበት ሲሆን በሌላ በኩል ደግሞ በተቃራኒው 
የውስጥ እርካታ ጥፋት የሰዎችን ሕይወት ትርጉም 
አልባ ያደረገበት:: በዚህ መካከል ራስን ፈልጎ ራስን 
ማድመጥ የተረሳበት:: ‘የሰው ልጅ ከእዚህ በኋላ እንዴት 
በቴክኖሎጂ ሊያድግ ይችላል?’ ተብሎ እስኪታሰብ ድረስ 
ቴክኖሎጂው አስደማሚ ሆኗ ከአንድ የአለም ጫፍ ወደ 
ሌላኛው የዓለም ጫፍ በምስልም በድምፅም መገናኘት 
መደማመጥ አስችሎ በውስጣችን ያለውን እኛን ግን 
ማድመጥ ያልቻልንበት::

 አንድ እቃ ከአንድ አቅጣጫ ወደ ሌላ አቅጣጫ 
ለመውሰድ ትርጉም ባለው ሁኔታ አሠራሩ የተቀየረበት 
ቢሆንም ያልተደመጠውን ሰው ከአንድ የሀሳብ ከፍታ 
ወደ ሌላው ከፍታ ከመውሰድ ይልቅ ወደ ታች መጣል 
የተለመደ ሆኗል:: የእኒህ ነገሮች ድምር ውጤት የሰውን 
ልጅ አኗኗር በመሠረታዊ ደረጃ በአወንታዊ መልኩ 
የቀየሩት መሆኑን ብንረዳው ራስን በመግዛት፣ ራስን 
በማጥመድ፣ እንረዳለን:: ነገር ግን በውስጣዊ እርካታ 
ማጣት የሚበላሸው በዝቷል:: ራስን ማድመጥ ካለመቻል 
የሚነሳ ህመም::

ሰው ወደ ውስጡ መመልከት እንዳይችል 
የሕይወት ዘይቤን ከፈጣሪ በማዞር ወደ ራስ ለማድረግ 
የሚደረገው ትግል ከፍተኛ ነው:: የሰው ልጅ በፈጣሪ 
ላይ የሚያደርገውን መደገፍ እንደ ደካማነት በመቁጠር 
በራሱ ያለፈጣሪ ለመቆም የሚያደርገው ሙከራን 
አስተውለናል:: ‘ተፈጥሮን በቁጥጥር ስር እናደርጋለን’ 
በሚል አመለካከት ለፈጣሪ ጀርባን ለመስጠት 

የተሄደባቸው ዘመኖችም እሩቅ አይደሉም:: የሰው ልጅ 
በዚህም ተባለ በእዚያ የውስጥ እርካታው ጉዳይ ሚዛን 
ላይ ሆኖ መፍትሔን በሚሻበት ወቅት ላይ ሆኖ ሰሚ 
ስላጡ ድምፆች እናስባለን:: ከሁሉ ስለሚቀድመው 
ለግለሰቡ የራሱ ድምጽ::

የሌሎቹ ጩኸት
ከሰሞኑ በወለጋ የሆነው ነገር እንደ ሀገር ሁላችንንም 

አንገት ያስደፋ ነው:: ከሞት ጋር የሰው ልጅ እንደ ቀላል 
እንዲገናኝ ያደረገ ስብራት:: ያልተደመጡ ድምጾች 
በሞት ሜዳ ውስጥ:: በጭንቅ ላለችው ነፍስ የሚያደምጥ 
ቢገኝ ምንኛ እፎይታን ታገኝ ነበር:: በሞት ጥላ ውስጥ 
ለሚያልፉ የሚታደግ አካል ኮቴ ትርጉሙ ምን ያህል 
ይሆን:: ጆን ማእክስዌል የተባለው ፀሐፊ አንድ ጥያቄ 
ይጠይቃሉ እንዲህ በማለት፤ “ከአሜሪካ ተጽእኖ ፈጣሪ 
ሰዎች መካከል ዝርዝር ብትባል የማንን ስም ትጠቅሳለህ? 
ፕሬዚዳንቶቹን ትጠቅስ ይሆን? ወይንስ ማይክል 
ጆርዳንን? ወይንስ ቢል ጌትስን? እኔ ግን በዝርዝርህ 
ውስጥ ኦፕራ ዊንፍሬን እንድትጨምር እጠይቅሃለሁ::” 
ይላሉ:: ስለ ኦፕራ ሲጽፉም “ በ1985 እ.አ.አ ኦፕራን 
በተግባር የማትታወቅ ተራ ዜጋ ነበረች:: በቺካጎ አካባቢ 
ስርጭት ባለው የጠዋት ሾውን በመምራት ለአንድ 
ዓመት ወደ መድረክ ስትወጣ ትኩረት መሳብ ጀመረች:: 
የእርሷ ስኬት ጀርባ ያለው ጉዳይ የመናገር አቅሟ ጥሩ 
መሆኑ እንደሆነ በብዙ ሊታሰብ ይችላል፤ በእርግጥ 
ትክክል ነው:: በልጅነት ወቅት ማለትም የሁለት ዓመት 
ልጅ እያለች በቤተክርስቲያን መድረክ ላይ ንግግር 
አድርጋ ምእመናኑ ጥሩ ተናጋሪ ነሽ ብለዋት እንደነበር 
ታስታውሳለች:: ነገርግን ከመናገር በላይም የማዳመጥ 
አቅሟም ትልቅ ነው::

 ከዘወትር ልምዷ መካከል ዋናው ለመማር 
ያላት ፍላጎት ነው:: የጸሐፊያንን ጥበብ በንባብ 
ውስጥ እንደሚገኝ በማዳመጥ ውስጥ በሰዎች ውስጥ 
ያለውን ጥበብ ለማግኘት ትወዳለች:: ሰዎች እንዴት 
እንደሚያስቡና እንደሚሰማቸው ለማወቅ ልብወለድ 
መጽሐፍትን፣ የግለታሪኮችን ወዘተ ለማወቅ ትጥራለች:: 
የአድማጭነት አቅሟ የሥራዋን መስመር አሳድጎታል:: 
በተግባርም በቴሌቪዥን መስኮት የምታቀርበውን 
ፕሮግራም ተወዳጅነት ጨምሮታል:: ጉዳዮቹን ለአየር 
ለማብቃት በተከታታይነት ነገሮችን መመልከት እና 
ማድመጥ ትወዳለች:: ወደ ፕሮግራሙ የምታቀርባቸውን 
ባለሙያዎች፣ ጸሐፊዎች፣ አርቲስቶች በትኩረትና 
ከውስጥ በሆነ መስማት ታደምጣቸዋለች:: ኦፕራ 
ባላት የአድማጭነት አቅም ተጽዕኖ ፈጣሪ ሰዎች ተርታ 
እንድትሰለፍ ሆናለች::

 እርሷ የዓለማችን ከፍተኛው የመዝናኛ ዘርፍ 
ተከፋይ ባለሙያዎች ተርታ ትመደባለች፤ ግማሽ 
ቢሊዮን ዶላር የሚገመትም ሃብት አላት:: በአሜሪካ 
ብቻ የሳምንቱ ሰላሳ ሦስት ሚሊዮን ሕዝብ የእርሷን 
የቴሌቪዥን ፕሮግራም ይከታተላል::” በማለት የኦፕራን 
የማድመጥ አቅም ይናገራሉ:: 

ኦፕራ ያደመጠቻቸው በሞት ዋዜማ ላይ ያሉትን 
አይደለም:: በድረሱልን ጩኸት ውስጥ ያሉ አይደሉም:: 
ነገርግን በመደበኛ ሕይወታቸው ውስጥ ሆነው 
መደመጥን የሚፈልጉ:: መደመጥን ከዚህ ከፍ አድርገን 
በአደጋ ባለ ሰው ሕይወት ውስጥ ሆነን ስንመለከት 
የሚገባን ትልቅ ነው:: አቅማችንን አይተን ፈጽሞውኑ 
ወደ ኋላ እንድንል የማያደርጉ ድምፆች::

አቅሜን ሳየው
አዎን አቅምን ማወቅ ጥሩ ነው:: ነገር ግን ከአቅም 

በላይ መሄድ የሚገባበት ወቅት ግን አለ:: ሁሉንም 
በምቾት ቀጠና ውስጥ ሆነን በአቅማችን ልክ ካልን 
ትርጉም የማይሰጥ ሊሆን ይችላል:: ከቃላት ተግባቦት 
ወደ ትርጉም ያለው የሕይወት ተግባቦት:: 

በተግባቦት ትምህርት ውስጥ መደማመጥ ያለውን 
ትልቅ ቦታ እንረዳለን:: ከመናገር በፊት ማድመጥ መቻል 
እንደ ብልሃትም ይወሰዳል:: ብዙ የሚያደምጥ ብዙ 
ከሚያወራም በንግግሩ ከሚመጣ አደጋም የተጠበቀ 
መሆኑ ግልጽ ነው:: 

አቅምን ማየት መቻል “ማንን እናዳምጥ?” የሚለው 

ጥያቄ በአግባቡ እንድንመልስ እድልን ይሰጠናል:: 
ራሳችንን ባለብን ኃላፊነት ውስጥ ሆነን ዙሪያችንን 
ስንመለከት ማንን ማድመጥ እንዳለብንም እንድንወስን 
ያደርገናል:: በተግባር ሁሉንም ሰው ማድመጥ አንችልም፤ 
ለሁሉም ችግር የመፍትሔው መንገድ እኛ ጋር አይገኝ 
ይሆናል:: ነገርግን ከኃላፊነት የሚመነጭ አድማጭነት 
የግድ ሊደመጡ የሚገባቸውን አካላት እንድንለይ ግን 
ያደርገናል:: ከኃላፊነት የሚመነጭ አድማጭነት እርሱ 
ውጤታማ አድማጭነት ነው:: የተግባር እርምጃ ወደ 
ሚጮኸው እንድናደርግ የሚረዳ::

የተግባር እርምጃ ወደሚጮኸው
እኛ ባለንበት እና በሚጮኸው መካከል ያለው 

ክፍተት የሚሞላው በተግባር እርምጃ ነው:: የተግባር 
እርምጃ በሁለቱ መካከል ያለውን ክፍተት ይሞላል:: 
ክፍተቱን ለመሙላት ስንነሳ ለተገፋው ድምጽ እንሆናል፤ 
ለተራበው ምግብ፤ ለታረዘው ልብስ፤ ወዘተ:: 

በውስጠኛው ልብ ማድመጥ - የበዛ ጩኸት 
ባለበት ሁኔታ መፍትሔ ለመፈለግ የመጀመሪያው 
የተግባር እርምጃ በውስጠኛው ልብ ማድመጥ መቻል 
ነው:: ትኩረት መስጠት ለብዙ ነገሮች አስፈላጊ ነው:: 
መዘንጋት የሌለብን ነገር ግን ባለንበት ዘመን ትኩረት 
የሚነጥቁ የበዙ ነገሮች ያሉ መሆኑን ነው:: ትኩረትን 
የሚነጥቁ ነገሮች ባሉበት ሁኔታ በተበታተነ ትኩረት 
ውስጥ ማድመጥን በተግባር ማድረግ አስቸጋሪ ነው:: 
ማድመጥ ውጤታማ መሆን እንዲችል ልብንና ጆሮን 
እኩል መስጠታችንን እርግጠኛ መሆን አለብን:: ሰዎች 
ሁካታ በሌለበት ድባብ ውስጥ የተሰማቸውን ለመናገር 
ይበረታታሉ በአግባቡ በመደመጣቸው ውስጥም 
ደስታን ያገኛሉና ልብንና ጆሮን እኩል በመስጠት ውስጥ 
እንዲሆን ማድረግ ወሳኙ የተግባር እርምጃ ነው፤ እርሱም 
በውስጠኛው ልብ ማድመጥ:: በትኩረት ውስጥ ስንሆን 
አጀንዳ ተኮር፣ መረጃ ተኮር ወይንም የሆነ ይዘት ተኮር 
ሆነን ሙሉ ትኩረታችን ጉዳዩ ላይ ይሆናል:: ከእዚህ 
በተጨማሪ ግን ስሜት ተኮር የሆነ ድባብን ይፈጥራል:: 
ለመደመጥ አስፈላጊ የሆነ፤ በውስጠኛው ልብ:: 

መገኘት በስፍራው - የተራበውን ሰው የሰለለ 
ጩኸት ለማድመጥ ራስህን በቦታው ላይ ውሰድ:: 
ጊዜ ውድ የሆነበት ጊዜ የተረፈ መሆኑን በሚያሳብቅ 
በተቃርኖ ዘመን ውስጥ አለን:: ሰዎች በማኅበራዊ 
ሚዲያ ትርኪምርኪ ሲቃርሙ የሚውሉበትን ሁኔታ 
ስናይ ጊዜ ተረፈ እንላለን፤ ለመልካም ነገር እርስበርስ 
ለመደማመጥ ጊዜ ሲጠፋ ደግሞ የተቃርኖውን 
ሌላኛውን ገጽታ እናገኛለን:: ወደ ታች ወርዶ ስለ 
መፍትሔ ለመስራት የሌለው ጊዜ ለትርኪምርኪ ግን 
በብዛት ቀርቦ የሚታይበት:: ቤተሰብህን፣ ተከታዮችህን፣ 
ደንበኞችህን፣ ተፎካካሪዎችን እና የግል-መካሪህን 
ለመስማት ጊዜ ትመድባለህ? እርሱ በስፍራው የመገኘት 
ማሳያ ነው:: እኒህ አካላት በመደበኛነት በካላንደርህ 
ውስጥ ከሌሉ ለእነርሱ ትኩረት አልሰጠህም፤ 
ጩኸታቸውም ከጩኸትህ ጋር የተገናኘ አይደለም 
ማለት ነው:: በየእለቱ፣ በየሳምንቱ ወይንም በወር ውስጥ 
ከእነዚህ ጋር የምትገናኝበትን ጊዜ አስቀምጥ:: ይህን 
ማድረግ ለማድመጥ የሰጠኸውን ቦታ ያሳያል:: ስለሆነም 
ሁለተኛው ተግባራዊ እርምጃ ዛሬውን ልታደምጣቸው 
ለተገቡት ጊዜ መመደብ ነው፤ እርሱም መገኘት 
በጩኸታቸው ስፍራ:: 

እኔ ብሆን - በጦርነት ቤተሰቡ የተበተነ ሰውን 
ጩኸት ለመስማት ቀላሉ ጥያቄ እኔስ ብሆን ብሎ 
መጠየቅ ነው:: አድማጭነትን ተቀብለህ በጊዜ ሰሌዳህ 
ላይም መድበህ ያንን ሰው ስታገኘው በእርሱ ጫማ 
ውስጥ በተግባር መሆን እንድትችል እኔ ብሆን ብለህ 
ጠይቅ:: ለተግባር እርምጃ የሚረዳህ መንገድ ስለሆነ:: 
ይህን ለማድረግ ልታደምጠው የሚገባውን ሰው 
ከግንኙነታችሁ በፊት አስበው፤ስለ እርሱ ልትሰበስብ 
የምትችለውም መረጃ ይኑርህ:: ጥሩ አድማጭ የመሆን 
ቁልፉ የጋራ መቆሚያ ቦታን ማግኘት መቻል ነውና 
ቦታው ላይ ድረስ:: ግለሰቡን ለማወቅ በምታደርገው 
ጥረት ውስጥ የጋራ መቆሚያ ቦታን ማግኘት ትችላለህ:: 
በተጨማሪም በሚኖርህ ግንኙነት ወቅት ከግለሰቡ ራሱ 

በመጠየቅ በሰውዬው ጫማ ውስጥ መሆንን ልትለመድ 
ትችላለህ:: 

ከኃላፊነት ለሚመነጭ በመከተል ደግሞ 
ከሰውነታችን በሚመነጭ ለሚቀርቡልን ጩኸቶች 
የምንሰጠው ምላሽ መዳረሻው ለሚጮኸው አካል 
እፎይታ ብቻ ሳይሆን የእኛን እምቅ አቅም ማውጣት 
የሚያስችል ነው:: ለችግር መፍትሔ በመሆን ውስጥ 
የሚገኝ እድል::

እምቅ አቅምን ማውጣት መቻል
በዙሪያችን ላሉ ጩኸቶች ምላሽ ለመስጠት ስናስብ 

አቅም የለንም ብለን እናስባለን፤ ነገርግን አቅማችንን 
አሰባስበን በተዘረጋን ጊዜ አቅማችን እየጨመረ 
ይሄዳል:: ሰው እምቅ አቅሙን በአግባቡ ማውጣት 
የሚችልበት እድልን ቢያገኝ ውጤታማ መሆኑ ጥርጥር 
የለውም:: እንደ ኢትዮጵያ ባሉ የወጣት አገር ውስጥ 
እምቅ አቅምን ማውጣት አለመቻል ከሀገር እድገት 
አንጻር ያለው ኪሳራ በቀላሉ የሚታይ አይደለም:: የሰው 
ኃይል አንዱ የኢኮኖሚ ማሳለጫ ግብዓት በመሆኑ 
እምቅ አቅምን ወደ ውጤት መቀየር የመቻል አካሄድ 
ትርጉሙ ላቅ ያለ ነው:: ጠንካራ የሰው ኃይል ሲኖር 
ሌላውን የኢኮኖሚ ማሳለጫ ካፒታልን፣ መሬትን 
እንዲሁም ቴክኖሎጂን የሚያንቀሳቅስ ሆኖ እናገኘዋለን::

እምቅ አቅማችን እንዲወጣ የሚችለው ለመፍትሔ 
በተዘረጋንባቸው አጋጣሚዎች ነው:: ያን አጋጣሚ ዛሬ 
ያለበት የምቾት ቀጠና መዳረሻችን አድርገን ልንይዘው 
አይገባም:: በመሆኑም እምቅ አቅማችንን ለማውጣት 
ስናስብ ለጩኸቶች ምላሽ መስጠትን እናስብ:: 
በመገፋት ምክንያት እምቅ አቅማቸውን የሚገድሉትን 
አይተን ይሆናል:: ጆን ስትሪልንግ የተባሉ ሰው እንዲህ 
አሉ “ኃዘን የራሱ የሆነ ውድ የሆነ ሐሴት ነው፤ 
መንቀሳቀስ ሲጀምር ጠንካራ የሆነ የሕይወት ውስጣዊ 
ክፍል መንቀሳቀስ ይጀምራል::” ብለዋል:: መፍትሔን 
አስበን የተመለከትነው ኃዘን ወደ ተጨማሪ አቅም 
የሚያደርሰን ነው:: 

አንባቢ ሆይ እምቅ አቅም የሌለው ሰው የለም:: 
ሁሉም ሰው ሊወጣና ሊመነዘር የሚችል እምቅ 
አቅም አለው:: አቅሙን እንዴት ባለመንገድ ማውጣት 
እንዳለበት መረዳት አይኖረው ይሆናል እንጂ አቅም 
ሳይኖረው የሚኖር ሰው የለም:: ኃዘን ከሌለ ዘምባባ 
የለም፤ ወጀብ ከሌለ ዙፋን የለም፤ የሚያበሳጭ ሳይኖር 
ክብር የለም፤ መስቀል ሳይኖር አክሊል የለም ብለን 
ስናስብ የሚገጥመን እያንዳንዱ መገፋት ወደ ተሻለ ነገር 
ሊያስገባን ዋዜማው ላይ እንዳለን እንረዳለን:: 

በመነሻችን ላይ የተመለከትነው ግለሰብ ዙሪያ 
እንደሚሰማው መላምት ዛሬም ስላለንበት ጩኸት 
ብዙ መላምት አለው፤ ዋናው ነገር ከመላምት ባሻገር 
ለመፍትሔ የሚሆን እርምጃን መራመድ ነው::

ጩኸት ሲበረከት የራስህን ጩኸት አስቀድመህ 
አድምጥ፤ የሌሎችንም ጩኸት አትርሳ፤ አቅሜ ውስን 
ነው ብለህ አትቀመጥ፤ የምትችለውን በማድረግ ውስጥ 
ስትዘረጋ ስለ አንዲቱ ነፍስ ትርጉም ያለው ተጽእኖ ይዘህ 
ትገኛለህ፤ መዳረሻውም እምቅ አቅምህን እያወጣህ 
የበለጠ መፍትሔ መሆን ወደ ምትችልበት ምዕራፍ:: 

 
 	

በአገልጋይ ዮናታን አክሊሉ

ጩኸት ሲበረክት

ስኬት 
ኢኮኖሚ
አዲስ ዘመን    ቅዳሜ ሐምሌ 30 ቀን 2014 ዓ.ም 

ፍሬሕይወት አወቀ

ብዙዎች በተማሩት የትምህርት ዘርፍ መሥራትን 
ይመኛሉ:: ያ ካልሆነ ደግሞ ያገኙትን አጋጣሚ ሁሉ 
ወደ ሥራ ለመቀየር ይተጋሉ:: አንዳንዶች ግን ሥራ 
ደጃቸውን እስኪያንኳኳ በመጠበቅ በዙሪያቸው ያሉ 
በረከቶችን ሳያስተውሉ ጊዜያቸውን ያመክናሉ:: ከጊዜ ጋር 
የሚሽቀዳደሙ ብርቱዎች ግን አካባቢያቸውን በማስተዋል 
ለራሳቸው የሥራ እድል ለማኅበረሰቡና ለሀገርም ቱሩፋት 
ሲሆኑ ይስተዋላሉ :: ቆም ብለው ለሚያስተውሉ አሁን 
ደግሞ ሰዎች የተማሩትን ከነባራዊ ሁኔታው ጋር ማዋደድ 
የሚያስችሏቸው ምቹ ሁኔታዎች እየተበራከቱ መጥተዋል:: 
ብዙዎች ሥራ ፈጣሪ ሆነው ለሌሎች ሲተርፉ የሚታየውም 
አንድም በዚህ መንገድ ነው:: 

አካባቢያቸውን በማስተዋል ሥራ ጠባቂ ሳይሆኑ 
ሥራ ፈጣሪ በመሆን የተማሩትን በተግባር ማዋል ከቻሉ 
በርካቶች መካከልም ለዛሬ አንድ እንግዳ ይዘን ቀርበናል:: 
ከከፍተኛ የትምህርት ተቋማት ተመርቀው የሚወጡ 
ተማሪዎች በቀጥታ ሥራ ማግኘት በማይችሉበት በዚህ 
ዘመን የተማረችውን የአርክቴክቸር ትምህርት ወደ ሥራ 
የቀየረችው ወጣት ከራሷ አልፋ ለሌሎች መትረፍ ችላለች:: 

ወይዘሪት ሳምራዊት ሽፈራው ትባላለች:: የዛየን 
ኢንቴሪየር ፊኒሽንግ ሥራ እንዲሁም የዛየን ብሪጅ  
መሥራችና ምክትል ሥራ አስኪያጅ ናት:: ተወልዳ 
ያደገችው አዲስ አበባ ነው:: የመጀመሪያና የሁለተኛ ደረጃ 
ትምህርቷንም ያጠናቀቀችው በእዚሁ በአዲስ አበባ ነው:: 
ከፍተኛ ትምህርቷን ደግሞ በአዳማ ዩኒቨርሲቲ መከታተል 
ብትጀምርም ልትቀጥልበት አልወደደችም ፣ ወደ አዲስ አበባ 
በመመለስ አዲስ ኮሌጅ በማታው ክፍለ ጊዜ የአርክቴክቸር 
ትምህርቷን ተከታትላለች:: 

በሙያዋ አርክቴክትና ኢንቴሪየር ዲዛይነር የሆነችው 
ሳምራዊት፤ ተማሪ እያለች ጀምሮ ነው ይህን ሥራ 
የጀመረችው:: ቀን እየሠራች በማታው ክፍለጊዜ ትምህርቷን 
ትከታተል ነበር:: በውስጧ ያለውን እውቀትና የሙያ ፍላጎት 
ማውጣት የምትችልበትን አጋጣሚ ባለማግኘቷ በተለያዩ 
የሥራ ዘርፎች ተሠማርታም ሠርታለች:: ለአብነትም ቡቲክና 
ሞባይል ቤት  ከፍታ ሠርታለች፤ ይሁንና ሁለቱም የንግድ 
ዘርፎች አዋጭና ዘላቂ ሊሆኑላት አልቻሉም:: ይሄኔ በውስጧ 
ላለው ፍላጎትና ችሎታ ትልቅ ቦታ በመስጠት ጥረቷን 
ቀጠለች::

በውስጧ ያለውንና በትምህርት ያስደገፈችውን 
የኢንቴሪየር ዲዛይን ወይም የቤት ውስጥ ውበት ሞያ 
በሥራ ለማዋል እስክትመረቅ አልጠበቀችም:: ትምህርት 
ላይ እያለች ጀምራ ሥራውን ለማስተዋወቅ በብዙ ጥራለች:: 
በማኅበረሰቡና በተማረው ሰው መካከል ያለውን ሰፊ 
ክፍተት ለማጥበብና ሙያውን ለማኅበረሰቡ ተደራሽ 
ለማድረግ ፈቃድ በማውጣት ድርጅት ከፍታ ለመሥራት 
አላመነታችም::   

‹‹ተማሪ እያለሁ ጀምሮ ተቀጥሮ መሥራትን አላስበውም 
ነበር›› የምትለው ሳምራዊት፤ ከውስጥ ፍላጎቷ በተጨማሪ 
በትምህርት ያጎለበተችውን ዕውቀት ይዛ ገበያ ውስጥ 
ለመግባትና ከሰው እኩል ለመሆን  ብዙ ዋጋ ከፍላለች::  
የቤት ውስጥ ውበት ሲባል ለብዙዎች ቀለም ከመቀባት 
ያለፈ እንዳይደለ የምታነሳው ሳምራዊት፣ አሁን ግንዛቤውን 
በመፍጠር ለውጥ ማምጣት እንደቻለች ትናገራለች:: 

‹‹ከዛሬ አምስት ዓመት በፊት ወደ ሥራው ስንገባ 
ሥራው የማይታወቅ ከመሆኑም ባለፈ የሕንጻ  እድሳትም 
ብዙም አልነበረም›› የምትለው ሳምራዊት፤ አሁን አሁን 
ሥራው በደንብ እየታወቀና እየሰፋ መምጣቱን ትናገራለች:: 
በተለይም ከመልሶ ማልማት ጋር በተያያዘ የተለያዩ ተቋማት 
እንዲሁም መኖሪያ ቤቶች በሚያካሂዱት የማጠናቀቂያ ሥራ 
/የፊኒሽኒግ ሥራ/ ኢንቴሪየር ዲዛይን ወይም የቤት ውስጥ 
ውበት እየታወቀ መምጣቱን ትገልጻለች::        

ድርጅቱ በዋናነት ሙሉ የሕንጻ ማጠናቀቅ ሥራ 
ይሠራል:: ማንኛቸውንም የሕንጻ ግንባታ ሥራዎችን 
እየተከታተለ የውስጥ ውበትን ይሠራል:: የእንጨት፣ 
የብረትና ሌሎች የውስጥ ውበት ማጠናቀቂያ ቁሳቁስን 
በመጠቀም የቀለም፣ የጂብሰም፣ የዲዛይንና አጠቃላይ 
የአርክቴክቸር ሥራዎችን ያከናውናል:: ለአብነትም የጋራ 
መኖሪያ ቤቶችንና ሌሎች ማንኛቸውንም መኖሪያ ቤቶችንና 
ቢሮዎችን ጨምሮ አመቺ የማድረግ ሥራ  ይሠራል::

አንድ ክፍል ቤት ያለው ሰው አንዷን ክፍል ቤት የቤት 
ውስጥ ውበትን ተጠቅሞ ቤቱን አመቺ ማድረግ ይቻላል 
የምትለው ሳምራዊት፤ ሙያው በትንሽ ቦታ ላይ ቦታውን 
ሊመጥኑ የሚችሉ የቤት ውስጥ ዕቃዎችን በመጠቀም ቤቱን 

ለነዋሪው አመቺ ማድረግ ያስችላል:: ይህም ቦታን በአግባቡ 
ከመጠቀም ጀምሮ የተለያዩ ጠቀሜታዎችን ይሰጣል 
ትላለች:: 

ሳምራዊት ሥራውን የሙሉ ጊዜ ሥራ በማድረግ 
ድርጅት ስታቋቁም በዘርፉ ዕውቀት ያለው አቶ ቸርነት 
ተካም አብሯት ነበር፤ አሁን ድርጅቱን አብረው እያንቀሳቀሱ 
ይገኛሉ:: እነሳምራዊት ሙያቸውን ወደ ተግባር ለመለወጥና 
ድርጅቱን ለማቋቋም ትልቁ ፈተና የፋይናንስ ችግር ነበር:: 
ከፋይናንስ ባለፈም ግንዛቤ መፍጠሩ ደግሞ አድካሚው 
ሥራ እንደነበር ታስታውሳለች:: ድርጅቱን በ18 ሺ ብር 
መነሻ ካፒታል በማቋቋም ዛሬ ላይ በዘርፉ ታዋቂ በመሆን 
ውጤታማ ሥራ እየሠሩ ይገኛሉ:: በአሁኑ ወቅትም 
ድርጅታቸው ዛየን ኢንቴሪየር የፊኒሽንግ ሥራ በብዙዎች 
ዘንድ የታወቀና ከ60 ለሚበልጡ ሰዎች የሥራ ዕድል 
መፍጠር የቻለ ድርጅት ሆኗል::

በሀገሪቱ ብዙም ያልተለመደው የቤት ውስጥ 
ውበት ሥራን ለማስተዋወቅ በብዙ ደክመናል የምትለው 
ሳምራዊት፤ አሁን ብዙዎች ዘንድ መድረስ እንደቻሉና 
በርካቶችም አገልግሎታቸውን ፈልገው ወደ እነሱ 
እንደሚሄዱ ትናገራለች:: ለዚህም ዋናው ምከንያት ሥራ 
ሰው በሰው መተዋወቅ መቻሉን ትገልጻለች:: ይህም ማለት 
በአገልግሎታቸው እርካታን ያገኘው ሰው ለሌሎች በመናገር 
ሰው በሰው በርካቶች ጋር መድረስ ችለዋል:: 

ሥራው በተግባር የሚታይና ምስክር መሆን የሚችል 
ነው:: ለዚህም ሥራውን የሚመለከት ማንኛውም ሰው 
በሥራው ከተማረከ ማነው የሠራው ብሎ በመጠየቅ የሚገኙ 
ሲሆን በተለይም በአሁን ወቅት ዛየን ኢንቴሪየር ፊኒሽንግ 
ሥራ ሰው በሰው መተዋወቅ የቻለና ሥራውን አስፍቶ 
እየሠራ የሚገኝ ነው:: 

ዘርፉ የተለያዩ ችሎታዎችን የሚጠይቅ እንደመሆኑ 
በተለያዩ ዘርፎች ላይ ራሴን አብቅቻለሁ የምትለው 
ሳምራዊት፤ ሰባት የሚደርሱ ሶፍትዌሮችን በመሥራት ራሷን 
ብዙ ያስተማረች መሆኑንም ትናገራለች:: የምትቀጥራቸው 
ሠራተኞችም የተለያየ ዕውቀት እንዲኖራቸው ይፈለጋልና 
አንድ አይነት ዕውቀት ይዘው ቢመጡ ቀሪዎቹን ክህሎቶች 
ደግሞ እርሷ በስልጠና የምትሰጥና የምታበቃቸው 
እንደሆነም አጫውታናለች:: 

አንድ ሰው አንድ ዕውቀት ይዞ ሊመጣ ይችላል:: ነገር 
ግን የቤት ውስጥ ውበት ሥራ ሲባል፤ የተለያዩ ሥራዎችን 
አርክቴክቸር ዲዛይን፣ ኢንቴሪየር ዲዛይን፣ ስትራክቸራል 
ዲዛይንና ሌሎችንም ይፈልጋል:: እነዚህ ሥራዎች ደግሞ 
በአንድ ሶፍትዌር ላይ የሚሠሩ አይደሉም:: ስለዚህ በሁሉም 
ሶፍትዌር ባለሙያዎች ብቁ መሆን ይጠበቅባቸዋል:: 
በመሆኑም ወደ ድርጅቱ የሚመጡ ባለሙያዎች ወደ 
ሥራው ከመግባታቸው አስቀድሞ  የማብቃት ሥራ 
በስልጠና ይሰጣል ትለናለች::

የኢንቴሪየር ዲዛይን ሥራ ማሠራት የተለያዩ 
ጠቀሜታዎች እንዳሉት የምትናገረው ሳምራዊት፤ ገንቢዎች 
ለግንባታ ከሚያወጡት ወጪ ጀምሮ በርካታ ነገሮችን 
የሚቆጥብላቸው እንደሆነም ነው ያስረዳችው:: ለአብነትም 

አንድ ቤት ከሚቀባው ቀለም ጀምሮ የመጋረጃና የሶፋ 
ጨርቁ፣ የሶፋ ጠረጴዛውና ሌሎችም አስፈላጊ የሆኑ ነገሮች 
እርስ በእርስ መጣጣም ይኖርባቸዋል:: ለዚህ ደግሞ የቤት 
ውስጥ ውበት ሙያን ይጠይቃል:: ያ ካልሆነና በቤት ውስጥ 
ያሉ ነገሮች ሁሉ እርስ በእርስ መስማማት ካልቻሉ ባለቤቱን 
ለሌላ ወጪ ይዳርገዋል::   

አንድ ቤት በኢንቴሪየር ዲዛይን ሲሠራ ሁሉም ነገር 
በወረቀት ስዕል ላይ የሚያልቅ ይሆናል:: ሥራው ሶፍትዌር 
ላይ እያለ ደንበኛው በሚፈልገውና በሚያመቸው መንገድ 
ይዘጋጃል:: በተዘጋጀው መሠረትም አስፈላጊው ቁሳቁስ ቀርቦ 
እጅግ ባጠረ ጊዜ የቤት ውስጥ ውበት ሥራው ይጠናቀቃል:: 
ሥራው በየዘርፉ ይከናወናል:: ቁሳቁስ የሚያቀርበው 
ቁሳቁሱን ያቀርባል:: ቀለም ቀቢውን ጨምሮ አጠቃላይ 
የዲዛይን ሥራው በቡድኑ የሚሠራ ሲሆን፤ ይህም ሥራውን 
በጥራትና በፍጥነት እንዲጠናቀቅ በማድረግ የጊዜ፣ 
የገንዘብና የጉልበት ኪሳራን ያስወግዳል::

በቤት ውስጥ ውበት ሥራ ትልቁና ቦታ የሚሰጠው 
ቀዳሚው ጉዳይ የቀለም ሳይኮሎጂ እንደሆነ  ሳምራዊት 
ትጠቁማለች፤ ለአብነትም ቀይ ቀለም በባህሪው ቦግ ይላል:: 
ታዲያ ቀይ ቀለምን ሆቴል ላይ መቀባት ለመዝናናት አልያም 
አረፍ ብሎ ሻይ ለመጠጣት የሚገባን ደንበኛ ቦግ የማድረግና 
የማናደድ ባህሪ አለው:: ስለዚህ ኢንቴሪየር ዲዛይን ሥራ 
በተለይም ቀለም ላይ ትልቅ ትኩረት ያስፈልጋል:: ሰዎች 
እንደየአካባቢያቸው፣ እምነታቸውና ባህላቸው የከለር 
ምርጫ ያላቸው በመሆኑ ደንበኛው በሚፈልገውና 
በሚያመቸው መንገድ ይሠራል:: 

በአብዛኛው የድርጅቱን አገልግሎት ፈልገው የሚመጡ 
ሰዎች ሥራቸው በጊዜ የተገደበ ነው:: ለዚህም ፕሮጀክቱ 
በዚህ ጊዜ ውስጥ እንዲጠናቀቅ ብለው የሚመጡ ደንበኞች 
ይበዛሉ:: መሰል ፕሮጀክቶች በአንድ ጊዜ በርከት ብለው 
ከመጡ እስከ 100 የሚደርሱ ጊዜያዊ ሠራተኞችን በመቅጠር 
ሥራውን በተባለው ጊዜ ለማድረስ በሁለትና በሶስት ፈረቃ 
እንደሚሠሩ ሳምራዊት ትናገራለች::

የኢንቴሪየር ዲዛይን አገልግሎት ከሚፈልጉ አካላት 
መካከል አብዛኞቹ የፋይናንስ ተቋማት ናቸው፤ አጠቃላይ 
60 በመቶ የሚሆኑት ደንበኞች ድርጅቶች እንደሆኑና 
ከድርጅቱ ጋር ጥሩ ግንኙነት ያላቸው ስለመሆናቸውም 
ትናገራለች:: 

ኢንቴሪየር ዲዛይነርና ኢንቴሪየር ዲኮሬተር የተለያዩ 
ነገሮች ስለመሆናቸው የምታነሳው ወይዘሪት ሳምራዊት፤ 
አንዳንዶች በተፈጥሮ በተሰጣቸው ችሎታ የተለያዩ ነገሮችን 
ተጠቅመው ቤታቸውን ያስውባሉ:: ዲኮሬት ማድረግና 
ዲዛይን ማድረግ ግን ይለያያሉ:: ይህን ልዩነት ብዙዎች 
የሚያውቁት ባለመሆኑ የዘርፍ መደበላለቅ ይታያል:: 
ለዚህም በዘርፉ ስልጠና የመስጠት ዕቅድ ያላቸው መሆኑን 
ትናግራለች:: 

ተማሪዎች በዩኒቨርሲቲ ከሚማሩት ትምህርት በበለጠ 
በሥራው ዓለም ሲገቡ በርካታ ነገሮችን ያውቃሉ የምትለው 
ሳምራዊት፤ ለተማሪዎች የተለያዩ ስልጠናዎችን የመስጠት 
ዕቅድ አላት:: ስልጠናውንም በዘርፉ ለሚማሩና ተመርቀው 

ሙያተኞቹና ዘመኑን የዋጀው የኢንቴርየር  ዲዛይን ሥራ 

ወይዘሪት ሳምራዊት ሽፈራው አጠቃላይ የዲዛይን ሥራውን፣ የሥራ አጋሯ አቶ ቸርነት ተካ የሳይት ሥራዎችን ይመራሉ፤

ለወጡ ተማሪዎች መስጠት ጠቃሚ ነው ትላለች:: 
ምክንያቱም በዩኒቨርሲቲ የሚሰጠው ትምህርት ብቻ በቂ 
አይደለም:: በተለይም ሙያውን ስፔሻላይዝድ ለማድረግ 
ተማሪዎች ማሰብና ወደው ፈቅደው መሆን አለበት::

ሳምራዊት ‹‹ሴቶች በተፈጥሮ የማስዋብ ልምድ አላቸው፤ 
ጽድት ያለ ነገርም ይፈልጋሉ:: እኔም ሴት መሆኔ ወደ 
ሙያው እንድገባና ዘርፉን ይበልጥ ስፔሻላይዝድ እንዳደርግ 
ጠቅሞኛል›› ስትል ትገልጻለች፤ ሴት የሚሰጣትን ሥራ 
በጥልቀት፣ በትዕግስትና በጥራት ትሠራለች:: የኢንቴሪየር 
ዲዛይን ሥራም ነገሮችን በጥልቀት ማየትን፣ ጽናትንና 
ትዕግስትን ይፈልጋል:: ለዚህ ሁሉ ታዲያ በቅድሚያ ሥራው 
ውስጥ ወደንና ፈቅደን መግባት አለብን:: እኔም ከውስጤ 
የምፈልገው ሥራ በመሆኑ ውጤታማ ሆኛለሁ›› ትላለች::  

ሳምራዊት ከአንድ ጓደኛዋ ጋር ባቋቋመችው በዚህ 
ድርጅት ውስጥ አጠቃላይ የዲዛይን ሥራውን ትመራለች:: 
የሥራ አጋሯ ደግሞ ሳይት ላይ ያሉ ሥራዎችን ይመራል:: 
በጋራ እየመሩት ያለው ድርጅት ታዲያ ውጤታማ ሆኖ 
ሌላኛው ድርጅት ዛየን ብሪጅ እንዲወለድ አድርጓል:: በአሁኑ 
ወቅትም የዛየን ኢንቴሪየር ዲዛይን እህት ድርጅት የሆነውን 
ዛየን ሪልስቴትን እየደገፈ ይገኛል:: 

ዛየን ብሪጅ ሪልስቴት መሸጥና ኪራይ ላይ የሚሠራ 
ድርጅት ነው:: ወደዚህ ሥራ ለመግባት በዘርፍ የሚታዩ 
ችግሮች መነሻቸው ነበር:: አንድ ሰው ሪልስቴት ለመግዛት ብዙ 
ቦታዎች ላይ በመመላለስ ጊዜውን ይጨርሳል:: ሰዎች ገንዘብ 
ይዘው የሚፈልጉትን ቤት መግዛት እንዲችሉ የሚያግዘው 
ይህው ድርጅት የሰዎችን ፍላጎት በማሟላት ዘመናዊ የሆነ 
የድለላ ሥራን ይሠራል:: በመሆኑም ሰዎች ከእነሱ ጋር ቢሰሩ 
ጊዜያቸውንና ገንዘባቸውን በማትረፍ በቀላሉ ፍላጎታቸውን 
ማሟላት እንደሚችሉ ነው የሚያስረዱት::	

ከዚህ በተጨማሪም ድርጅቱ የተለያዩ ፕሮፖዛሎችን 
ያዘጋጀ በመሆኑ በቀጣይ ወደ ተግባር የሚገቡ የተለያዩ 
ሥራዎችን ለመሥራት እየተንቀሳቀሰ ይገኛል:: ከእነዚህ 
ሥራዎች መካከልም ድርጅቱ የኢንቴሪየር ዲዛይን ሥራን  
ወደ አፍሪካ አገራት ማስፋት አንዱ ሲሆን ለዚህም ዛምቢያና 
ደቡብ አፍሪካን ተመራጭ አድርገዋል::

እነ ሳምራዊት ለሥራው አስፈላጊ የሆኑ ግብዓቶችንም 
ወደ እነዚሁ ሀገራት ኤክስፖርት የማድረግ ዕቅድ አላቸው:: 
ለአብነትም ኢትዮጵያ ውስጥ ብቻ የሚገኝ ግድግዳው 
በብሎኬት ከተሠራ በኋላ ሲሚንቶ ሳይፈልግ ከቀለም በፊት 
ቻክ የሚደረግበት በፕራይም ኮት የተባለ ግብዓት አለ:: ይህ 
ፕራይም ኮት ጅብሰም ሆኖ ኢትዮጵያ ውስጥ ብቻ የሚገኝ 
ሲሆን፣ በአሁኑ ወቅት በስፋት እየተሠራበት ይገኛል:: ይህንኑ 
ኤክስፖርት በማድረግ ለአገሪቱ የውጭ ምንዛሪ ለማምጣት 
እየሠሩ ይገኛሉ::

ፕራይም ኮት የሲሚንቶን ወጪ ከመቀነሱም በላይ 
ሥራውን በጥቂት ሠራተኞችና ባጠረ ጊዜ መሥራት 
የሚያስችል ግብዓት ነው:: ይህን ግብዓት ወደ አፍሪካ 
ሀገራት በማስፋት የዘርፉ ተጠቃሚ ለመሆን እነሳምራዊት 
በአሁኑ ወቅት ዛምቢያና ደቡብ አፍሪካ ላይ ጥናት አድርገው 
ጨርሰዋል፤ በቅርቡም ዛየን ኢንቴሪየር ዲዛይን በዛምቢያ 
ሥራውን የሚጀምር ስለመሆኑ ሳምራዊት አጫውታናለች::

መላኩ ኤሮሴ

የወሰን ማስከበር ማለት መንገዶችን ለመገንባት 
በወጣለት ዲዛይን ክልል ውስጥ የሚገኝ ማንኛውም 
ሀብት ወይም ንብረት የማስነሳት ህጋዊ መብት ነው:: 
ወሰን ማስከበር ከመሬት ላይ የሚታየውን የመንግስት 
እና የግለሰቦች ሀብትና ንብረት አስፈላጊውን የካሳ 
ክፊያ ፈጽሞ የማስነሳት መብት ነው:: የመንግስት ሀብት 
እና ንብረት ሲባል የቴሌ መሰረተ ልማቶች፣ የውሃ 
መስመሮች፣ የኤሌክትሪክ መስመሮች ሊሆኑ ይችላሉ:: 
የግለሰብ ሀብትና ንበረት ሲባል ደግሞ ቤት እና ሌሎች 
ቋሚ ሀብቶች ሊሆን ይችላል:: ከመሬት በላይ ከሚታየው 
ሀብትና ንብረት ባሻገር ከመሬት በታች የሚገኙ የማይታዩ 
ንብረቶችንም ጭምር የሚያካትት ነው::

በሀገራችን በርካታ የመንገድ ፕሮጀክቶች ግንባታ 
እየተካሄደ ነው:: ከነዚህ የመንገድ ፕሮጀክቶች ውስጥ 
ግንባታቸው በጥሩ ሁኔታ እየተካሄደ ያሉ ፕሮጀክቶች 
እንዳሉ ሁሉ  በተለያዩ ችግሮች ምክንያት የተጓተቱ 
ፕሮጀክቶች መኖራቸውን በቅርቡ የዘርፉ ባለድርሻ 
አካላት በረቂቅ የመንገድ ፖሊሲ ላይ ውይይት 
በተደረገበት ወቅት ገልጸዋል:: 

በኢትዮጵያ ውስጥ የመንገድ ስራን እጅግ ውስብስብ 
እና አዳጋች እያደረጉ ካሉት መሰናክሎች መካከል ከወሰን 
ማስከበር ጋር የተያያዙ ችግሮች ትልቁን ቦታ እንደሚይዙ 
የኢትዮጵያ መንገዶች አስተዳደር ዋና ዳይሬክተር 
ኢንጂነር ሀብታሙ ተገኝ ይናገራሉ:: አብዛኞቹ የተጓተቱ 
ፕሮጀክቶች ዋነኛው ችግራቸው ከወሰን ማስከበር ጋር 
ይያያዛል:: የመንገዶች አስተዳደር ለመንገዶች መጓተት 
ዋነኛው ምክንያት እየሆነ ያለው የወሰን ማስከበር ችግር 
እንደሆነ ሲገልጽ ይደመጣል:: 

በቅርቡ በሂልተን ሆቴል በተዘጋጀው የመንገድ 
ፖሊሲ እና የመንገድ አዋጅ ረቂቅ ሰነዶች ላይ ከጠቅላይ 
ሚኒስትር ጽህፈት ቤት ፣ከሁለቱም ምክር ቤቶች ፣ ከክልል 
ባለድርሻ አካላት ፣ከተለያዩ ሚኒስቴር መስሪያ ቤቶች፤ 
እንዲሁም ከልዩ ልዩ ተቋማት የተወጣጡ ተሳታፊዎች 
በታደሙበት መድረክ ላይ እንደተገለጸው፤ የግለሰቦች 
ንብረቶች እና የመንግስት ሀብቶች እና ንብረቶች በጊዜ 
አለመነሳት ለመንገድ ፕሮጀክቶች እንቅፋት እየሆነ ነው:: 
በተለይም እንደ መብራት፣ ቴሌ፣ ውሃና ፋሳሽ አገልግሎት 
ያሉ ተቋማት ጋር የጋራ እቅድ አውጥቶ የመስራት ችግር 
ለፕሮጀክቶች መጓተት ምክንያት እየሆነ ነው:: ከዚያ 
አልፎም ለግብአቶች ብክነትም መንስኤ እየሆነ ነው:: 

የከተማና መሰረተ ልማት ሚኒስትሯ ወይዘሮ ጫልቱ 
ሳኒ በበኩላቸው እንዳሉት፤ በኢትዮጵያ መንገዶች 
አስተዳደር በሚገነቡ የመንገድ ፕሮጀክቶች ላይ የወሰን 
ማስከበር ችግሮች እና ከካሳ ክፊያ ጋር ተያያዥነት 
ያላቸው ችግሮች እንዲበራከቱ ዋነኛው መንስኤ እየሆነ 
ያለው በተቋሙ የሚገነቡ የመንገድ ፕሮጀክቶችን 
የክልል እና የወረዳዎች የመንግስት አካላት እንዲሁም 
ህዝቡ በውጫዊ አካል የሚገነቡ ፕሮጀክቶች አድርገው 
እየተመለከቱ ያሉበት ሁኔታ ነው:: የወሰን ማስከበር 
ችግሮች በሚከሰቱበት ወቅት አስፈላጊውን ትብብር 
ያለማድረግ ወይም አላስፈላጊ ካሳ በሚጠየቅበት ወቅት 
ችግሩን ለመቅረፍ ጥረት ከማድረግ ይልቅ የችግሩ መንስኤ 
የመሆን አዝማሚያዎች በእነዚህ አካላት በኩል ይታያሉ::

እንደ ወይዘሮ ጫልቱ ማብራሪያ፤ በመንገዶች 
አስተዳደር በሚገነቡ መንገዶች ላይ የክልሎች እና 
የፌዴራል መንግስት ሚና በግልጽ አለመቀመጡ 
በመንገዶች ግንባታ ላይ ከባድ እንቅፋት ሲፈጥር 
ቆይቷል:: ችግሩ በተለይም ከወሰን ማስከበር ጋር ተያይዞ 
ከባድ ተግዳሮት ሲሆን ተስተውሏል:: ከካሳ ክፊያ ጋር 
ተያይዞ ያለውን ችግርም ሲያባብስ ቆይቷል:: 

በአንዳንድ አካባቢዎች በፌዴራል መንግስት 
የሚገነቡ የመንገድ ፕሮጀክቶች ግንባታ ይካሄዳሉ 
ተብለው በተለዩ አካባቢዎች በአንድ ሌሊት ቤት 
ገንብቶ ወይም አትክልት ተክሎ የማደር ሁኔታዎች 
መኖራቸውን የጠቆሙት ሚኒስትሯ፣ ይህ ከተሳሳተ እሳቤ 
የመነጨ ተግባር መሆኑን አንስተዋል:: መሰል ችግሮች 
በሚፈጠሩበት ወቅት ችግሩን ለመቅረፍ ክልሎች እና 
ሌሎች የአካባቢ አስተዳደር መዋቅሮች የሚያደርጉት 
ጥረት እዚህ ግባ የሚባል እንዳልሆነም ያስታወቁት::

በዚህም ምክንያት የመንገዶች አስተዳደር 
ለአላስፈላጊ ወጪ ሲዳረግ መቆየቱን የጠቆሙት 
ሚኒስትሯ፣ ለመንገድ ግንባታ መዋል ያለበት ገንዘብ ለካሳ 
እንዲውል ምክንያት እየሆነ መምጣቱን ጠቁመዋል:: 
አስተዳደሩ በወሰን ማስከበር እና በካሳ ምክንያት በዓመት 

ከ10 ቢሊየን ብር በላይ ወጪ ለማድረግ እየተገደደ 
መሆኑን ነው የተጠቆመው::

የመንገዶች አስተዳደር ዋና ዳይሬክተር ኢንጂነር 
ሀባታሙ ተገኝ በበኩላቸው መንገዶች አሁን እየተገነቡ 
ባለበት አካሄድ፤ በተለይም ክልሎች፣ እና ከክልል 
በታች ያሉ መዋቅሮች ከወሰን ማስከበር ጋር ተያይዞ 
የሚጠበቅባቸውን አስተዋጽኦ በሚፈለገው ልክ 
ማበርከት ባልቻሉበት ሁኔታ አስተዳደሩ የመንገዶችን 
ግንባታ ለማስቀጠል እንደሚቸገር ነው ያስገነዘቡት::

የወሰን ማስከበር ጉዳዩች እልባት ሳያገኙ ወደ ግንባታ 
መግባት ችግር እየፈጠረ መሆኑንም የመድረኩ ተሳታፊዎች 
አንስተዋል:: የመንገዶች ግንባታ ከመጀመራቸው በፊት 
የወሰን ማስከበር ችግሮችን መፍታት እንደሚያስፈልግ 
በህግ የተደነገገ ቢሆንም በማስፈጸም አቅም ውስንነት፣ 
በተነሺዎች በኩል በሚኖር ዳተኝነት፣ በሌሎች ተያያዥ 
ችግሮች ምክንያት ወሰን ሳይከበር የመንገድ ፕሮጀክቶች 
ዲዛይናቸው አልቆ በቀጥታ ጨረታውን ላሸነፈው ስራ 
ተቋራጭ ሲሰጥ ይስታዋላል::

ተቋራጩ ግንባታውን ሲጀምር የውሃና ፋሳሽ 
መስመር ወይም የመብራት መስመር ይገኛል:: በዚህም 
ምክንያት ግንባታው ለመቆም ይገደዳል:: ወይንም ደግሞ 
ለግለሰቦች ይዞታ አስፈላጊውን የካሳ ክፊያ ሳይከፈል ሲቀር 
ንብረታቸው እንዳይነሳ ከፍርድ ቤት እግድ አምጥተው 
ያሳግዱታል::  በዚህ መሃል የመንገድ ፕሮጅክቱ የወሰን 
ማስከበር ችግር አለበት ተብሎ ይቆማል:: በተለይም ቴሌ 
ኮሙዩኒኬሽን፣ ውሃና ፍሳሽ፣ መብራት ሀይል፣ እንዲሁም 
በግንባታ ዘርፍ የተሰማሩ የመንግስት መሰረተ ልማት 
ተቋማት የሚሰሩት ለአንድ ሀገርና መንግስት እስካሆነ 
ድረስ እርስ በርስ ተናበውና ተደጋግፈው መስራት ቢችሉ 
ከወሰን ማስከበር ጋር ተያይዞ እየተፈጠሩ ያሉ ችግሮችን 
ለመቅረፍ ያስችላል::

አንዳንድ የመሰረተ ልማት ዘርጊ ተቋማት ካለባቸው 
ከፍተኛ የማቴሪያልና የሰው ሀይል እጥረት፣ መሰረተ 
ልማቶቹ ያሉባቸውን ቦታዎች የሚያሳይ ግልጽ የሆነ 
ማስተርፕላን ካለመኖር ጋር ተያይዞ ማቴሪያሎቹ በመሬት 
ውስጥ የተቀበሩባቸውን ቦታዎች በአግባቡ ለይቶ 
ከማወቅ አንጻር ከፍተኛ ችግሮች መኖራቸውም ነው 
በመድረኩ ላይ የተጠቆመው::

አንዳንድ ጊዜ ምንም አይነት የወሰን ማስከበር ችግር 
አይኖርበትም በተባለበት የመንገድ ልማት ፕሮጀክት 
ሲጀመር ከመሬት ውስጥ ትላልቅ የውሃ ወይም የፍሳሽ 
ማስወገጃ መስመሮች የሚገኙበት ሁኔታ ያጋጥማል:: 
መስመሩን ለማንሳት ረጅም ጊዜ ከመውሰዱና የመንገድ 
ግንባታውን ከማስተጓጎሉ ባሻገር እነዚህን የውሃ 
መስመሮችን ከቦታው የማስወጣት ሂደት ከፍተኛ 
ወጪንም ይጠይቃል:: 

አዲስ የተዘጋጀው የመንገድ ፖሊሲ ከወሰን 
ማስከበር እና ከካሳ ክፊያ ጋር ተያይዞ የሚነሱ ችግሮችን 
ሙሉ በሙሉ የሚቀርፍ መሆኑን በመድረኩ ላይ ረቂቅ 
ፖሊሲውን ያቀረቡት የኢትዮጵያ መንገዶች ባለስልጣን 
ምክትል ዋና ዳይሬክተር አቶ የትምጌታ አስራት 
ተናግረዋል:: በአዲሱ ፖሊሲ ላይ ከመንገዶች ግንባታ 
ጋር ተያይዞ  የክልሎች እና የፌዴራል መንግስት ሀላፊነት 
እና ስልጣን በግልጽ የተቀመጠ መሆኑን ጠቅሰው፣ 
ይህም ይከሰት የነበረውን የሚና መደበላለቅ እና የወሰን 
ማስከበር ችግሮችን በዘላቂነት ለመፍታት እንደሚያስችል 
ጠቁመዋል:: 

እንደ ምክትል ዋና ዳይሬክተሩ ማብራሪያ፤ የፌዴራል 
መንግስት፡- በአገሮች ደረጃ ወይም በመንግስታት መካከል 
ያሉት ጉዳዮች  በብቸኝነት የሚከናወኑት በፌዴራል 
መንግስት አማካይነት ነው:: በመሆኑም የፌዴራሉ 
መንግስት ከሌሎች ሀገሮች መንግስታት እንዲሁም 
በየ መንግስታት ተቋማት መካከል ላሉ የመንገድ ዘርፍ 
ጉዳዮች የአገናኝነት ኃላፊነት ይኖረዋል:: በተጨማሪም 
ለዘርፉ የሚጠበቀውን አመታዊ በጀት በመመደብ የስራ 
አፈፃፀሙን እንደሚገመግምም ነው ያብራሩት:: በዚሁ 
መሰረት፤ አዲስ አበባን ከክልሎች እና ከሌሎች ሀገሮች 
ጋር የሚያገናኙ መንገዶችን እንዲሁም ኢኮኖሚያዊ 
ጠቃሜታ ካላቸው አካባቢዎች ጋር የሚያገናኙ 
መንገዶችን በፌዴራል መንገዶች የሚገነቡ ይሆናል::  
የፍጥነት መንገዶች፣ የኢንዱስትሪ ፓርኮች፣ የማዕድን 
መቆፈሪያ ስፍራዎች መንገዶች በፌዴራል መንገዶች 
የሚገነቡ ይሆናል:: 

በብሔራዊ ክልላዊ መንግስታት እንዲከናውኑ 
ከሚጠበቁ ተግባራት መካከል የከተማ መንገዶች፣ የገጠር 
መንገዶችና የወረዳ መንገዶችን መገንባትና መንከባከብ፣ 
እንዲሁም የአካባቢ አየር ጥበቃ እና የትራፊክ አስተዳደር 
ትኩረት የሚሰጡት ይሆናል:: ከዚህ በተጨማሪ 
የመንገድ መሰረተ ልማት የተቀናጀና የተናበበ እንዲሆን 
የበኩላቸውን ሚና መወጣት ይጠበቅባቸዋል:: በዚሁ 
መሰረት መጋቢ መንገዶችን ደግሞ የክልል መንገዶች 
የሚገነቡ ይሆናል:: መዳረሻ እና መጋቢ መንገዶችን 
የክልል መንግስታት ራሳቸው አቅደው የሚገነቡ ከሆነ 
በክልል መንገዶች የሚገነቡ ይሆናል::

ለአብነት ያህል ክልሎች የሚያስገነቡት የኢንዱስትሪ 
ፓርኮች ካሉ ወደዚያ የኢንዱስትሪ ፓርኮች የሚገነቡ 
መንገዶችን ክልሎች የሚገነቡ ይሆናል፤ ራሳቸው 
ያስተዳድራሉም፤ የፌዴራል መንግስት የሚገነባው 
የኢንዱስትሪ ፓርክ ካለ ደግሞ የፌዴራል መንግስት 
መንገዱን ያስገነባል፤ ያስተዳድራልም:: ይህም ከዚህ 
ቀደም ከወሰን ማስከበር ጋር የነበሩ ችግሮችን ከመቅረፍ 
ባሻገር ለካሳ ክፊያ ይወጣ የነበረውን ወጪ እንደሚቀንስ 

የወሰን ማስከበር ችግርን እንደሚቀርፍ ተስፋ  የተጣለበት ፖሊሲ

ነው ያብራሩት:: 
እንደ አቶ የትምጌታ ማብራሪያ፤ ፓሊሲው ከክልል 

እና ከፌዴራል መንግስት ባሻገር የግል ሴክተር ተሳትፎንም 
በግልጽ ያስቀመጠ ሲሆን፤ መንግስት የግል ሴክተሩ 
በመንገድ መሠረተ ልማት ያለውን ተሳትፎ እንዲያሳድግ 
ያበረታታል:: ይህም የግል ሴክተሩ በንግድ እንቅስቃሴ 
ያለው ሚና በከፍተኛ ደረጃ እንዲጨምር ያደርጋል:: ከዚህ 
አንፃር መንግስት ውጤታማ የግል ሴክተርን በመዋዕለ 
ንዋይ ለመደገፍ አግባብነት ያላቸው የህግ፣ ተቋማዊና 
የቁጥጥር ማዕቀፎች በሥራ ላይ እንዲውሉ ያደርጋል:: 
የመንገድ መሰረተ ልማት የመጨረሻ ተጠቃሚው ሁሉም 
የህብረተሰቡ ክፍል ሲሆን፣ የሚገነቡትን መንገዶች 
በተገቢው መንገድ እንዲጠቀም እና እንዲሁም የመንገድ 
መሰረተ ልማትን እንዲጠብቅ ማድረግን ይጠይቃል:: 

ሚኒስትሯ ወይዘሮ ጫልቱ ሳኒ በበኩላቸው 
እንደተናገሩት፤ ፖሊሲው በሀገር አቀፍ ደረጃ የመንገድ 
ልማት በተቀናጀ እና በተናበበ መልኩ እንዲከናወን 
ይረዳል:: ለፍትሃዊነት እና እኩል ተጠቃሚነት ጥያቄዎች 
መሰረታዊ ምላሽ ለመስጠት ያስችላል:: የሀገሪቱን 
የመንገዶች ደረጃ መወሰንና የቁጥጥር ስርዓት ማበጀት 
ያስችላል:: 

የመንገድ መሰረተ ልማት አስተዳደርና ቁጥጥርን 
አስመልክቶ የፌዴራል፣ የክልልና የከተማ አስተዳደር 
የተሰጣቸው ተግባርና ሀላፊነት በማያሻማ ሁኔታ 
እንዲቀመጥ መደረጉ  የመንገድ ባለቤትነትን፣ የወሰን 
ማስከበርን በተመለከተ ሀገሪቱ የምትከተለውን  አቅጣጫ  
የሚያመላክት በመሆኑ ለዘርፉ ከፍተኛ ፋይዳ እንዳለው 
ጠቁመዋል:: 

ሚኒስትሯ ከወሰን ማስከበር ጋር ተያይዞ ከፍተኛ 
ችግር እንዲከሰት ምክንያት እየሆነ ያለው የማህበረሰቡ 
ግንዛቤ እጥረት መሆኑን ጠቁመው፤ ማህበረሰቡ 
የሚገነበው መሰረተ ልማት የራሱ እንደሆነ ያለመመልከት 
አዝማሚያዎች መኖራቸውን ይገልጻሉ፤ አዲሱ 
ፖሊሲ የህብረተሰቡን ግንዛቤ ከፍ ለማድረግ መሰራት 
እንዳለበትም የሚያስቀምጥ እንደመሆኑ ፋይዳው ላቅ 
ያለ ነው ብለዋል::

አዲስ ፖሊሲ መቀመጡ ከወሰን ማስከበር ጋር 
ተያይዞ የሚነሱ ችግሮችን ለመቅረፍ ከፍተኛ አስተዋጽ 
እንደሚኖረው ቢታመንም የሌሎች ባለድርሻ አካላት 
ሚና እና ትብብር ወሳኝ ነው:: ስለዚህ እያንዳንዱ የልማት 
ተቋም የሚቀብረውን የውሃ እና የፍሰሽ፣ ኤሌክትሪክ 
፣ የስልክ መስመሮችን የትና በየት በኩል እንደሚያልፍ 
በዘመናዊ መልክ የተቀናጀ መረጃ ሊኖረው ይገባል:: 
ይህ ካልሆነ ግን አንድ መሰረተ ልማት በተገነባ ማግስት 
የመፍረስ ሁኔታ ይቀጥላል:: ስለዚህ ከምንም በላይ 
የመሰረተ ልማት ገንቢ ተቋማት ስራቸውን ተናበው 
ሊሰሩ ይገባል::  

አስኪያጅ

የማስታወቂያ ሽያጭ ማስተባበሪያ

ማከፋፈያ
ስልክ ቁጥር - 011-157-02-70

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

 
ሃሳ
ብ

‹‹ጨው አልጫ ከሆነ…›› 
(ማቴዎስ 5፡13 እናንተ የምድር ጨው ናችሁ፤ ጨው አልጫ ከሆነ በምን ይጣፍጣል?)

ገጽ 15

ሰላም፣ ፍቅር፣ ይቅር ባይነት፣ አንድነትና ወንድማማችነት፣ መተሳሰብና መረዳዳት፣… የየትኛውም ቤተ እምነት 
አስተምህሮ ቀዳሚ አጀንዳዎች ናቸው፡፡ አማኞቻቸውም እነዚህን አውቀው እንዲኖሯቸው ማድረግም ተቀዳሚ የቤት 
ሥራቸው ነው፡፡ የየትኛውም ቤተ እምነት አማኝ ስለ ፈጣሪው የሚነገረው ስለ ፍቅር አሸናፊነት፤ ስለ ሰላም ኃያልነት፤ 
ስለ አብሮነትና መተሳሰብ ታላቅነት፤ ወዘተ እንዲያውቅ ብቻ ሳይሆን፤ አውቆ እንዲተገብራቸው፣ከወንድም እህቱ ጋር 
በሚኖረው መስተጋብር እነሱኑ ሆኖ እንዲኖራቸው ነው፡፡

ፈጣሪን እወዳለሁ፤ ለፈጣሪ ትዕዛዝ እገዛለሁ የሚል የትኛውም አማኝም እነዚህን አስተምህሮቶች ማክበርና መፈጸም 
የግድ ይሆናል፡፡ ምክንያቱም አጠገቡ ያለውን ወንድሙን ያልወደደ ፈጠሪውን እንደምን ሊወድ ይችላል? አጠገቡ 
ያለችውን እህቱን ካልረዳና ካልደገፈ እንደምን የፈጣሪውን አጋዥነትና ሸክም አቅላይነት ሊያስብ ይችላል? በዙሪያው 
ላሉ ወገኖቹ ፍቅሩን ያልገለጸ፤ ስለ ሰላምና ደህንነታቸው ተግቶ ያልሠራና ያልጸለየ አማኝ እንደምን ስለ ፈጣሪው የፍቅርና 
የሰላም ባለቤትነት አፉን ሞልቶ ሊናገር ይቻለዋል?፡፡

ዛሬ ላይ 99 በመቶ ሕዝቧ አማኝ ነው በምትባለው ኢትዮጵያም እየሆነ ያለው ይሄው የተቃርኖ እውነት ነው፡፡ 99 
በመቶ ሕዝብ አማኝ የሆነባት፤ አያሌ ቤተ እምነቶች በአራቱም ማዕዘናት ከእለት እለት እየተበራከቱና እየታነጹ ያሉባት፤ 
አያሌ የሃይማኖት መምህራን በየአውዳቸው የየሃይማኖቱን አስተምህሮ ዕለት ዕለት እየሰበኩ በሚውሉባት፤ በሙሉ ዓይን 
ለማየት የሚከብዱ የኃይማኖት አባቶች በየአካባቢው በዝተው በሚታዩባት፤… ኢትዮጵያ፤ ሰዎች በኃይማኖት ሲጋጩ፣ 
ቤተ እምነቶች በጎራ ተከፍለው ሲቃጠሉ፤ ዜጎች እርስ በእርሳቸው በፍቅር ሳይሆን በጠበኝነት መንፈስ ሲተያዩ፤ ከሰላም 
ይልቅ ጠብን አንግሰው በጎራ ሲጋጩ ማየት የየእለት ተግባር እየሆነ መጥቷል፡፡

ይህ ሁሉ ሲሆን፣ የእምነት ተቋማት ሚሊዮኖችን በሥራቸው ከማቀፍ የዘለለ ሚሊዮኖች በሰላምና በፍቅር፤ 
በአንድነትና በመተሳሰብ፤ በወንድማማችነትና በመረዳዳት መንፈስ እንዴት አብሮ መኖር እንዳለባቸው ምን ያህል 
አሳውቀዋቸዋል? የሚል ጥያቄ ማጫሩ አይቀርም፡፡ ይህ ጉዳይ ሁሉም በየእምነት ተቋሙ ሊፈትሸው የሚገባ ጉዳይ ነው፡፡ 
ምክንያቱም ስለ ሰላም፣ ስለ ፍቅር፣ ስለ አብሮነትና ወንድማማችነት፣ ስለ መተባበርና መረዳዳት፣… እየተማረ፤ ስለ ፈጣሪው 
ከፍ ያለ የሰላምና የፍቅር አምላክነት የተረዳ አማኝ፤ እንዴት ከፍቅር ይልቅ ጥላቻን፤ ከመተሳሰብ ይልቅ መገፋፋትን፤ 

የኃይማኖት ተቋማት ስለ ሰላምና ፍቅር ከፍ 
አድርገው ሊሠሩ ይገባል!

በአበረ አዳሙ

‹‹በነባር ዕሴቶቻችን ኢትዮጵያን እናሻግር!›› በሚል 
መሪ ቃል የሚካሄደው አውደ ጥናት ሀገራዊ የነፍስ አድን 
ጥሪ መልዕክት ያነገበ ነው፤ ሀገራችንን ሳትፍገመገም 
ቀጥ ብላ ቆማ እንድትኖር ያደረጉ በርካታ ዕሴቶች 
አሉን፤ ዕሴቶቻችን በአንድ ቀን የተፈበረኩ አይደሉም፤ 
ዘመን ከተቆጠረ፣ የሰው ልጅ ኢትዮጵያ ውስጥ መኖር 
ከጀመረበት ጊዜ አንስቶ በረጅም የጊዜ ሂደት እየተፈጠሩ 
በእያንዳንዱ ዜጋ ደምና አጥንት ውስጥ እየተዋሐዱ 
የዘለቁ የትውልድ ቅብብሎሽ ውጤቶች ናቸው፡፡

ዕሴቶች ሃይማኖት ወይም ርቱዕ አዕምሮ 
የፈጠራቸው ሊሆኑ ይችላሉ፤ ለምሳሌ ‹‹አትግደል›› 
የሚለውን አምላካዊ ትእዛዝ ያስተማሩን በክርስትናም 
በእስልምናም ያሉ ቅዱሳት መጻሕፍት ናቸው፤ ሐሜት፣ 
ስርቆትና በሐሰት መመስከር ኃጢአት መሆናቸውንም 
እንዲሁ፡፡ የሰው ልጆች ማኅበራዊ ሕግጋትን መደንገግ 
ሲጀምሩ እነዚህንና መሰል ቁምነገሮችን የሕግጋት አካል 
አድርገው ወስነዋቸዋል፤ መነሻቸውም ሃይማኖታዊ 
ዶግማዎች ናቸው፡፡

ሃይማኖቶች ቢለያዩም አስተምህሮዎቻቸው ግን 
መልካም ድርጊቶችን እንድንፈጽም ያስገድዱናል፡፡ 
መግደል በነፍስ ለዘመናት ኩነኔ፣ በሥጋም በወንጀል 
የሚያስጠይቅ ውጉዝ ድርጊት ነው፤ እኛ ግን ‹‹የሆነው 
ይሁን›› ብለን ሃይማኖታዊውንም ሆነ ዓለማዊውን 
ሕግጋት በመጣስ ነፍስ እናጠፋለን፤ እንሰርቃለን፤ 
በሐሰት እንመሰክራለን፤ እንቀማለን፤ ከፍቅረ ቢጽ ይልቅ 
አፍቅሮ ንዋይ ተጠናውቶናል፤ ሁሉን ከፈጠረ አምላክ 
በላይ ገንዘብንና ሥልጣንን እናመልካለን፡፡ ገንዘብን 
ልንገበያይበት ብንፈጥረውም እኛኑ መልሶ እየገዛን ነው፡፡ 

ትልቅ አዕምሮ ያለው የሰው ልጅ በገንዘብ እየተገዛ 
ወንድሙን እንደ እንስሳ እያረደው ነው፤ ሌላው ቀርቶ 
የሁለት እና የሦስት ወር ሕፃናት በእናታቸው አንቀልባ 
ላይ እያሉ ከወላጆቻቸው ጋር ሲታረዱ ማየትን ያህል 
የሚዘገንን ድርጊት የለም፡፡ ነገሩን የከፋ የሚያደርገው 
በዓለም ቀዳሚ ፍጥረት ሆነን በሚሊዮን ለሚቆጠሩ 
ዘመናት የገነባነውን የመከባበር ድንቅ ዕሴታችንን በሠላሳ 
ዓመት ጊዜ ውስጥ ንደን የአራዊት ባሕርይ መላበሳችን 
ነው፡፡ ይሁዳ ጌታውን በ30 ብር ሸጠው፤ እኛም እንደ 

ከሰላም ይልቅ ሁከትና ጠበኝነትን መረጠ? ያስብላልና ነው፡፡
ኢትዮጵያ አሁን ላይ በእነዚህ አማኝ ሕዝቦች ውስጥ 

ባሉ ጸረ ሰላም ኃይሎች ነው ሰላሟ እየተናጋ፤ ዜጎቿ ሰርቶ 
የመኖር፣ ወጥቶ የመግባት አደጋ አንዣቦባቸው ያሉት፡፡ 
99 በመቶ አማኝ ባለበት፤ ይሄን አማኝ በሥራቸው ያቀፉ 
ቤተ እምነቶች እና የሃይማኖት መምህራን እንዲሁም 

ብረት አፅንቶን የኖረውን የመከባበር ዕሴታችንን በ30 
ዓመት ውስጥ ክፉኛ ገዝግዘነዋል፡፡

ድሮ ኢትዮጵያ እንኳንስ ለዜጎቿ ለባዕዳንም 
የችግራቸው ጊዜ ዋሻ መጠጊያ ነበረች፤ ተሥዓቱ ቅዱሳን 
(ዘጠኙ ቅዱሳን) በመባል የሚታወቁት የሃይማኖት 
አባቶች ከአውሮፓና ከኤሺያ ወደ ሀገራችን የመጡት 
ሰላማዊት ሀገር ፍለጋ ነው፤ የዚያን ጊዜዋ ኢትዮጵያም 
አላሳፈረቻቸውም፤ በክብር ተቀብላ አኑራ ሲሞቱም 
በየስማቸው ፅላት ቀርጻ፣ ቤተክርስቲያን አንፃ አሁን ድረስ 
ታከብራቸዋለች፡፡

በቁረይሾች (ጣዖት አምላኪዎች) የጭካኔ በትር 
ምክንያት በሀገራቸው የመኖር ዋስትናቸውን የተነፈጉት 
የነቢዩ መሐመድ ሰሃባዎች (ተከታዮች)ም ርኅሩኅ መሪና 
ሕዝብ ወዳለባት ኢትዮጵያ በስደት መጥተው በክብር 
ተስተናገዱ እንጂ እንደ ውሻ ‹‹ውጡ›› አልተባሉም፤ 
ዛሬም አጽማቸው ያረፈበት ቦታ በክብር ይጠበቃል፤ 
የዓለምአቀፍ ጎብኝዎች መስህብ ቅዱስ ቦታ በመሆንም 
የላቀ አገልግሎት እያበረከተ ነው፡፡ 

ከላይ የተጠቀሱትን ታሪካዊ እውነታዎች ቅድመ 
አያቶቻችን የፈጸሟቸው ነባሩ ዕሴታቸው ያንን 
እንዲያደርጉ ስለሚያስገድዳቸው ነበር እንጂ በቋንቋም 
ሆነ በሃይማኖት የሚተዋወቁ ሆነው አልነበረም፡፡

ዛሬ እምነትን ሰበብ በማድረግ እንደ ማግና 
ድር በፍቅር ተሰናስለው የኖሩትን የሁለቱን ታላላቅ 
ሃይማኖቶች ተከታዮችን ለማናከስ የማይሠራ ደባ 
የለም፤ ቅዱሳን አብያተ እምነታት በድፍረት እንዲጋዩ 
ይደረጋል፤ ክቡራን የሃይማኖቶች አባቶች በእምነት 
ቤታቸው ውስጥ እያሉ በግፍ ይታረዳሉ፤ ወላጅ 
አይከበርም፤ የአዛውንቶች ምክር አይተገበርም፡፡ የሀገር 
መሪዎች አይደመጡም፤ እምነት እንደ ባዘቶ ሳስቷል፤ 
ዕሴታችን ገደል ጫፍ ደርሷል፤ ቤተክርስቲያንም ሆነ 
መስጂድ የምንሄደው ለይስሙላ ይመስላል፡፡ የሃይማኖቱ 
አስተምሕሮ የሚያዝዘውን አምላካዊ ቃል በቅን ልቡና፣  
በፍጹም ታዛዥነት ካልፈጸምን ቤተክርስቲያንና መስጂድ 
መመላለስ ምን ይፈይዳል?

አምላካዊው ትእዛዝ ‹‹አትግደል›› እያለን ወገኖ 
ቻችንን በፍፁም ጭካኔ የምናርድ፣ ‹‹አትስረቅ›› እያለን 
በላቡ ያፈራውን የድሃውን ገንዘብ የምንሞጨልፍ፣ 
‹‹በሐሰት አትመስክር›› እያለን ‹‹ፌስቡክ›› በሚባለው 

ዘመናዊ የመረጃ መረብ አማካይነት የንፁሐንን ስም 
ስንበክል እየዋልንና እያደርን፣ ያልሞተውን እየገደልን፣ 
ያልሰረቀውን የወንጀል ድሪቶ እያከናነብን እንዴት ሰላም 
ይወርዳል? እንዴትስ ነባሩ ዕሴታችን ሊከበር ይችላል?

በመሠረቱ ማኅበራዊ የመረጃ መረቦች ለመረጃ 
ልውውጥ አስፈላጊነታቸው አያጠራጥርም፤ ይሁን 
እንጂ እኛ ደግሞ ለመዘላለፊያ ሕዝብን ከሕዝብ 
ማፋጃ በአጠቃላይም የእረኝነት ማሰልጠኛ 
አድርገናቸዋል፡፡ የሠለጠኑ አገሮች ሕዝቦች የመረጃ 
መረቦችን የእውቀትና የትክክለኛ መረጃዎች መለዋወጫ 
አድርገው በወጉ ሲጠቀሙባቸው እኛጋ ደግሞ ሁሉም 
ተንታኝ፣ ሁሉም የረቀቀ ፖለቲካኛ፣ ሁሉም እንከን አልባ 
ምሑር ሆኖባቸዋል፡፡

ሆኖም በቋንቋም ሆነ በሃይማኖት ሽፋን የሚደረጉ 
ሕዝብን የመለያየት ሴራዎች ሁሉ እንደታሰበው ሊሳኩ 
ያልቻሉት በምንም ተዓምር አይደለም፤ የሁሉም 
ቋንቋዎች ባለቤቶች፣ የሁሉም ሃይማኖቶች ተከታዮች 
የገነቡት የአንድነት ግንብ ድንገተኛ ነፋስ በነፈሰ ቁጥር 
በቀላሉ የሚናድ ውሽልሽል ሕንፃ ባለመሆኑ ነው፤ 
ምክንያቱም ግንቡ የተገነባው በጠንካራ አለት ላይ እንጂ 
በድቡሽት አይለም፡፡ 

ቋንቋና ሃይማኖት በተፈጥሮ ስስነት አላቸው፤ 
በሃይማኖት ቀልድ የለም፤ ቋንቋን መሠረት አድርገው 
የሚነሱ ጉዳዮችም እንዲሁ የቋንቋውን ባለቤቶች 
የማነሳሳትና የተጠቃሁ ባይነትን ስሜት በቀላሉ ማራገብ 
ያስችላሉ፤ ሁለቱም ለሆደ ባሻ ሰው ጥሩ ማስለቀሻ፣ ሆድ 
ማስባሻ ዘዴዎች ስለሚመስሉ ነው አጥፊዎቹ በእነሱ 
ሽፋን የሚመጡት፤ ነገር ግን በሀገራችን እውነት አንዱ 
የሌላውን ቤተእምነት ሲገነባ፣ ሲጠብቅና ሲንከባከብ 
ኖረ እንጂ በተቃራኒው ስላልሆነ ለዓለም መልካም 
ምሳሌ ሆነን ኖረናል፡፡

ሆኖም ለሠላሳ ዓመታት ሆን ተብሎ በተሠራው 
የሃይማኖቶችን ዕሴቶች የመሸርሸር ሥራ አልፎ አልፎ 
ብልጭ ብለው የሚጠፉ ትንኮሳዎች አሉ፤ ተገቢው 
ጥናትና ምርምር ተደርጎ በጊዜ ሁነኛ መፍትሔ 
ካልተበጀላቸው ውጤቱ ‹‹ፀጉራም ውሻ አለ ሲሉት 
ይሞታል›› እንደሚባለው ይሆናል፡፡

ወደ ገጽ 9 ዞሯል

አባቶች ባሉባት አገር ውስጥ ነው ዜጎች እንደ በግ እየታረዱ 
የሚወድቁት፤ እናቶችና ሕጻናት በየሜዳው እየተደፈሩ 
የሰቀቀን ሕይወት የሚገፉት፤ አዛውንቶች አገር መርቀውና 
ትውልድን ባርከው በማለፊያቸው የእድሜያቸው ማምሻ 
ላይ በሰቆቃ እያነቡ የሚወድቁት፡፡

የኢትዮጵያ የኃይማኖት ተቋማት ጉባኤም ሰሞኑን 
ባካሄደው 14ኛው ጠቅላላ ጉባኤው ወቅት ከተነሱ ዓበይት 
ጉዳዮች መካከል አንዱ፤ ይሄው አማኝ እና ቤተ እምነት 
በሞላባት አገር ውስጥ ስለምን ፍቅር ጠፋ? ስለምንስ ሰላም 
ራቀ? የሚለው ጉዳይ ነው፡፡ የዚህ ዋነኛ የሃሳብ መዳረሻ 
የሚሆነው ደግሞ ቤተ እምነቶች የሰላም አውድ ሆነው ስለ 
ሰላምና ፍቅር ምን ያህል አስተምረዋል? ምን ያህልስ ስለ 
ሰላም ሠርተዋል? የሚለው ነው፡፡ ምላሹ ምንም ይሁን ምን 
ግን፤ እንደ ሀገር ያለው እውነት የሚያስረዳን ቤተ እምነቶች 
ስለ ፍቅር ብዙ ማስተማር፤ ስለ ሰላም በትልቁ መሥራት 
የሚገባቸው መሆኑን ነው፡፡

ምክንያቱም የፍቅር መድረክ የሆኑ የሃይማኖት 
ተቋማት የዘወትር ቃላቸው ፍቅር መሆን መቻል አለበት፡፡ 
የሰላም አምላክን የሚሰብኩ ቤተ እምነቶች ከአንደበታቸው 
የሚወጣው ቃል ብቻ ሳይሆን ድርጊቶቻቸውም የሰላም 
ምስክር ሊሆኑ የተገባ ነው፡፡ የሃይማኖት ተቋማት 
ከትናንቱ በላቀ ዛሬ ላይ ራሳቸውን የፍቅር፣ የይቅር 
ባይነት፣ የእርቅና ሰላም አውድ አድርገው፤ አማኞችን ስለ 
ፍቅር መስበክ፤ ስለ ሰላም እጆቻቸውን ከፍ አድርገው 
በማንሳት ማስተማርና መሥራት፤ ስለ እርቅና ይቅር ባይነት 
ማስረዳት የሚጠበቅባቸውም ለዚሁ ነው! “አጠገብህ 
ያለውን ወንድህምህን ሳትወድ ፈጣሪን በፍጹም መውደድ 
አትችልም” የሚለውን ቃል ለምዕመኖቻቸው አስረግጠው 
ማስተማር ያለባቸውም ዛሬ ነው



መልካምሥራ  አፈወርቅ

የልጅነት ህይወታቸው  በፈተና  እንደተሞላ  አልፏል።  
ሰውዬውን   የቤተሰቦቻቸው  ድህነት ከቤት  ያስወጣቸው  ገና 
ህጻን  ሳሉ ነበር።  ይህ ዕድሜ ለሁሴን ረዲን ከቤት ተቀምጠው 
የሚጫወቱበት፣ ብስኩት  በወተት የሚገምጡበት አልሆነም።  
ችግር ይሉት  እውነት ከእሳቸው የደረሰው አፋቸውን በወጉ 
ሳይፈቱ፣ ሮጠው  እንደልጅ  ሳይቦርቁ  ነበር። 

የሁሴን ልጅነት  ከድህነትና  ችግር  ሳይነጣጠል  የኖረ 
ነው። በወቅቱ በልቶ ማደር  ይሉት ብርቅ ቢሆን  ሁሉም 
እንደአቅሙ ተፍጨርጭሮ  ሊኖር ዋጋ መክፈል ነበረበት።  
ሁሴን  ነፍስ ካወቁበት   አንስቶ ለእሳቸውና  ለቤተሰቡ ጉሮሮ 
የአቅማቸውን  እንዲያዋጡ ተገደዋል።  እንዲህም ሆኖ  ሁሌ 
ላይቀና፣ሁሌ ለይሳካ  ይችላል።  

ሰፊ ጫንቃ፣ብርቱ  ጉልበት 
ሁሴን  አስቸጋሪውን   የልጅነት ዕድሜ ተሻግረው  

ወጣትነት  ላይ ሲደርሱ   ዕጣ  ፈንታቸው   ኩንታል 
ተሸክሞ   ማደር ሆነ።  ለዚህ ደግሞ  ጥርሳቸውን ነቅለው 
ያደጉበት የእህል በረንዳ   የዕለት እንጀራ  አልነፈጋቸውም።  
ከጠዋት አስከማታ እህል በመኪና በሚጫን፣በሚወርድበት  
ሰፈር  የወጣትነት ዕድሜያ ቸውን  ሊገብሩ ግድ አላቸው። 
ለሁሴን አካባቢው  የሰጣቸው ቀዳሚ  ምርጫ በጉልበት ለፍቶ  
ማደርን  ብቻ ነው።  ይህን  ልተው ካሉ ደግሞ ጦም ውሎ 
ማደር  ግድ ይሆናል። 

ለሁሴንና ለባልንጀሮቻቸው ከጠዋት እስከማታ በሸክም 
መዋል በእጅጉ ይከብዳል።  የነበሩበት ወጣትነት  ግን  
ኩንታል  ለመሸከም  የሚግደርደር አልሆነም።  በልቶ ለማደር፣ 
ቤተሰብን ለማኖር  ብቸኛው መፍትሄ ሆኖ ዘለቀ።  ሁሴን 
ማልደው በወጡ ጊዜ ጉልበታቸውን  የሚሻው  አያጡም።  
ገና ከስፍራው ሲደርሱ የስራ  ስማቸውን  ጠርቶ   ኩንታል 
የሚጭን  ትከሻቸውን  የሚያመቻች ሞልቷል። 

አካባቢው ሁሴንን ለሚመስሉ ወጣቶች  ታላቅ በረከት  
እንደሆነ ነው ። ስራን ፈልገው ለሚወጡ ሁሉ የአቅማቸውን 
ይሰጣል፡ ጉልበታቸውን ገብረው ላባቸውን አንጠፍጥፈው 
የድካማቸውን ማግኘት  ለነዚህ ነፍሶች የዕለት መተዳዳሪያ 
ነው።  ሰርተው  የጉልበታቸውን ሲከፈሉ  በምስጋና ያድራሉ። 
ዛሬን አንግተው  ጠዋቱን ለስራ ሲቆሙ  ደግሞ ፣ ሀይላቸው   
ጥንካሬን  በአዲስ  ይላበሳል።  

ሁሴን በሸክም ስራ አቅማቸው እንደፈተነ  ወጣትነትን 
አጋመሱት።  ይህ ዕድሜ ለእሳቸው አንድ ርምጃን በለውጥ 
የሚራመዱበት ነበር።  በዚህ ጊዜ ትዳር መያዝ፣ልጆች 
መውለድን ይሻሉ።  እንዲህ ቢያደርጉ ልፋታቸው ከመሬት 
አይወድቅም።  በትዳር  አጋራቸው  ይካሳሉ።  በልጆች  ፍቅር  
ይደምቃሉ፡

ሁሴን ፈጥነው የልባቸውን  ለመሙላት የውሎ 
አዳራቸው እውነታ የሚያራምዳቸው እንዳልሆነ ያውቃሉ።  
እሳቸውን የምታገባ፣ በትዳር የምትጣመር  ሴት ዋጋ ከፋይ  
ትሆናለች።  በችግር  በመከራ  ትጓዛለች።  እንዲያም ሆኖ  
ሁሴን  ሀሳባቸውን አልተዉትም።  ፈጣሪን ተማምነው ፣ 
ከራሳቸው መክረው ጎጆን  ሊቀልሱ   ወሰኑ።  

ትዳርና ችግር 
ሁሴን  እንዳሰቡት  ሆኖ ጎጆ ወጡ፣ትዳር መሰረቱ።  

አሁን ከእህል በረንዳው  አረፍ ከሚሉበት ቤት ፣ ከአፋቸው  
የሚያደርጉት አያጡም።  ውለው ሲመጡ ቤት ያፈራው  
ይቀርብላቸዋል።  ሚስት ከቤት እሳቸው ከደጅ  በትጋት  
ያቆሙት ትዳር  እንደነገሩ መጓዝ ቀጥሏል።  አሁንም  ችግር  
ባይጠፋም ውለው ሲገቡ እፎይ ይላሉ።  አድረው ሲወጡ 
የሚመለሱበትን እያሰቡ ይጽናናሉ። 

 ሁሴንና ትዳር በወጉ ከተገናኙ ጊዜያት ተቆጥረዋል።  
እንደ ትናንቱ ችግር ባይጠፋም፡ በጎጆ በረከት እየተዋዛ  ዛሬ 
የተሻለ ሆኗል።  ጊዚያት እየተቆጠሩ ህይወት መስመሩን 
እንደያዘ  አዲስ ጉዳይ  በሁሴን ጎጆ ተከሰተ ።  የጥንዶቹን 
አብሮነት የሚያጸና ፣ የመኖራቸውን ምልክት  የሚመሰክር  
ህጻን  ተወለደ፡፤

አሁን በትንሽዋ  የሁሴን  ጎጆ  የትንሽዬ  ልጅ  ድምጽ  
መሰማት  ጀምሯል፡፤ዛሬ ባተሌው  ሁሴን ሀሳባቸው  
ለእሳቸውና ለሚስታቸው  ብቻ አልሆነም።  ከእነሱ ገዝፎ 

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ኑሮ -  አምናን  በተሻገረ  ዘንድሮ  

የሚታይ፣ ከኑሯቸው ኑሮን  የሚጋራ  ታላቅ እንግዳ  
ከመሀላቸው ተገኝቷል።  ሁሴን ጠዋት ማታ   መትጋታቸውን  
አልተዉም።  ሌሎች ሁለት ህጻናት   ተከታትለው  እስኪወለዱ   
ቤታቸውን  ሊሞሉ፣ትዳራቸውን  ሊያጸኑ በስራ ባከኑ ። 

ድንገቴው አጋጣሚ 
አሁን ሁሴን  ቀድሞ ካገኙት ልጅ ሌላ  አዲስ 

ህጻን  አክለዋል። ህይወትም  ውለው ለማደር፣ አድረው 
ለመነሳት ያህል  ቀጥሏል።  ተከታትለው የተወለዱት ልጆች 
ፍላጎታቸው ይበዛል፣ እንደልጅ ስሜታቸውን የሚጠብቅ 
ሀሳባቸውን የሚሞላ በሌለበት ዓለም  እንዳሻው ይሆኑ ዘንድ 
አልቻሉም።  የወላጆቻቸውን ችግር ተጋርተው፣ እነሱን 
መስለው እንዲያድሩ ተፈርዶባቸዋል። ኑሮ  እየከበደ ችግር 
እየገፋ በሄደበት  አጋጣሚ በሁሴን ጎጆ አንድ አስደንጭ ጉዳይ 
ተከሰተ።  የልጆቻውን  እናት  ባለቤታቸውን  ድንገቴ ሞት 
ነጠቃቸው። 

ከባለቤታቸው ሞት በኋላ ሁሴን ይይዙትን  
ይጨብጡትን አጡ። የሚያደርጉት   ጨነቃቸው።  ሚስትን 
ታህል  አጋር ሕጻናትን ጥላባቸው መሄዷ ‹‹በእንቅርት ላይ 
ጆሮ ደግፍ›› ሆኖ ፈተናቸው።  ዛሬም ትከሻቸው ከሸክም 
ባልወጣበት  ክፉውን አጋጣሚ እንደአመጣጡ ተቀብሎ 
ማስተናገዱ  ተሳናቸው። ሁሴን ልጆችን አሳድገው ራሳቸውን 
ለማቆም የጀመሩትን የሸክም ስራ ቀጠሉ። ልጆቹ ከፍ ማለት 
ሲጀምሩ በየፊናቸው እየሮጡ፣ በየዘመድ ቤት እያደሩ  ኑሮን 
ተጋፈጡ።  የሟች እናታቸው ትዝታ በዓይናቸው ውል ቢልም 
ምርጫ አልነበራቸውም።  ለመኖር፣ አባታቸውን ለማገዝ 
የአቅማቸውን ማድረግ ግዴታቸው ሆነ። 

የሁሴን ህይወት እንደቀድሞው  ቀጥሏል ።  ከእሀል 
በረንዳው  መንደሮች  መሀል  ከሚኖሩባት ጠባብ የቀበሌ 
ቤት የድህነት ኑሯቸውን አመስግነው ያድራሉ።  ጥቂት ቆይቶ  
ጎናቸው የምትሆን የትዳር  አጋር አስክትመጣ ኑሯቸው ከእጅ 
ወደአፍ ሆኖ ቀጠለ።  ሁሴን ደግመው ሚስት ካገቡ  በኋላ 
ከኑሯቸው የምትመሰል፣ የግራ ጎን  ከአጠገባቸው  ተገኘች።   
የትናንቱ  ፈተና   በአዲሷ  ሚስት አዲስ  ህይወት ተካሰ።  

አዲሱ  ትዳር በጠባቧ  ጎጆ ሰፊ   ሆኖ ታየ ።  ሁሴንና  
የትዳር አጋራቸው ከውጭ ሰርተው  ለቤታቸው ይዘው 
ይገባሉ።  ሚስት ከገበያ   ሽንኩርት ከድንች ትሸጣለች።  
ጉልት የምታገኛቸው ደንበኞቿ  ለቀን  ገቢዋ  አይነፍጓትም ። 
ሁሌም ከምትሸጠው  ቀንሳ ፣ከመታተርፈው  ቋጥራ  ለጎጇዋ  
ትደርሳለች። 

 የሁሴንና  የአዲሷ ሚስታቸው ዓለም ቀጥሏል።  የትናንቱ 
ሀዘን ተሸሮም  በቤቱ ሌላ  ህይወት  አብቧል።  ጥቂት ቆይቶ  
በጎጆው  የልጅ ሳቅና ለቅሶ ሊሰማ ግድ አለው።  ለሁሴን  
ሶስተኛ ፣ ለወይዘሮዋ  የመጀመሪያ  ልጅ የሆነውን  ህጻን 

ቤተሰቡ  በእንግድነት  ተቀበለ።    ኑሮ እያየለ  ችግር እየጨመረ 
ቢሆንም ወላጆች  የልጃቸውን  በረከት  በስጦታ ተቀበሉ።  

አሁንም ሁሴንና የሸክም ስራ ሳይነጣጠሉ አብሮነታቸው  
ቀጥሏል። አራት ልጆችን  ማስተዳደሩ ቢከብድም ህይወት 
በጠባቧ ቤት እንደጅማሬው   ተጉዟል። ትንሽዋ ቤት ሰፊውን  
ቤተሰብ ይዛ እንደነገሩ ታሳደራለች። በዚህች ጎጆ ችግር ብቻ 
አልነገሰም። ፍቅርና መተሳሳብ ፣ሳቅና ጨዋታ ቀኑን አንግቶ 
ያመሻል። 

የአቶ ሁሴን ባለቤት ልጇን እያዘለች ከጉልት  ትሸጣለች።   
አባወራው እህል ከሞላ  ጆንያ  ጋር እየዋሉ  ይዘውት ለሚገቧት 
ጥቂት ቋጠሮ ይጨነቃሉ።   እሳቸው ለልጆቻቸው ትከሻቸው   
ሰፊ ነው። አስኪደክሙ  መስራት ፣እስኪወድቁ መሸከም ግድ 
ብሏቸዋል። 

አንድ ቀን  ግን ሁኔታዎች እንደነበሩ እንዳይቀጥሉ 
የሚያደርግ  ክፉ  አጋጣሚ ተከሰተ።  ሁሴን በዚህ ዕለት  
እንደሌላው ጊዜ ለስራ የወጡት ማልደው ነበር።  እሳቸውን  
ጨምሮ ሌሎች  ከእህል በረንዳ ደርሰው የሸክም ስራውን 
ጀምረዋል።  ሁሴንም  እንደለመዱት  የዕለት ስራቸውን 
ቀጥለዋል ። ጥቂት ኩንታሎችን ከመኪኖች እያወረዱ 
ወደመጋዘን አደረሱ።  ትከሻቸው ላይ ጣል ያደረጉት ማዳበሪያ 
መሰል ንጣፍ  ኩንታሉን ከጫንቃቸው እያመቻቸ  አገዛቸው። 
ኩንታሎቹን እያመላለሱ ከሚገባው  ስፍራ  አደረሱ። ጥቂት 
ቆይቶ ግን ሁኔታዎች  እንዳልነበሩ ሆነው ተለወጡ ። 

ከጫንቃቸው ውሎ በቁመናቸው ልክ የሚይዙት  
ኩንታል የሁሴንን አቅም ተፈታተነ ።  ሚዛናቸውን ጠብቀው 
ሊቋቋሙት ታገሉ።  አልቻሉም፡፤ እንደምንም  ሸክሙ 
አያንገዳገዳቸው ርምጃቸውን  ቀጠሉ።  ብዙ አልተጓዙም።  
ሙሉውን የክብደት  ሀይል ተሸክሞ  መንገድ የጀመረው   
እግራቸው ‹‹ቃ›› ሲል ተሰማቸው።  ህመሙን ፣ ስቃዩን  
መቋቋም አልቻሉም።  ሮጦ ማደሪያ ፣ ተስፋዬ  ያሉት   
እግራቸው  ተሰብሯል። 

አሁን የሁሴን አንድ እግር ጉዳት አጋጥሞት ተሰብሯል።  
ለሁሴን እግራቸው ማለት የቤታቸው ዋልታ ነው። 
የእንጀራቸው ምንጭ፣የመኖራቸው ትርጉም ሆኖ ዓመታትን  
አሻግሯቸዋል።  እስከዛሬ ሮጠው፣ተሸክመው  ለማደር፣ 
አጋር የሆናቸው እግራቸው ነበር ።  በእግራቸው ከመቆም 
ባለፈ እንጀራ በልተዋል፣ችግርን አልፈዋል፣ ከርሀብ ጥማት 
አምልጠዋል። አሁን ይህ ተስፋዬ የሚሉት ድንቅ  እግር 
‹‹በቃኝ፣ደከመኝ›› ያለ ይመስላል። 

ሁሴን በከፍተኛ ጉዳት ተሰብሮ የወለቀ እግራቸውን 
እያስታመሙ ወራትን ገፉ።  ቀድሞ የእሳቸውን እጅ 
የሚያዩ  ቤተሰቦቻቸው  ዛሬን ሊፈተኑ፣ ሊቸገሩ  ግድ አለ።  
ባለቤታቸው በእሷ ትከሻ ብቻ የማይቆም ቤቷን ልትሞላ ቀን 
ከሌት ባዘነች።  እንዳሰበችው አልሆነም።  ሌላ አዲስ  ህጻን 
ቤቱን መቀላቀሉ ህይወትን አከፋባት። 

የቤተሰቡ  ቁጥር መጨመር  ከሁሴን  ጉዳት  ተዳምሮ  
ለቤቱ ጭንቅ ሆነ።   አሁን አባወራው እንደቀድሞው 
ሮጦ ለማደር አቅሙ የላቸውም። በአቅሟ ጉልት ቸርቸራ 
ቤቷን የምትደጉመው ወይዘሮም በጨቅላ ልጇቿ  ጉዳይ 
ተጠምዳለች።  አሁንም  ሁሴንና  ችግር አልተነጣጠሉም።  

ውሎ ሲያድር የአባወራው እግር ቆመ ሊሄድ 
ታተረ። የተጎዳ ሰውነታቸውን እየጎተቱ ስራ ፍለጋ ባዘኑ፡
፤አሁን ጥርሳቸውን የነቀሉበት የሸክምስራ እጁን ዘርግቶ  
አይቆያቸውም። ፉክክር፣ ሩጫና ትግል  ባለበት መሀል 
የእሳቸው መጋፋት   ዘበት  ይሆናል።  ጉዳተኛው ሁሴን 
ስራ  ‹‹በቃኝ›› ብለው አልተቀመጡም ።  ለእሳቸው ይበጃሉ  
ከሚሏቸው  ቀጣሪዎች ደጃፍ  ተመላለሱ።  ልፋታቸው መና 
አልቀረም። ከአንድ ድርጅት በኤጀንሲዎች በኩል የጥበቃ ስራ 
አገኙ። 

ሁሴንና  አዲሱ ስራ ከተዋወቁ በኋላ  ለልፋታቸው ዋጋ 
ደሞዝ ይከፈላቸው ያዘ።  ደሞዙ  በአስራአምስት ቀን  አንዴ  
ከእጃቸው  ሲገባ ከአንድሺህ ብር የሚዘል አልሆነም። ብሩን 
ከቤታቸው አድርሰው ፣ጎዶሎን መሙላት አልቻሉም። ገንዘቡ  
ቁራሽ ዳቦን ለሚሹት  ህጻናት ጉሮሮ ሳይበቃ በእጃቸው ላይ 
ያልቃል።   ሶስቱን   የሙት  ልጆች ጨምሮ  ነፍስ ያላወቁ  
ሁለት ህጻናትን ለሚያሳደጉት   አባወራ ይህ   እውነት  ከአቅም 
በላይ ሆኗል።  

አሁንም ከእነአቶ ሁሴን ቤት ችግር እግሩን አልነቀለም። 
ገቢና ፍላጎት ሳይጣጣሙ ቀናት ይቆጠሩ ይዘዋል።  ደግነቱ  
ትንንሾቹ  ልጆች ራበን፣ ጠማን ሲሉ አያለቅሱም። ካገኙ 
ቀምሰው፣ ካጡ ተጠቅልለው ይተኛሉ።  አንዳንዴ  ከመስጊድ  
ወገኖች  በሚገኝ እርዳታ ጉዳዮች ይሞላሉ። እንዲህ በሆነ ጊዜ 
ለጊዜው በቤቱ  እፎይታ ይኖራል። 

ሁሌም  በሁሴንና ቤተሰቦቻቸው  ዘንድ ለራስ ገዝቶ 
መልበስ፣ መጫማት  ይሉት ልማድ የለም።  በጎ ሰዎች  
የሚለግሷቸውን ልብስና ጫማዎች  ይጠቀማሉ።  በሁሴን ቤት 
ሁሌም ቢሆን  ከችግሩ የሚጎላ     ጠብ የለም።  ባልና ሚስት 
ያለምሬት  ቀናቸውን   በምስጋና  ይጀምራሉ።  አባወራው  
ውለው ሲገቡ ፈገግታ ያደመቃቸው  ፊቶች ይቀበሏቸዋል። 

 ቤተሰቡ የሚኖርበት አንድ ክፍል ቤት ዕድሜ ጠገብና  
ጎስቋላ ነው።  ጥበቱ  ከአሮጌነት   ተዳምሮ  ለኑሮ  አመቺ  
አይደለም። ማገሩ  በአሮጌ ጨርቅ ተወትፎ፣ ግድግዳው 
በዕድሜ  ብዛት ረግፎና ገጦ  ሰብስቧቸው ያድራል። 
የጎረቤቶቻቸው ቤቶች እርስበርስ ተዳጋገፈው የቆሙ ናቸው።   
ጎረቤታሞቹም ቢሆን እንዲያ ናቸው። ተደጋግፈው፣ተሳስበው 
ያድራሉ።   ጠብና ጭቅጭቅን  አያውቁም።  ችግርን  ከደስታ 
ተጋርተው   ዓመታትን  በፍቅር   ዘልቀዋል። 

በተለይ  የአካባቢው  አድባር  የሚሏቸው ወይዘሮ ዛፌ ነሽ  
ለነሁሴን   ልክ  እንደዋርካ ፤ ጥላ ከለላ  ናቸው።  ከእጃቸው 
እየቆረሱ፣ ከቀመሱት እያጎረሱ    የማይቆጠሩ   የመከራ ቀናትን  
አሻግረዋቸዋል።  

‹‹እታባ››ዛፌ የሁሴንና የቤተሰቦቻቸው ችግር ከዓይቸው 
የራቀ አይደለም።  የእሳቸው  ቤት  ሞልቶ   የእነሱ  ጎጆ 
ጦም  ማደሩ  ያስከፋቸዋል።  ዛፌ የነሁሴንን  ቤት የከፋ 
ችግር አሳምረው ያውቁታል። ለቤተሰቡ ከመቁረስ፣ከማጉረስ  
አልፈው  ውሀ ሳይቀር   በነጻ  ይሠጧቸዋል።  እታባ  ደግነት 
በሞላው ማንነታቸው  ለከፋው፣ ለራበው ቤተሰብ ፈጥነው 
ይደርሳሉ።  ይህ ርሀሩህነት    የከፈለው  ዋጋ  በነሁሴን ጎጆ 
ዘወትር  በምስጋና ሲወሳ  ይውላል። 

ሰበብ -  በቤቱ  ማገር 
በነሁሴን ግቢ የሚኖሩ ጎረቤቶች ዘንድሮ  ከዓይን 

ገብተዋል። ቤቶቹ አሮጌና ዕድሜ ጠገብ የመሆናቸው ጉዳይ  
ከስጋት ጥሏቸው ኖሯል። ዘንድሮ ለእይታ የበቁበት ሰበብ 
ደግሞ የሁሴን  ደሳሳ ጎጆና የተመዘዘው  ማገር  ነበር። አንድ 
ቀን ሁሴን  ከገጠጠው የቤታቸው  ግድግዳ አንዲት የበሰበሰች 
ማገርን  መዘዙ። ምክንያታቸው  እንደለመዱት ቀዳዳውን 
በአሮጌ ጨርቅ ለመወተፍ ነበር። አጋጣሚው ግን ሌላ 
ጉዳይ ፈጠረ።  ከቤቱ ላይ የተነሳው ማገር የሌሎች ቤቶችን  
ግድግዳ ነካክቶ ይዟቸው ወደቀ። ይህ አይደበቄ ምክንያት 
ነገን የሚያልፉበት ፣የሚሻገሩበት አልሆነም።  የአዲስ ከተማ 
ክፍለከተማን በጎ አድራጊዎች አንቅቶ ለጥገና  አነሳሳ እንጂ። 

ሁሴን አሁን
ከእነ አቶ ሁሴን መኖሪያ ግቢ ደርሰናል። ፈርሰው  

በብሎኬት ከሚሰሩት ቤቶች መሀል ጎረቤታሞቹ ሰብሰብ 
ብለው ተቀበሉን።  የአቶ ሁሴን ባለቤት በቅርቡ በመውለዷ 
እርጥብ አራስ ነች።  ለአቶ ሁሴን ስድስተኛ ልጅ መሆኑ ነው። 
ባለቤታቸው በወለደች ጊዜ በቤቱ ይላስ ይቀመስ እንዳልነበር  
ሰማን።  ዛሬም የቤተሰቡ ጓዳ  በችግር  ከመፈተን አልዳነም።  

ልጆች ከመውለድ  ፋታ ማጣት ጋር ደፋ ቀና የምትለው  
ሴት ዘንድሮ የሆነላት አይመስልም። አንዳንዴ እየዞረች ልብስ 
የምታጥብባቸው  እጆቿ እንዳሰበችው አላገዟትም።  ጫናው  
ቢበዛባቸው በቁስል፣ ተፈተኑ። አንዳንዴ ደግሞ  አባወራው 
ሁሴን በህመም ይጎበኛሉ።  እንዲህ በሆነ ጊዜ ችግሩ ከቤት 
ያውላቸዋል። 

የአራስ ቤት ወጉን   የማታውቀው ወይዘሮ ዘንድሮም  
ህጻን ታቅፋ በነገ ላይ ተስፋ ጥላለች።  ልጇቿ ያሻቸውን 
ባያገኙም እሷን መስለው ያድራሉ።  የሚገነባው የብሎኬት 
ቤት  ከትናንቱ  ብርድና ቆፈን ከልሎ በተሻለ ዕንቅልፍና አዳር 
ለነገው ውሎ  ያነቃቸዋል። 

ሁሴን  ዛሬ  እስከሚገኙበት ዕድሜ  ህይወታቸው  
ከእፎይታ ሳይገናኝ በመከራና ድካም ተጉዟል ።  ስነጋው ግን 
ተስፋ አይቆርጡም።  አዎ! ነገ ትናንት አይደለም።  ለእሳቸውና 
ለልጆቻቸው  አዲስ  ዓለም ይመጣል።  ነገ ሌላ ቀን ነው፣ በነገ 
ውስጥ  ህልም፣ተስፋና ብሩህ  ህይወት  ተሰንቋል። 

 

ሁሴን ረዲን 

ስፖርት
ቦጋለ አበበ

የኢትዮጵያ ብሔራዊ ቡድን በአልጄሪያ 
አስተናጋጅነት ለሚከናወነው የቻን ማጣሪያ ውድድር 
ደቡብ ሱዳንን በደርሶ መልስ ጨዋታ 5ለ0 ማሸነፉ 
ይታወሳል። ይህንን አስመልክቶም የዋልያዎቹ 
አሰልጣኝ ውበቱ አባተ ከትናንት በስቲያ በብሔራዊ 
ፌዴሬሽኑ ጽሕፈት ቤት ጋዜጣዊ መግለጫ ሰጥተዋል። 
በመግለጫው ላይ ከደቡብ ሱዳኑ ጨዋታ በተጨማሪ 
አሰልጣኙ በተጠናቀቀው ኮንትራታቸው ዙሪያ 
አስተያየት ሰጥተዋል።

አሰልጣኝ ውበቱ ኮንትራታቸውን በተመለከተ 
ከፌዴሬሽኑ ጋር የተጀመሩ ነገሮች ቢኖሩም ጠንከር ያለ 
ንግግር እንዳላደረጉ ገልጸዋል። አሰልጣኙ በእሳቸው 
በኩል መሆን ያለባቸውን ነገሮች እንዳቀረቡ የጠቆሙ 
ሲሆን ከዚህ በኋላ ለእሳቸውም ሆነ ለብሔራዊ ቡድኑ 
የመጨረሻ ሰዓት ስለሆነ ብዙ የሚያሳስብ ነገር እንደሌለ 
ተናግረዋል። “እኔ ይሄ ብዙ አያሳስበኝም። ውሉ 
አልቋል። የምትስማማ ከሆነ ትቀጥላለህ ፤ ካልሆነ ሌሎች 
አማራጮችን ታያለህ። በእኔ በኩል ከክለብ የመጡ 
የተጨበጡ ጥያቄዎችን ከብሔራዊ ቡድኑ መልስ ሳላገኝ 
አልመልስም ብዬ የዘለልኳቸው ሁለት ሦስት ጥያቄዎች 
አሉ። በእግር ኳስ ቅጥርም ስንብትም ቅርብ ስለሆነ 
ከጨዋታው በላይ አያሳስበኝም። የሩዋንዳ ጨዋታ 
ከፊት አለ። ማሰብም መዘጋጀትም የምፈልገው ለዛ ነው። 
በግሌ ራሴ ነፃ እንደሆንኩ ነው የሚሰማኝ። ምክንያቱም 
ቀድመው መተው የነበሩትን ነገሮች ፌዴሬሽኑን 
ሳላናግር ውሳኔ ውስጥ ላለመግባት አሳልፌያቸዋለው። 
ይሄንን ደግሞ ፌዴሬሽኑም ያውቃል። ከዚህ በኋላ 

ሁለተኛ ጥበቃ በእኔ በኩል መኖር አ ለ በ ት 
ብዬ አላስብም። ለጊዜው ግን ከሌላ ቦታ የ መ ጣ 
ነገር ስለሌለ ውሌን ከመጨረስ ውጪ 
ብዙ የሚያሳስብ ነገር የለም” ሲሉም አሰልጣኝ 
ውበቱ ሰፊ ማብራሪያ ሰጥተዋል።

የፌዴሬሽኑ ስራ አስፈጻሚ 
በኮንትራታቸው ዙሪያ ተሰብስበው አ ን ድ 
ውሳኔላይ ደርሰዋል የሚል እ ም ነ ት 
እንደሌላቸው የጠቆሙት አሰልጣኝ ውበቱ፣  
ይህም አሁን በኮንትራታቸው  ዙሪያ 
የተጨበጠ ነገር እንደሌለ ማሳያ መሆኑን 
አስረድተዋል። “በግልፅ የገባኝ ነ ገ ር 
ፍላጎቱ አላቸው ግን ከወቅቱ አንፃር ቁ ጭ 
ብለው ዝርዝር ነገሮችን አይተውታል ብ ዬ 
አላስብም። ስለዚህ ይህ ከሆነ እነሱም 
ከእኔ የተሻለ አማራጫቸውን ሊያዩ ይ ች ላ ሉ 
፤ እኔም ሀገሬን ማገልገል ብፈልግም እስካሁን 
ያጣሁት ነገር ቢኖርም ከዚህ በኋላ 
እነርሱን እየጠበኩ መቀመጥ አለብኝ 
ብዬ አላስብም” ሲሉም አክለዋል። 

የኮንትራቱ ጉዳይ ከመጪው የሩዋንዳ የቻን 
ማጣሪያ ጨዋታ ጋር ግንኙነት እንደሌለው ያስረዱት 
አሰልጣኙ ውላቸው   እስካለ ድረስ ስራዎችን 
በትኩረት መስራት እንደሚፈልጉ አብራርተዋል። 
ዋልያዎቹ ከሩዋንዳ ጋር ስለሚጠብቃቸው ፍልሚያም 
የደቡብ ሱዳኑ ጨዋታ ከተጠናቀቀ ጀምሮ እያሰቡበት 
እንደሚገኙ ገልጸዋል።

ከደቡብ ሱዳን ጋር የነበረውን የደርሶመልስ ጨዋታ 
በተመለከተ አሰልጣኝ ውበቱ በሰጡት ማብራሪያ፣ 

ዋልያዎቹ 0ለ0 ከተጠናቀቀው የመጀመሪያው ጨዋታ 
ከቀናት በኋላ የነበሩ ክፍተቶች ታርመው በሰፊ ብልጫ 
5ለ0 በማሸነፍ ወደ ቀጣዩ ዙር ማለፍ እንደተቻለ 
አብራርተዋል። የዋልያዎቹ እንቅስቃሴ ከመጀመሪያው 
ጨዋታ አንፃር በሁለተኛው ጨዋታ በሁሉም የጨዋታ 
ክፍሎች ላይ መሻሻል መሆኑንም አክለዋል።

በቀጣይ ከሩዋንዳ ጋር ለሚደረገው ጨዋታ 
ትኩረት በመስጠት ዋልያዎቹ ዝግጅታቸውን 

እንደሚጀምሩም ተናግረዋል። በቻን ውድድር ላይ 
ወጣት ተጫዋቾች መጠቀምን በተመለከተ ከጋዜጠኞች 
ለቀረበላቸው ጥያቄ አሰልጣኙ መልስ ሲሰጡም  “እኛ 
ራሳችንን የምስራቅ አፍሪካ የተለየ ቡድን አድርገን 
ነው የምናስበው። ግን አይደለንም። ይሄ እንዳልሆነ 
ደግሞ በተግባር ያየነው ነው። በዋናውም ሆነ በዚህ 
ውድድር ያለን ታሪክ ያን ያህል የሚያኩራራ አይደለም። 
ስለዚህ በሁለተኛ ቡድናችን እንጫወት የሚያስብል 
ደረጃ የሚያስደርስ አይደለም። ይሄንን ስል በሌሎች 
ባልተመረጡ ተጫዋቾችና አሁን በቡድኑ ውስጥ ባሉ 
ተጫዋቾች መካከል ሰፊ ልዩነት አለ ማለቴ አይደለም። 
የትኛውም ተጫዋች በማንኛውም ጊዜ በሌላ ተጫዋች 
ሊተካ እንደሚችል አምናለው። ግን እነዚህን ለአፍሪካ 
ዋንጫ ፤ እነዚህን ደግሞ ለቻን ብለን የምናስብበት 
ብሔራዊ ቡድን አለን ብዬ አላስብም። ሀገራችን 
በአፍሪካ ደረጃ ያላት ደረጃ እዛ ላይ ነው ብሎ መናገር 
የሚያስደፍር አይመስለኝም። ከ7 ጊዜ ሁለቴ ተካፍለናል 
ግን ሁለቱንም ከምድባችን ማለፍ አልቻልንም። 
አንደኛውን እንደውም ያለምንም ጎል ነው የመጣነው። 
እንደውም እዚ ውድድር ላይ ከተካፈልን ቆይተናል። 
ከቻልን ሩዋንዳን አሸንፈን ወደ ቻን ለመግባት 
መዘጋጀት እና ውድድሩ ላይ ደግሞ አሁን ያሉትን 
ተጫዋቾች ሀገራቸውን እንዲያስተዋውቁ ማድረግ 
ነው። እኛም እየሰራን ያለነው ለዚህ ነው። ይሄንን 
ስል ግን ላልተመረጡ ተጫዋቾች ያነሰ ግምት ኖሮኝ 
አይደለም። ማንኛውም ተጫዋች ቦታውን እስከመጠነ 
ድረስ ወደዚህ መጥቶ መጫወት እንደሚችል 
አምናለው። ለራሳችን የምንሰጠው ግምት ግን ትንሽ 
የተጋነነ ይመስለኛል”ብለዋል።

የአሰልጣኝ ውበቱ አባተ የኮንትራት ጉዳይ አለየለትም

አሰልጣኝ ውበቱ አባተ በኮንትራታቸው ዙሪያ የተጨበጠ ነገር እንደሌለ 
ተናግረዋል፣

